
የአገራችን የፖለቲካ  ... ወደ ገጽ 11 ዞሯል

ኢትዮጵደያና ስሎቪኒያ ... ወደ ገጽ 11 ዞሯል

ውብሸት ሰንደቁ

አዲስ አበባ፡- ኢትዮጵያ እና ስሎቬኒያ 
ግንኙነታቸውን ወደ ላቀ ደረጃ ለማሸጋገር 
እንደሚሠሩ የውጭ ጉዳይ ሚኒስቴር አስታወቀ:: 
የስሎቬኒያ ልዑክ ቡድን ከምክትል ጠቅላይ 
ሚኒስትርና የውጭ ጉዳይ ሚኒስትር አቶ ደመቀ 
መኮንን ጋር ተወያይቷል:: 

የሁለቱን አገራት ውይይት አስመልክቶ ለመገናኛ 

ብዙኃን ማብራሪያ የሰጡት የውጭ ጉዳይ ሚኒስቴር 
ቃል አቀባይ አምባሳደር መለስ ዓለም፤ ኢትዮጵያ እና 
ስሎቬኒያ ግንኙነታቸውን ወደ ላቀ ደረጃ ለማሸጋገር 
የሚሠሩ መሆኑን አመላክተዋል:: 

በስሎቬኒያ ምክትል ጠቅላይ ሚኒስትር እና 
የውጭ ጉዳይ ሚኒስትር ታንጃ ፋጆን የተመራው 
ልዑክ ቡድን ከምክትል ጠቅላይ ሚኒስትርና የውጭ 
ጉዳይ ሚኒስትር አቶ ደመቀ ጋር ያደረጉት የሁለትዮሽ 
እና ባለብዙ ወገን ጉዳዮች ምክክር ውጤታማና 

ስኬታማ መሆኑን አምባሳደር መለስ ተናግረዋል።
ሁለቱ አገራት የሁለትዮሽ ግንኙነታቸውን 

የበለጠ ለማጠናከር በባለብዙ ወገን መድረኮች ላይ 
ተባብረው ለመሥራት መግባባት ላይ ደርሰዋል ያሉት 
ቃል አቀባዩ፤ ስሎቬኒያ በተለይ የአውሮፓ ህብረት 
አባል ሆና ለኢትዮጵያ ስታደርግ ለቆየችው አስተዋፅዖ 
ምሥጋና እንደቀረበላቸው ተናግረዋል።

ኢትዮጵያና ስሎቬኒያ ግንኙነታቸውን 
ወደላቀ ደረጃ ለማሸጋገር በጋራ ይሠራሉ

- ስሎቬኒያ በኢትዮጵያ ኤምባሲዋን ልትከፍት ነው

ለኮሙኒኬሽን ሥራዎች 
ውጤታማነት ከሚዲያዎች 

ጋር ጠንካራ ግንኙነት 
መመስረት ይገባል

ሞገስ ተስፋ

አዲስ አበባ፡- የውጭ ቀጥተኛ ኢንቨስትመንት 
ዘርፉን ለማነቃቃትና ሦስት ቢሊዮን ዶላር የውጭ ቀጥታ 
ኢንቨስትመንት ለመሳብ ዓለም አቀፍ ደረጃውን የጠበቀ 
ፎረም ሊካሄድ መሆኑን የኢትዮጵያ ኢንቨስትመንት 
ኮሚሽን አስታወቀ፡፡ በፎረሙ ከ600 በላይ አዳዲስ 
ኢንቨስተሮች እንደሚሳተፉ ይጠበቃል፡፡

የኢትዮጵያ ኢንቨስትመንት ኮሚሽን ምክትል 
ኮሚሽነር አቶ ተመስገን ጥላሁን ፎረሙን አስመልክቶ 
ትናንት ለመገናኛ ብዙኃን በሰጡት ጋዜጣዊ መግለጫ

በጋዜጣው ሪፖርተር

አዲስ አበባ፡-  የአገራችን የፖለቲካ ተዋንያን 
ከሕገ ወጥ እና መርህ አልባ እንቅስቃሴ ሊቆጠቡ 
ይገባል ሲል የብልጽግና ፓርቲ አሳሰበ፡፡

የአገራችን የፖለቲካ 
ተዋንያን ከሕገ ወጥ እና 
መርህ አልባ እንቅስቃሴ 

ሊቆጠቡ ይገባል
- ብልጽግና ፓርቲ 

ሦስት ቢሊዮን ዶላር የውጭ ቀጥታ ኢንቨስትመንት 
ለመሳብ ያለመ ፎረም ሊካሄድ ነው

- በፎረሙ ከ600 በላይ አዳዲስ ኢንቨስተሮች ይሳተፋሉ  

ሦስት ቢሊዮን ... ወደ ገጽ 4 ዞሯል

-  በጦርነቱ የወደሙ ተቋማትን መልሶ 
ለመገንባት 520 ቢሊዮን ብር ያስፈልጋል

በክልሉ የ105 ፕሮጀክቶች 
የመልሶ ግንባታ ሥራ 

እየተከናወነ ነው

ፎ
ቶ

 - 
በፀ

ሐ
ይ

 ን
ጉ

ሤ

ፎ
ቶ

 - 
እ

ዮ
ብ

 ተ
ፈ

ሪ



ዜና

      አዲስ ዘመን   ማክሰኞ ሚያዝያ 3 ቀን 2015 ዓ.ምገጽ 2

መስከረም ሰይፉ

አዲስ አበባ፡- ለመጪው የፋሲካ በዓል በቂና 
ደህንነቱን የጠበቀ ስጋ ለማቅረብ ዝግጅት ማድረጉን  
የአዲስ አበባ ቄራዎች ድርጅት አስታወቀ፡፡

የአዲስ አበባ ቄራዎች ድርጅት የሕዝብ ግንኙነት 
ኃላፊ አቶ አታክልቲ ገብረሚካኤል ለኢትዮጵያ ፕሬስ 
ድርጅት እንዳሉት፤ ድርጅታቸው ለመጪው የፋሲካ 
በዓል ጤንነቱ  የተረጋገጠና ንጽህናውን የጠበቀ ስጋ 
ለማቅረብና የእርድ አገልግሎት ለመስጠት ዝግጅት 
እያደረገ ይገኛል፡፡ ለበዓሉ እስከ 5ሺ  የሚደርሱ 
እንስሳት ለእርድ ይገባሉ ተብሎ የሚጠበቅ ሲሆን 

እነዚህን እንስሳት አርዶ ለደንበኞች ለማቅረብ 
አስፈላጊው ዝግጅት ተደርጓል፡፡ 

ከዚህ ጎን ለጎን በበዓሉ ወቅት ስጋን በበቂ ሁኔታ 
በከተማዋ ለሚገኙ ስጋ ቤቶች ለማሰራጨት  ስጋ 
የሚያጓጉዙ ተሽከርካሪዎች ዝግጁ መደረጋቸውን 
ገልጸው፤ ለዚህም 40 የሚሆኑ መኪኖችንና 35 
የሚሆኑ ድጋፍ ሰጪ ተሽከርካሪዎችን ለማሰማራት 
መታቀዱን ተናግረዋል፡፡

የእርድ ክፍሎችም አስፈላጊው ጥገና 
ተደርጎላቸው ስጋን በጥራትና በበቂ መጠን ለማቅረብ 
የሚያስችላቸውን  ዝግጅት  አጠናቀዋል ብለዋል፡፡

 እንደ አቶ አታክልቲ ገለጻ፤ ከአምናው ተመሳሳይ 

በዓል ጋር ሲነጻጸር ከፍ ያለ የእርድ መጠን ይኖራል 
ተብሎ ይጠበቃል፡፡ የገበያውን ሁኔታ መቆጣጠር 
ባይቻልም ድርጅቱ በተመጣጣኝ ዋጋ ለማቅረብ 
ይሠራል፡፡

 በዓላትን ተከትሎ በከተማዋ ሕገ ወጥ ንግድና 
ዕርድ  በስፋት ይስተዋላል  ያሉት አቶ አታክልቲ፤ 
ይህም የኅብረተሰቡን ጤና ይጎዳል፣ አካባቢን  
ይበክላል፣ የአገሪቱን ኢኮኖሚ ይጎዳል፡፡ ኅብረተሰቡ 
ይህንን በመረዳት  ከሕገ-ወጥ የእንስሳት ዕርድና 
የሥጋ ዝውውር መራቅና  በሕጋዊ ቄራዎች የታረደን 
ስጋ በመመገብ በዓሉን ማክበር ይጠበቅበታል ሲሉ 
አስገንዝበዋል፡፡

በዳግማዊት ግርማ

አዲስ አበባ፡- በኢትዮጵያ የምልክት ቋንቋ 
ከአገራዊ የሥራ ቋንቋዎች አንዱ እንዲሆን ተጠየቀ፡፡ 

«ዓይኖች ይናገራሉ እጆች ያዳምጣሉ» በሚል 
መሪ ሀሳብ የተዘጋጀና በኢትዮጵያ የምልክት ቋንቋ ላይ 
ትኩረቱን ያደረገ ምክክር ባለፈው ሳምንት ተካሂዷል።

የምክክር መድረኩን ያዘጋጀው የሩትስ ኤንድ 
ዊንግስ ግብረሰናይ ድርጅት ዋና ሥራ አስኪያጅ 
ዶክተር ሰርካለም ግርማሞገስ፤ የኢትዮጵያ የምልክት 
ቋንቋ በአገሪቱ የሥራ ቋንቋነት እንዲካተት ጠይቀው፤ 
ጉዳዩን በሚመለከትም ለጠቅላይ ሚኒስትር ዐቢይ 
አሕመድ ግልጽ ደብዳቤ መዘጋጀቱን አስታውቀዋል። 

በዓለም አቀፍ ደረጃ በ72 አገራት እንዲሁም 
በአፍሪካ ደግሞ ስድስት አገራት የምልክት ቋንቋን 
የሥራ ቋንቋቸው ያደረጉ ሲሆን ኢትዮጵያም ይህን 
ፈለግ ልትከተል ይገባል ብለዋል።

እንደ ዶክተር ሰርካለም ገለጻ፤ መስማት 
የተሳናቸው የማህበረሰብ ክፍሎች ቁጥር ከፍተኛ 
ቢሆንም የቁጥራቸውን ያህል ግን ትኩረት 
አልተሰጣቸውም። 

የምልክት ቋንቋ አገራዊ የሥራ ቋንቋ እንዲሆን ተጠየቀ

ለፋሲካ በዓል በቂና ደህንነቱን የጠበቀ ስጋ 
ለማቅረብ ዝግጅት ተደርጓል

መክሊት ወንድወሰን 

አዲስ አበባ፡- በምሥራቅ ሸዋ ዞን ውሃማ አካላት ላይ 
የእንቦጭ አረም ሥጋት የማይሆንበት ደረጃ መድረሱን 
የኦሮሚያ ውሃና ኢነርጂ ቢሮ ገለጸ:: በባቱ ሐይቅ ከ17 
ሚሊዮን ብር በላይ ወጪ የሚያስወጣ የእንቦጭ አረምን 
የማስወገድ ሥራ ያለ መንግሥት በጀት ተሠርቷል:: 

ከኢትዮጵያ ፕሬስ ድርጅት ጋር ቆይታ ያደረጉት 
የኦሮሚያ ውሃና ኢነርጂ ቢሮ የተቀናጀ የውሃ ሀብት 
አስተዳደር ዳይሬክተር አቶ ተሻለ በቃና፤ የተቀናጀ ውሃ ሀብት 
አስተዳደር ለማረጋገጥ በኦሮሚያ ክልል በግንባር ቀደምትነት 
እየተሠራ መሆኑን ተናግረዋል:: በክልሉ በምሥራቅ ሸዋ ዞን 
በተቀናጀ የውሃ ሀብት አስተዳደር የእንቦጭ አረም ከውሃ 
አካላት ላይ በማስወገዱ ሥራ አረሙ ሥጋት የማይሆንበት 
ደረጃ ላይ ደርሷል ብለዋል::

በምሥራቅ ሸዋ ዞን ከተገኘው ውጤት ተሞክሮ 
በመውሰድ በቀጣይ በአርሲ ዞን እንቦጭን የማጥፋት ሥራ 
በስፋት ለማስጀመር መታቀዱን አክለዋል:: 

በባቱ ሐይቅ ላይ የተጀመረው የእንቦጭ አረምን 
የማስወገድ ሥራ ከመንግሥት በጀት ውጪ፤ ባለሀብቶችን 
በማስተባበር ባለፈው እና በዘንድሮ ዓመት ከ17 ሚሊዮን ብር 
በላይ የገንዘብ ወጪ አረሙን ማስወገድ መቻሉን ገልጸዋል:: 

ከ60 በላይ የሚሆኑ ኢንቨስተሮች፣ ሆቴሎች፣ ሪዞርቶች 
እና የአበባ አምራቾችን በማስተባበር እና የይዞታ ካርታ 
በመስጠት ከሃራ ደምበሌ እንቦጭ አረምን የማስወገድ ሥራ 
ጨርሰው ሐይቁን በመንከባከብ ላይ መሆናቸውን ገልጸዋል:: 
ከሃራ ደምበሌ እና ከባቱ ሐይቆች ተሞክሮ በመውሰድ በቆቃ  
የእንባጭ አረምን ለማስወገድ እና የውሃ መጠኑ እንዲጨምር 
የሚያደርጉ እጽዋቶችን ለመትከል ዝግጅቱ መጠናቀቁን 
አክለዋል::

በኦሮሚያ ክልል በሚገኙ ከውሃ አካላት ተጠቃሚ 
የሚሆኑ ባለሀብቶች የባለቤትነት ማረጋገጫ ካርታ 
ተሰጥቷቸው ያሉት ኃላፊው፤ የእንቦጭ አረምን የማጥፋትና 
የመንከባከብ ሥራ በባለቤትነት እንዲሠሩ እየተደረገ መሆኑን 
ተናግረዋል::

አረሙን ከውሃ አካላት በማስወገዱ ሥራም ለብዙ 
ሥራ አጥ ወጣቶች አረሙን ወደ ከሰልነት በመቀየር የሽያጭ 
ተጠቃሚ እንዲሆኑ ማድረግ መቻሉን ተናግረዋል::

ከውሃ አካላት ብክነት እና ብክለት ጋር በተያያዘም የውሃ 
አካላትን የሚበክሉ ፍሳሾችን የሚለቁ ግለሰቦች በዘመቻ 
የማስተማር ሥራ መሥራታቸውን ገልጸው፤ አሁን ላይ  
እርምጃ እየወሰዱ መሆናቸውን ተናግረዋል::

በዞኑ ውሃማ አካላት 
ላይ የእንቦጭ አረም 
ሥጋት የማይሆንበት 

ደረጃ  ደርሷል

ኢትዮጵያ  ካላት የብሔር ብዝኃነት አንፃር 
ተጨማሪ ቋንቋዎች በሥራ ቋንቋነት ለማካተት 
የሚያስችል ፖሊሲ በቀረፃ ሂደት ላይ ቢሆንም 
መስማት የተሳናቸው ዜጎች ያካተተው የምልክት ቋንቋ 
የሥራ ቋንቋ እንዲሆን የተሰጠው ትኩረት አነስተኛ 
መሆኑን ጠቁመዋል።

ድርጅታቸው የምልክት ቋንቋ በአገር አቀፍ ደረጃ 
የሥራ ቋንቋ እንዲሆን ለሚያደርገው ጥረት የተለያዩ 
ድርጅቶችና አጋር አካላት እንዲሁም ከበጎ ፍቃደኞች 
ጋር በጋራ እየሠራ መሆኑን አስታውቀዋል።

በአዲስ አበባ ዩኒቨርሲቲ በኢትዮጵያ የምልክት 
ቋንቋ ትምህርት ክፍል መምህር ዶክተር ኢያሱ ኃይሉ 
በበኩላቸው፤ መስማት የተነሳናቸውን የማህበረሰብ 
ክፍሎች አገልግሎት ለማግኘት በሚፈልጉበት ወቅት 
የሚያጋጥሟቸውን ተግዳሮት በመረዳት የምልክት 
ቋንቋ የሥራ ቋንቋ እንዲሆን ጥረት ማድረግ 
እንደሚገባ ገልጸዋል።

በመድረኩ የምልክት ቋንቋ ባለፉት ሰባት አመታት 
በአንጻራዊነት መስፋፋት እንደሚታይበትና  በመላ 
አገሪቱ 800 መስማት የተሳናቸውን ዜጎች የሚያሳትፉ 
ትምህርት ቤቶች እንደሚገኙ ይፋ ተደርጓል። 

አዲስ ዘመን   ማክሰኞ ሚያዝያ 3 ቀን 2015 ዓ.ም

ዘላለም ግዛው 

አዲስ አበባ:- ራስ ገዝ ዩኒቨርሲቲ ረቂቅ አዋጁ የከፍተኛ 
ትምህርት ተቋማት ያሉባቸውን ችግሮች ፈትተው ጠንካራ 
እና በዓለም አቀፍ ደረጃ ተወዳዳሪ ሆነው እንዲገነቡ 
ትኩረት ሊያደርግ እንደሚገባ በሕዝብ ተወካዮች ምክር 
ቤት የሰው ሀብት፣ ሥራ ስምሪትና ቴክኖሎጂ ጉዳዮች ቋሚ 
ኮሚቴ አሳሰበ፡፡     

የቋሚ ኮሚቴው ምክትል ሰብሳቢ ዶክተር ቤተልሄም 
ላቀው ትናንት በተካሄደው የራስ ገዝ ዩኒቨርሲቲ ረቂቅ 
አዋጁ ውይይት ላይ የከፍተኛ ትምህርት ተቋማት 
ካሉባቸው ችግሮች፣ ከመማር ማስተማር እና ተወዳዳሪ 
ከማድረግ አኳያ ያሉ ጉዳዮች በአዋጁ በግልጽ ሊታይ 
ይገባል ብለዋል፡፡ 

የረቂቅ አዋጁ ዝግጅት በተሞክሮነት የአሜሪካና 
የእንግሊዝን ራስ ገዝ ዩኒቨርሲቲዎችን መውሰዱን 
በማስታወስ፤ ቀድሞ ሊያጋጥሙ የሚችሉ ተግዳሮቶችን 
በመቀመር እንደመፍትሄ አቅጣጫዎችን ሊያመላክት 
እንዲሁም በአፍሪካ ተሞክሮ ካለ ሊታይ እንደሚገባም 
አመልክተዋል፡፡        

ቋሚ ኮሚቴው፤ የአዋጁን አስፈላጊነት፣ ተፈጻሚነቱን፣ 
የአገርን ጥቅም ያስከበረ ስለመሆኑ፣ ችግር ፈቺነቱን እና 
ለማኅበረሰቡ የሚሰጠውን ፋይዳ እና ዩኒቨርሲቲዎች እንደ 
አገር ያለባቸውን ችግሮች ስለመፍታቱ መመርመሩንም 
ዶክተር ቤተልሄም አስታውሰዋል፡፡

የከፍተኛ ትምህርት ተቋማት ላይ ራስ ገዝ ሆኖ 
የሚደነገገው አዋጅ ተቋማት በትምህርት ሚኒስቴር ቁጥጥር 
ስር ሆነው ለከፍተኛ ችግር መዳረጋቸውንና ይህንንም 
ሚኒስቴሩ እየተቆጣጠራቸው መፍታት አለመቻሉን 
የቋሚ ኮሚቴው በሚያደርጋቸው ክትትል ያረጋገጠው 
መሆኑን ጠቁመዋል፡፡ ረቂቅ አዋጁ ያለውን ተቋማዊ ችግር 

ረቂቅ አዋጁ ተቋማቱ ችግሮቻቸውን እንዲፈቱ የሚያስችል ሊሆን ይገባል

በመፍታት ረገድ ባግባቡ ሊታይ እንደሚገባም አሳስበዋል፡፡
አዋጁ በብዛት የሚያጠነጥነው ከሀብት ማመንጨትና 

ማሰባሰብ ጋር ነው፡፡ አሁንም ቢሆን ተቋማቱን 
አልገደባቸውም፣ የራሳቸው አሠራር አላቸው ተብሏል፡፡ 

የአካዳሚ ሠራተኛ፣ የአስተዳደርና ክሊኒካል 
ሠራተኞችን በማስተዳደር በኩል ከፍተኛ ችግር መኖሩን 
ቋሚ ኮሚቴው በመስክ ምልከታው ማረጋገጡን 
በማስታወስም፤ ከጥቅማ ጥቅም፣ ከመብትና ውጤታማ 
ፈጻሚዎችን ከመፍጠር አኳያ የሚያካትት እንዲሆን 
መታየት እንዳለበትም ነው ያነሱት፡፡ 

በረቂቅ አዋጁ፤ ከተማሪዎች፣ ምደባ፣ ቅበላ እና 

ክፍያ ጋር ተያይዞም፤ የተወሰኑ ተማሪዎች በመንግሥት 
የሚሸፈንላቸው፣ ከፍለው የሚማሩ ደግሞ ከግማሽ በላይ 
ይሆናሉ የሚል ግምት መቀመጡንም አስታውሰዋል፡፡ ራስ 
ገዝ የማድረግ ሂደት ሲታሰብ በኢትዮጵያ የትራንስፖርት 
ወጪ ሸፍኖ ከቤቱ ወደ ዩኒቨርሲቲ ለመጓጓዝ የሚያቅተው 
ተማሪ ባለበት ነባራዊ ሁኔታ ጉዳዩን ማስማማት እና 
ማመዛዘን እንደሚያስፈልግ አመልክተዋል፡፡ 

ዩኒቨርሲቲዎች ራስ ገዝ ሲሆኑ ተማሪው መርጦ መማር 
እንዲችል ዝቅተኛ የኑሮ ደረጃ ላይ የሚገኙ የኅብረተሰብ 
ክፍሎችን ያማከለ እንዲሆን ሊደረግ እንደሚገባ፣ ከሕብረ 
ብሔራዊ አካታችነትን፣ የጾታ ስብጥር እና አካል ጉዳተኞችን 

ባካተተ መልኩ ተግባራዊ ሊሆን እንደሚገባም ነው ዶክተር 
ቤተልሄም ያሳሰቡት፡፡  

የዩኒቨርሲቲና ከማስተማሪያ ሆስፒታሎች ጋር 
ተያይዞም የጤና እና የትምህርት ሚኒስቴርን ተግባራት 
ማስተማርና የሕክምና አገልግሎትን ባጣጣመ መልኩ 
ተቃኝቶ በግልጽ በአዋጁ መካተት እንዳለበትም ነው 
የገለጹት፡፡        

የቋሚ ኮሚቴው ሰብሳቢ ዶክተር ነገሪ ሌንጮ 
በበኩላቸው የራስ ገዝ ዩኒቨርሲቲ አዋጅ የታለመለትን ግብ 
የሚመታ፣ የአገርን ጥቅም ማስጠበቅ የሚችል፣ የዜጎችን 
ፍላጎት ማርካት የሚችል እንዲሁም በዩኒቨርሲቲዎች 
ያለውን ተግዳሮቶች ሊቀርፍ የሚችል ሊሆን ይገባል 
ብለዋል፡፡ በውይይቱ የተነሱ ሃሳቦች ግብአት እንደሚሆኑ 
ተስፋ እንዳላቸውም ነው የገለጹት፡፡

የትምህርት ሚኒስትር ዴኤታ ዶክተር ሳሙኤል ክፍሌ 
በበኩላቸው፤ ዩኒቨርሲቲዎቹ ወደራስ ገዝነት የሚሸጋገሩት 
በተናጠል በሚቀመጠው መስፈርት መሠረት ያላቸው ደንብ 
ተከልሶ ራስ ገዝ እንደሚሆኑ ነው የተናገሩት፡፡ 

ራስ ገዝነት በሌሎች አገራት እንዴት እንደሚተገበር፣ 
ያስገኘውን ውጤትና ኪሳራ በዝርዝር በማየት በኢትዮጵያ 
ተጨባጭ ሁኔታ ለማየት ተሞክሯል፡፡ ረቂቅ አዋጁ 
በመንግሥት ተቋማት ለማሳካት የሚፈለገውን የሰላም፣ 
የብልጽግና ግቦችን ታሳቢ ያደረገ ሥርዓት እንዲሆን ታሳቢ 
ተደርጎ የተዘጋጀ ነው ብለዋል፡፡     

 ዩኒቨርሲቲዎች ተልእኮና ልዩነታቸውን ጠብቀው 
እንዲቀጥሉ ልዩ ትኩረትና ክትትል እንደሚደረግ፣ 
ተቋማቱ ግዢ ከመፈጸምና ንብረትን ከማስተዳደር ጋር 
ነፃነቶች እንዲያገኙ ሲደረግ የሕዝብ ጥቅም ስለመረጋገጡ 
የሚወከል የመንግሥት አካል እንዲኖር እንደሚደረግም 
አመልክተዋል፡፡     

ልጅዓለም ፍቅሬ

አዲስ አበባ፡- ከዓርብ መጋቢት 29 ከቀኑ ዘጠኝ ሰዓት 
ጀምሮ በሰሜን ተራሮች ብሔራዊ ፓርክ  የተቀሰቀሰው 
የሰደድ እሳት ከ400 ሄክታር በላይ ጉዳት ማድረሱን 
የሰሜን ተራሮች ብሔራዊ ፓርክ የሕግ ማስከበር ቡድን 
መሪ አቶ ሲሳይ ሰለሞን ተናገሩ፡፡

አቶ ሲሳይ ለኢትዮጵያ ፕሬስ ድርጅት እንደተናገሩት፣ 
ከተቀሰቀሰ አራተኛ ቀኑን ያስቆጠረው በሰሜን ተራሮች 
ብሔራዊ ፓርክ የተነሳው ሰደድ እሳት እስካሁን ከ400 
ሄክታር በላይ ጉዳት አድርሷል፡፡ ጉዳት የደረሰበት 60 
በመቶ ሳርማ መሬት፣ 30 በመቶ የሚሆኑት ደግሞ ጥብቅ 
ደን ሲሆን  የተቀረው  10 በመቶ ቁጥቋጦ ነው፡፡

ሰደድ እሳቱ የተነሳበት ልዩ ስሙ ግጭ በሚባል ቦታ 
የአካባቢው መልከዓ ምድር አቀማመጥ ከነበረው ከባድ 
ነፋስ ጋር ተዳምሮ እሳቱን በቀላሉ ለመቆጣጠር አስቸጋሪ 
ያደረገው ቢሆንም በኅብረተሰቡ ተሳትፎ ለመቆጣጠር 
ጥረት እየተደረገ መሆኑን ገልጸዋል፡፡

አቶ ሲሳይ  ሰደድ እሳቱ ከዚህ በላይ ጉዳት 
እንዳያደርስ የወረዳው አመራሮች፣ የጸጥታ አካላት፣ 
የቱሪዝም ሚኒስቴር፣ የኢትዮጵያ ዱር እንስሳት 
ባለስልጣን እንዲሁም በፓርኩ የሚገኙ ሁሉም ማህበራት 
በየአደረጃጀቶቻቸው በመሆን የተለያዩ የእሳት ማጥፊያ 

ግብዓት በማቅረብ እየተረባረቡ ነው ብለዋል፡፡
እንደ አቶ ሲሳይ ገለጻ፣ ኅብረተሰቡ በነቂስ እንዲወጣ 

ተደርጎ እሳቱን ለማጥፋት በሰፊው እየተረባረበ ቢሆንም 
ዘመናዊ የእሳት ማጥፊያ መንገድ እየተጠቀምን ባለመሆኑ 
አሁንም ሙሉ በሙሉ ለመቆጣጠር አልተቻለም፡፡

ባለፉት ጊዜያት በየቀበሌው ለሚገኙ አርሶ አደሮች 
የእሳት አደጋን ቅድመ-መከላከል ስልጠና ተሰጥቶ ስለነበር 
የሰለጠነው  የሰው ኃይል ባለው እሳት ማጥፊያ እያገዘ 
ነው፤ ነገር ግን እሳት ማጥፊያ ሄሊኮፕተሮች ቢኖሩ 
በአጭር ጊዜ መቆጣጠር ይቻል እንደነበር ተናግረዋል፡፡

የውሃ ቦቴዎች በማሟላት ረገድ፣ ግብዓት ለማቅረብ 
የትራንስፖርት ችግር እንዲሁም ፓርኩ የመንገድ 
መሠረተ-ልማት ስለሌለው  ከሁለት ሰዓት በላይ 
የሚወስድ የእግር መንገድ በመኖሩ ትልቅ ተግዳሮት 
እንደሆነም ጠቅሰዋል፡፡  

አጠቃላይ በዱር እንስሳቱና  በተለያዩ ብዝሃ- 
ሕይወት ላይ የደረሰውን ጉዳት ለመግለጽ አዳጋች 
መሆኑን የተናገሩት አቶ ሲሳይ፤ በቀጣይ እሳቱ ሙሉ በሙሉ 
መቆጣጠር ከተቻለ በኋላ በጥናት ይታወቃል ብለዋል፡፡   

በፓርኩ አብዛኛው ጊዜ የሚቀሰቀሰው እሳት በሰው 
ሰራሽ ምክንያት ነው ያሉት አቶ ሲሳይ፤ ዓርብ ዕለት 
የተቀሰቀሰው ሰደድ እሳት ግን እስካሁን ምክንያቱን ማወቅ 
አልተቻለም ብለዋል፡፡

በፓርኩ  የተቀሰቀሰው ሰደድ እሳት 
ጉዳት እያደረሰ ነው

ሄለን ወንድምነው 

አዲስ አበባ፡- በሰሜኑ ጦርነት ምክንያት የወደሙትን 
ተቋማት መልሶ ለመገንባት በ105 ፕሮጀክቶች እየተከናወኑ 
መሆኑን በአማራ ክልል በጦርቱ የተጎዱ አካባቢዎችን 
መልሶ ማቋቋምና ግንባታ ፈንድ ጽሕፈት ቤት አስታወቀ:: 
በጦርነቱ የተነሳ በክልሉ የወደሙ ተቋማትን መልሶ 
ለመገንባት 520 ቢሊዮን ብር እንደሚያስፈልግ ተገልጿል። 

የጽሕፈት ቤቱ ኃላፊ ዶክተር አባተ ጌታሁን 
ለኢትዮጵያ ፕሬስ ድርጅት እንደገለጹት፤ ሙሉ በሙሉ 
የወደሙ ተቋማትን መልሶ ለመገንባት ከመንግሥት፣ 
ከበጎ አድራጎት ድርጅቶችና ከማህበረሰቡ በተገኘ የገንዘብ 
ድጋፍ 105 ፕሮጀክቶች እየተገነቡ ይገኛል። 

ለፕሮጀክቶቹ የመልሶ ግንባታ ሥራ እስካሁን 1 ነጥብ 
2 ቢሊዮን ብር በጀት ተዘጋጅቷል ያሉት ኃላፊው፤  ከዚህ 
ውስጥ አንድ ቢሊዮን ብሩ ከክልሉ መንግሥት የተገኘ 
ሲሆን፤ ቀሪው ከበጎ አድራጎት ድርጅቶችና ከማህበረሰቡ 
የተገኘ መሆኑን አስታውቀዋል። 

የፕሮጀክቶቹ ግንባታ ሥራ በ87 ወረዳዎች፣ 
በሰባት ዞኖች እና በሦስት ከተሞች የሚከናወን ሲሆን፤ 
ለአካባቢው ማህበረሰብ አገልግሎት ለሚሰጡ የውሃ፣ 
የጤና፣ የትምህርትና መሰል አገልግሎት ሰጪ ተቋማት 
ቅድሚያ ተሰጥቷቸው እየተሠሩ እንደሚገኝ ጠቁመዋል።

ዶክተር አባተ እንደገለጹት፤ ከኅዳር ወር 2015 ዓ.ም 
የተጀመረውን የፕሮጀክቶቹ ግንባታ እሰከ ሰኔ ወር 2015 
ዓ.ም ድረስ ለማጠናቀቅ ዕቅድ ተይዟል። በእቅዱ መሠረት 
ለማጠናቀቅ በትኩረት እየተሠራ ይገኛል። 

በጦርነቱ ምክንያት በክልሉ የደረሰውን ሰብዓዊና 
ቁሳዊ ውድመት የመለየት ሥራ ተሠርቷል:: በልየታው 
መሠረት  የአምስት ዓመት ስትራቴጂካዊ እቅድ ተቀርጾ 
የመልሶ ግንባታ ሥራ እየተከናወነ ይገኛል ብለዋል::

በሰሜኑ ጦርነት ምክንያት በክልሉ የደረሰው 
ውድመት ሰፊ መሆኑን ያስታወሱት ዶክተር አባተ፤ 

በክልሉ የ105 ፕሮጀክቶች የመልሶ 
ግንባታ ሥራ እየተከናወነ ነው

- በጦርነቱ የወደሙ ተቋማትን መልሶ ለመገንባት 520 ቢሊዮን ብር ያስፈልጋል

ለአጠቃላዩ መልሶ ግንባታ ሥራ 520 ቢሊዮን ብር 
እንደሚያስፈልግ ገልጸዋል። 

በተቀረጸው የአምስት ዓመት ስትራቴጂክ ዕቅድ 
መሠረት ከተለያዩ በጎ አድራጎት ድርጅቶች፣ ከመንግሥት 
እና ከማህበረሰቡ የተለያዩ ድጋፎችን በማሰባሰብ 
የወደሙትን ተቋማት መልሶ ለመገንባት  እየተሠራ 
እንደሚገኝ አስረድተዋል::

በክልሉ የተፈጠረውን ሰላም በመጠቀም የመልሶ 
ግንባታ ሥራዎች መከናወናቸው ማህበረሰቡ አስፈላጊውን 
አገልግሎት እንዲያገኝ  ይረዳል ብለዋል። 

 በመሆኑም  በመልሶ ግንባታ ሥራው የሚያጋጥሙትን  
የበጀት እጥረትና ተያያዥ ችግሮች ተፈትተው በአጭር 
ጊዜ ውስጥ መልሶ  ግንባታው  እንዲጠናቀቅ ሁሉም 
ባለድርሻ አካላት እገዛ እንዲያደርጉ ጥሪ አቅርበዋል።

በክልሉ መንግሥት ከሚገነቡት ፕሮጀክቶች 
በተጨማሪ ከሌሎች ክልሎች፣ ከዓለም አቀፍ ተቋማት፣ 
ከማህበረሰቡ እንዲሁም ሴክተር መስሪያ ቤቶች 
ከሚኒስቴር መስሪያ ቤቶች ጋር በጋራ በመሆን የተለያዩ 
ተቋማት እየተገነቡ እንደሚገኙ አስታውቀዋል:: 

ዶክተር አባተ ጌታሁን



ዜና

ገጽ 4       አዲስ ዘመን   ማክሰኞ ሚያዝያ 3 ቀን 2015 ዓ.ም

ከ1ኛው ገጽ የዞረ

የመክፈያ ጊዜ አስመልክቶ ከአሁን በፊት የተፈረሙ አክሲዮኖች የመጨረሻ የመክፈያ ጊዜ እ.ኤ.አ. ኤፕሪል 29, 2023 ወይም 
ሚያዚያ 21 ቀን 2015 ዓ.ም. እንዲሆን ውሳኔ ማሳለፉ ይታወቃል፡፡

በዚህም መሰረት እስካሁን ድረስ ክፍያችሁን ያላጠናቀቃችሁ ባለአክሲዮኖች በጉባኤው ውሳኔ መሰረት ክፍያችሁን 
እስከ ሚያዚያ 21 ቀን 2015 ዓ.ም. ከፍላችሁ እንድታጠናቅቁ እያሳወቅን፣ በተጠቀሰው ቀን ክፍያችሁን ያላጠናቀቃችሁ 
ባለአክሲዮኖች በፍላጎታችሁ አክሲዮኖቹን ላለመግዛት እንደወሰናችሁ ተቆጥሮ ለሌሎች ተጨማሪ አክሲዮኖች ለመግዛት 
ፍላጎት ላላቸው ነባር ባለአክሲዮኖች የሚደለደሉ መሆኑን በአክብሮት እናስታውቃለን፡፡

ለዘመን ባንክ አ.ማ. ባለአክሲዮኖች በሙሉ

ዘመን ባንክ አ.ማ

ጌትነት ተስፋማርያም

አዳማ፡- የኮሙኒኬሽን ሥራዎችን ውጤታማነት 
ለማሳደግ ጠንካራ የሚዲያ ግንኙነት መመስረት ይገባል 
ሲሉ የኢትዮጵያ ፕሬስ ድርጅት ዋና ሥራ አስፈጻሚ አቶ 
ጌትነት ታደሰ አስታወቁ።

የኢትዮጵያ ፕሬስ ድርጅት የስልጠና ማዕከል 
ከመንግሥት ኮሙኒኬሽን አገልግሎት ጋር ያዘጋጀው 
ለኮሙኒኬሽን አመራሮችና ባለሙያዎች ሲሰጥ የቆየው 
«ውጤታማ ተግባቦት ለኢትዮጵያ ልዕልና» የተሰኘው 
የስልጠና መርሃ-ግብር ዛሬ ይጠናቀቃል። 

በመርሃ-ግብሩ ላይ የኢትዮጵያ ፕሬስ ድርጅት ዋና 
ሥራ አስፈጻሚ አቶ ጌትነት ታደሰ ትናንትና «የሚዲያ 

አስተዳደርና የንግግር ዝግጅት» በሚል ርዕስ ባቀረቡት 
ስልጠና፤ የኮሙኒኬሽን ሥራዎች ውጤታማ እንዲሆኑ 
የኮሙኒኬሽን አመራርና ባለሙያዎች ከሚዲያው ጋር 
ጠንካራ ግንኙነት መፍጠር አለባቸው ብለዋል።

ጠንካራ ግንኙነትን ለመመስረትና የሚፈለገውን 
መልዕክት ለተፈለገው አካል ለማድረስ በሚደረገው ሂደት 
የኮሙኒኬሽን አመራርና ባለሙያዎች የየሚዲያዎቹን 
ጠባይ ማወቅና እንደጠባያቸው ጉዳያቸውን የማስተዳደር 
አቅምን ሊያዳብሩ ይገባል ሲሉ አስረድተዋል። 

ከሚዲያዎች ጋር በሚኖረው የግንኙነት መስመር 
ከአንዳንዶቹ ጋር ስትራቴጂያዊ፣ ከሌሎች ጋር ደግሞ 
ታክቲካዊ ግንኙነት መመስረት እንደሚያስፈልግም አቶ 
ጌትነት ጠቁመዋል።  በተለይም የሚዲያው ተደራሽነትና 

ተመራጭነት  ምን ያህል ነው?፤ የትኛውን የኮሙኒኬሽን 
ሚና  ይጫወትልኛል የሚለውን የኮሙኒኬሽን ሙያተኛው 
ቀድሞ በጥናት መለየት ይገባዋል ብለዋል። 

ሚዲያን ለኮሙኒኬሽን ተግባር ለመጠቀም በሚረዳ 
መልኩ የማስተባበር፣ የማቀናጀት፣ በአሠራር የመምራትና 
የሐሳብ የበላይነትን በሚዲያ በኩል ለመያዝ ተገቢውን 
የሚዲያ አስተዳደርን መተግበር ያስፈልጋል ሲሉ 
ተናግረዋል። 

ጠንካራ የሚዲያና ኮሙኒኬሽን ሥራ የተጠና 
ዝግጅትን ይጠይቃል ያሉት ዋና ሥራ አስፈጻሚው፤ 
የሚፈለገውን መልዕክት ለተገቢው ሰው በተገቢው 
መንገድ እንዲደርስ በማዕከል የተዘጋጀ፣ ዓላማ ያለው፣ 
በሚስብ መልኩ አሳማኝ ሆኖ የተዘጋጀ መልዕክት ማቅረብ 

እንደሚያስፈልግ ገልጸዋል።  ከተመረጡ መገናኛ ብዙኃን 
ጋር የሚኖረውን ግንኙነት ከማጠናከር ባለፈ ከተቋማት 
የኮሙኒኬሽን ሥራዎች በተቃርኖ የሚቆሙ ሚዲያዎች 
እንደሚኖሩ ማሰብ ይገባል ሲሉ ተናግረዋል። 

ከዚህ ባለፈ ትክክለኛውን ቦታና ጊዜ እንዲሁም 
ትክክለኛውን ሁኔታና ተናጋሪ በመምረጥ ውጤታማ 
ንግግር በሚዲያዎች ማቅረብና የኮሙኒኬሽን ሥራዎችን 
ውጤታማ ማድረግ ከሁሉም ባለሙያ የሚጠበቅ 
ኃላፊነት መሆኑን አንስተዋል። 

 ከመጋቢት 30 ቀን 2015 ዓ.ም ጀምሮ ለአራት ቀናት 
ሲካሄድ የቆየው ለኮሙኒኬሽን አመራሮችና ባለሙያዎች 
የተዘጋጀው «ውጤታማ ተግባቦት ለኢትዮጵያ ልዕልና» 
የተሰኘው ስልጠና ዛሬ  ይጠናቀቃል። 

ለኮሙኒኬሽን ሥራዎች ውጤታማነት ከሚዲያዎች ጋር ጠንካራ ግንኙነት መመስረት ይገባል

እንዳስታወቁት፤ ባለፉት ሦስት አመታት ኮቪድ-
19 ዓለም አቀፍ የኢኮኖሚ ሥርዓቱን ሲያናጋ 
ቆይቷል:: በተጨማሪም  በአገሪቱ ተከስቶ የነበረው 
አለመረጋጋት  በአገሪቱ የኢንቨስትመንት ፍሰት ላይ 
የራሱን አሉታዊ ተፅዕኖ አሳድሮ ቆይቷል:: 

ፎረሙ  የኢትዮጵያን የኢንቨስትመንት አማራጭ 
በሚገባ ለማስተዋወቅ ትልቅ  ዕድል የሚሰጥ ነው ያሉት 
ምክትል ኮሚሽነሩ፤ «ኢንቨስት ኢትዮጵያ 2023» 
በሚል መሪ ቃል የሚዘጋጀው የኢንቨስትመንት 
ፎረም ኢትዮጵያ ያላትን የኢንቨስትመንት አማራጭ 
በሚገባ ለማስተዋወቅ የሚረዳ ነው ብለዋል። 

እንደ ምክትል ኮሚሽነሩ ገለጻ፤ ኢትዮጵያ የውጭ 
ቀጥታ ኢንቨስትመንት አገልግሎትን በዲጂታል 
የታገዘ ሥራ እየሠራች ሲሆን ሌሎች አሠራሮችን 

ለማስተዋወቅ ትልቅ አቅም የሚፈጠርበት ፎረም 
ነው። ከዚህ በፊት በኢትዮጵያ በተለያዩ ዘርፎች 
በኢንቨስትመንት የተሰማሩ ባለሀብቶች ያሉባቸውን 
ችግሮች ለመፍታት ከፖሊሲ አውጪዎችና 
ከሚመለከታቸው አካላት ጋር  ውይይት ያደርጋሉ::

አቶ ተመስገን በመግለጫቸው፤ ፎረሙ 
ኢትዮጵያ ያላትን ዘርፈ ብዙ የኢንቨስትመንት 
አመራጭ ለማስተዋወቅ የሚረዳ ሲሆን፤ ክልሎች 
ያሏቸውን ሰፊ የኢንቨስትመንት አማራጮች 
የሚያሳዩበት መድረክም ነው:: ‹‹ኢንቨስት ኢትዮጵያ 
2023›› በሚቀጥሉት አመታት በአፍሪካ ተጠቃሽ 
የኢንቨስትመንትና የቢዝነስ ፎረም ሆኖ  እንዲወጣ 
የሚካሄድ ፎረም እንደሆነም ጠቅሰዋል:: 

በፎረሙ ከ600 ላይ ባለሀብቶች በኢትዮጵያ 
ኢንቨስት ለማድረግ ፍላጎት ያላቸው አዳዲስ 
ኢንቨስተሮች እንደሚገኙ የገለጹት ኮሚሽነሩ፤ 

እስካሁን በመላው ዓለም በተለይም ልዩ 
የኢንቨስትመንት ምንጭ ናቸው ተብለው 
በሚታሰቡ አገሮች ያሉ የኢትዮጵያ ኤምባሲዎች 
በሰፊው ምልመላ እያካሄዱ ነው ብለዋል::  ከ25 
በላይ አውደ ርዕዮች የሚታዩበት ኤግዚቢሽን 11 
ክልሎችና በሁለቱም ከተማ አስተዳደሮች የራሳቸው 
የኤግዚቢሽን ቦታ ወስደው አማራጫቸውን ያሳያሉ  
ሲሉም ተናግረዋል:: 

ፎረሙ ሦስት ቢሊዮን ዶላር የውጭ ቀጥታ 
ኢንቨስትመንት  ኢትዮጵያ ውስጥ እንዲገባ የመነሻ 
መድረክ ይሆናል ያሉት አቶ ተመስገን፤ በሚቀጥሉት 
ወራት 2023ን ጨምሮ እስከ 2024 ባለው ጊዜ  ሦስት 
ቢሊዮን ዶላር ኢንቨስት የሚያደርጉ ባለሀብቶች 
ከፎረሙ በመነሳት ኢትዮጵያ ውስጥ ኢንቨስት 
ያደርጋሉ ተብሎ ይጠበቃል ብለዋል:: ከፎረሙ 
በቀጥታ በአጭር ጊዜ ውስጥ 500 ሚሊዮን ዶላር 

የሚደርስ የውጭ ቀጥታ ኢንቨስትመንት የመነሻ 
ስምምነቶች የሚኖሩ ሲሆን፤ ከ10 በላይ የመግባቢያ 
ስምምነቶች ከወሳኝ ዓለም አቀፍ ድርጅቶች ጋርም 
ስምምነት እንደሚደረግም ገልጸዋል:: 

ከ50 በላይ የፌዴራልና የክልል መንግሥታት 
ባለስልጣናት ለኢንቨስተሮች ቀጥተኛ ምላሽ 
የሚሰጡበት፤ ከዓለም አቀፉ የኢንቨስትመንት 
ፕሮሞሽን ኤጀንሲዎች ማህበር የሚገኙ ኃላፊዎች 
የዓለም አቀፍ የውጭ ቀጥተኛ ኢንቨስትመንት 
ፍሰትን በተመለከተ መረጃ የሚሰጡበትና ታዋቂ 
የቢዝነስ ባለቤቶች ተሞክሯቸውን የሚያቀርቡበት 
መድረክ እንደሆነም  አቶ ተመስገን አስታውቀዋል:: 

ፎረሙ ከሚያዝያ 18 እስከ 20 ቀን 2015 ዓ.ም 
በስካይላይት ሆቴል የሚካሄድ ሲሆን ከመላው ዓለም 
የተወጣጡ ባለሀብቶች፣ ተቋማትና የሚመለከታቸው 
አካላት እንደሚገኙበት  ይጠበቃል።

ሦስት ቢሊዮን ዶላር የውጭ...

የዘመን ባንክ አ.ማ. ባለአክሲዮኖች 11ኛ ድንገተኛ ጠቅላላ ጉባኤ የባንኩን የተፈረመ ካፒታል

የዘመን ባንክ አ.ማ.
   የዳይሬክተሮች ቦርድ

• ወርቁ ማሩ
• ኃይሉ ሣህለድንግል
• አልማዝ አያሌው
• እስማኤል አረቦ

አስተውሎት ነገሮችን ሰከን ብሎ ለማሰብ፣ ለመገንዘብ እና ለመፍትሄው ለመሰለፍ የሚያስችልን ከፍ ያለ ሰብዓዊ 
ልዕልናን የማጎናጸፍ ኃይል አለው፡፡ በአስተውሎት ሲራመዱ በቀስታ ውስጥ ፈጥኖ ካሰቡበት መድረስ አለ፤ በአስተውሎት 
ሲናገሩ በትህትናና በጥበብ ሃሳብን የመግለጥና የማስረዳት አቅም አለ፤ በአስተውሎት ሲሰሩ ከዛሬ የተሻገረንና ለትውልድ 
የሚተርፍ አሻራን ለማኖር የሚያስችል ብርታት ያጎናጽፋል፡፡ እነዚህ ሁሉ ከሃሳብ እስከ ተግባር የዘለቁ ሁነቶች ታዲያ 
በአስተውሎት ውስጥ የሚገለጡ የዛሬን ፈተና መሻገሪያ፤ የነገን ማንነት ለመስራት መሰረት ማኖሪያ ጡቦች ናቸው፡፡

ሕዝብ እንደ ሕዝብ የሚቀጥለው፤ ሃገርም እንደ ሃገር ጸንታ የምትቆየው ደግሞ በትውልዱ የማስተዋል ጉዞ ውስጥ 
ነው፡፡ አስተዋይ ትውልድ ከዛሬ የተሻገረን ሃሳብ ያመነጫል፤ አስተዋይ ሕዝብ በጊዜያዊ ግርግር ከሚገኝ ትርፍ ይልቅ 
ለችግሮች ዘላቂ እልባት በማግኛ መንገዶች ላይ ያተኩራል፡፡ በጥቅሉ ማስተዋልን ገንዘቡ ያደረገ ትውልድና ሕዝብ 
ትዕግስትን ተላብሶ፣ ጥበብን ደርቦ ይራመዳል፤ ሃገርና ሕዝብን አሻጋሪ መፍትሄዎችን በርጋታ ያጤናል፤ በይቅርታና 
ተግሳጽ አጥፊዎችን ያርማል፣ ወደ ትክክለኛ መንገድም ይመልሳል፡፡

ኢትዮጵያም ዛሬ እንዲህ አይነት ትውልድና ሕዝብ ትሻለች፡፡ ችግሮች ሲደራረቡባት አሻጋሪ መፍትሄ አፍላቂ 
ወጣት ትናፍቃለች፤ የጥፋት ሃሳቦች ከፍ ብለው ለመውጣት ሲታትሩ የሚገስጹና መክረው የሚመልሱ ሽማግሌዎችን 
ትፈልጋለች፡፡ ሃገር እንድትጸና፣ ሕዝቦችም አንድነታቸው እንዲዘልቅ በሚያስችሉ ሃሳቦች ላይ ማተኮርን፤ ለእነዚህ ሃሳቦች 
የመገዛት ሰብዕና መላበስን፤ የተሻለ ነገ እንዳይታይ የሚጋርዱ ክፉ አካላትንና ሃሳቦቻቸውን ገልጦ የማሳየት አቅምን ሃብቱ 
ያደረገ ትውልድ አብዝታ ትሻለች፡፡

አንድ ሆና ጠንክራ እንድትወጣ የጠነከረ አንድነትን፤ በጥንካሬዋ ውስጥ የሚያንጸባርቅ ውበቷ ከፍ ብሎ እንዲገለጥም 
ብዝሃነትን ጠብቆ በኅብር መቆምን፤ የራሷን ብልጽግና፣ የልጆቿን ልዕልና የማይሹ ኃይሎችን የተንኮልና የሴራ መንገድ 
እንቢኝ ማለትን ከልጆቿ አጥብቃ ትጠብቃለች፡፡ ምክንያቱም ኢትዮጵያ ጸንታ የምትቆመው፤ ሕዝቦቿም በኅብር ሆነው 
በጸናችው ሃገር ውስጥ በክብር የሚኖሩትና የፍቅር፣ የሰላም፣ የመተሳሰብና የመፈቃቀር መንገዳቸውን የሚያጸኑት 
በአስተውሎት ነው፡፡

ከሰሞኑ የኢፌዴሪ ጠቅላይ ሚኒስትር ዶክተር ዐቢይ አሕመድ፣ “ከጊዜያዊ መፍትሄ ዘላቂ ጥቅም አይገኝም!”፤ 
በሚል ማጠንጠኛ ሃሳብ ባስተላለፉት መልዕክት ያስገነዘቡትም ይሄንኑ ነው፡፡ ክቡር ጠቅላይ ሚኒስትሩ በሃገራዊ ጉዳይ 
ላይ በማተኮር ባስተላለፉት መልዕክት እንዳሰፈሩት፤ ሀገራት አጣዳፊ የጸጥታና የደህንነት ሥጋቶች ውስጥ በሚገቡበት 
ጊዜ፣ በማዕከላዊ የፀጥታና ደህንነት ተቋማት አማካኝነት የሚጋረጡባቸውን ሥጋቶች መመከት የማይችሉበት ሁኔታ 
ሲፈጠር፣ እንደ ሚሊሻና ልዩ ኃይል ያሉ፣ ለማቋቋም እምብዛም አዳጋች የማይሆኑ አነስተኛና መካከለኛ የጸጥታ ኃይሎችን 
አደራጅተው ለመንቀሳቀስ ይገደዳሉ።

እነዚህ ኃይሎች በጥድፊያ ውስጥ በጊዜያዊነት እንደመቋቋማቸው መጠን የሚሰጡትም ጊዜያዊ መፍትሔ እንጂ ዘላቂ 
መፍትሔ እንዳልሆነ ይታወቃል። በውትድርና ብቻ ሳይሆን በሌሎች ዘርፎችም በጊዜያዊነት የሚቀመጡ መፍትሔዎችን 
ዘላቂ አድርጎ መውሰድ በራሱ አደጋ ሊጋርጥ እንደሚችል የታመነ ነው፡፡ ዛሬም በኢትዮጵያ በጸጥታው ዘርፍ ጊዜያዊውን 
መፍትሄ ወደ ዘላቂ መፍትሄ ለመለወጥ የሚያስችል ሂደት የተጀመረውም ይሄንኑ ታሳቢ በማድረግ ነው፡፡ በመሆኑም 
ትክክለኛ ጊዜው ሲደርስ፣ ዘላቂ ጥቅም የሚያስገኙ የመፍትሔ አማራጮች ቦታ ቦታቸውን እንዲይዙ ማድረግ የተለመደ 
አካሄድ ብቻ ሳይሆን እጅግ አስፈላጊ እርምጃ ነው። 

ሊታወቅ የሚገባው ሃቅ፣ የየክልሉ ልዩ ኃይሎች ኢትዮጵያ አስቸጋሪ ፈተና በገጠማት ጊዜ ሕይወታቸውን 
ሰውተዋል። በየአካባቢው የተሰጣቸው ግዳጆችን በመወጣት ሕግና ሥርዓት ለማስከበር ታግለዋል። አሁን ባለችው 
ኢትዮጵያ የልዩ ኃይል አደረጃጀት አስፈላጊ አይደለም ማለት ግን የልዩ ኃይል አባላት አያስፈልጉም ማለት አይደለም። 
ለሀገራችን የሚችሉትን ሁሉ ያደረጉ፤ የተጣለባቸውን ኃላፊነት በአቅማቸው የተወጡ፤ ለወደፊትም በተሻለና ይበልጥ 
ኢትዮጵያን ማገልገል በሚያስችላቸው ቦታዎች ላይ እንደየፍላጎታቸው ተመድበው ያገለግላሉ። ይሄም ለረዥም ጊዜ 
የታሰበበትና የተመከረበት ነው፡፡

ጊዜያዊ የመፍትሔ አማራጭ በዘላቂነት መወሰድ ኢትዮጵያን ከአንዴም ሁለቴ ለችግር አጋልጧታል፡፡ በክልሎች 
መካከልም አላስፈላጊ ፉክክርን ፈጥሯል፡፡ ሕገወጥነትን እና ሽፍትነትን ወልዷል፡፡ በመሆኑም ዛሬ ላይ ለዘላቂ ሀገራዊ 
ጥቅም ሲባል አስፈላጊውን የመፍትሄ እርምጃ መውሰድ ተገቢ ነው። ይህ ደግሞ በሁሉም ክልል አመራሮች በጋራ 
የተወሰነና በጋራ የሚተገበር ነው።

ክቡር ጠቅላይ ሚኒስትሩ በሃሳባቸው ማጠቃለያ ይህ ውሳኔ ለኢትዮጵያ ኅብረ ብሔራዊ አንድነትና ለሕዝቡ 
ሰላም ሲባል ዋጋ ተከፍሎም ቢሆን ተግባራዊ ይደረጋል ብለዋል። በመሆኑም የሚመለከታቸው ተቋማትና ሃገር ወዳድ 
ኢትዮጵያውያን በአጠቃላይ፣ የውሳኔውን ሃገራዊ ፋይዳና የሚያስገኘውን ዘላቂ ጥቅም ከግምት በማስገባት ለተግባራዊነቱ 
ርብርብ ማድረግ ይጠበቅባቸዋል፡፡ ለዚህ ደግሞ ውሳኔውን በአስተውሎት ተመልክቶና ውሳኔው ከዛሬ ያለፈ ዘላቂ ሃገራዊ 
መፍትሄ መሆኑን በመገንዘብ ለተግባራዊነቱ ኃላፊነትን መወጣት ከሁሉም የሚጠበቅ ግዴታ እንደሆነም መገንዘብ 
ይገባል!

ነፃ ሃሳብርዕሰ አንቀፅ ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው።በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም።

ማከፋፈያ :- ስልክ ቁጥር - 011-157-02-70

ድህረ-ጦርነትና ይዞታችን  ዘላቂ ሀገራዊ መፍትሄዎች ላይ ማተኮር 
ለኢትዮጵያ ብልጽግና መሰረት ነው!

ግርማ መንግሥቴ

በጥናትና ምርምርም ሆነ በተምሮ ማስተማር፤በእለት 
ተእለት ሕይወትም ሆነ ከልደት እስከ ሞት “ቁልፍ 
ቃላት” ከሚባሉት መካከል የአንድ ሳንቲም ሁለት ገፅታ 
የሆኑት ሁለቱ፣ “ቅድመ–” እና “ድህረ–” ናቸው ፤ በሁለቱ 
መካከል ያለው ያው እሳቱ የነደደበት፤ ንፁሀን እንደ ቅጠል 
የረገፉበት፤ ንብረት ዶጋ’መድ የሆነበት፤ አገር የኋሊት 
የሸመጠጠችበት። እዬዬና ዋይታ የነገሠበት …(ተቆጥሮ 
አያልቅም) ነበርና ስለእሱ እዚህ አናወራም። ስለ እሱ፣ ስለ 
“መሀሉ” ብቻ አይደለም እዚህ የማናወራው፤ ውሾን ያነሳ 
ውሾ እንዲሉ፣ ስለ “ቅድመ–”ም አናነሳም። የምናነሳው 
አሁን ስላለንበት፣ ስለ “ድህረ–” ብቻ ነው። 

ከሁለት አመት ደም መፋሰስ በኋላ ፕሪቶሪያ (ደቡብ 
አፍሪካ) ላይ ከትሞ በነበረው ውይይት አማካኝነት ደም 
መፋሰሱ ቆሞ፣ በምትኩ ጦርነት ለሰላም እጁን ሰጥቷል።  
እስካሁን ባለው መረጃ ፕሪቶሪያ ላይ በሰላም ስምምነት 
ከተቋጨ ወራትን ያስቆጠረውና “አቻ የለሽ”፣ አስከፊ 
ጥፋት የተመዘገበበት  የሰሜን ኢትዮጵያው ጦርነት 
አብቅቶ ቀጣናው፣ እንደ አጠቃላይም አገሪቱ ድህረ 
ጦርነት (“አንፃራዊ ሰላም” ነው የሚሉት) ላይ ትገኛለች።

መንግሥት እና ሕወሓት» ለሁለት ዓመት ያደረጉት 
ጦርነት ጥቅምት 23 ቀን 2015 ዓ.ም ደቡብ አፍሪቃ፣ 
ፕሪቶሪያ ላይ ከተካሄደና የሰላም ስምምነት ላይ ከደረሱ 
ወዲህ፣ ይነስም ይብዛ ሰላም አግኝተናል። “. . . ሰላም 
አግኝተናል” ስንል ከራስ ካሳ እስከ ራስ ዱሜራ ከ . . . እስከ 
. . . እያልን እንዳልሆነ ግን ሊታወቅልን ይገባል። 

“ድህረ–” ከአንድ አስደሳችም ሆነ አሳዛኝ ክስተት፣ 
ድርጊት፣ ሁነት . . . በኋላ ያለው ጊዜ ሲሆን፣ ይህም 
“በኋላ” ከሚለው ጋር በተለዋዋጭነት ሊታይ የሚችል 
ጽንሰ-ሀሳብ ነው።“ድህረ–” ከ“ቅድመ–”ም ሆነ ሌሎቹ 
የሚለይበት ዐቢይ ጉዳይ ቢኖር “ነገሮች” ካለፉ በኋላ 
መሆኑና እነዛን “ነገሮች” እንዳልነበሩ ያህል ለማድረግ 
ይቻል ዘንድ በእቅድ፣ በአገራዊና ሕዝባዊ አላማ የሚሰራ 
ተግባር መሆኑ ነው።

እንደሚታወቀው፣ ጦርነት አውዳሚ ነው። ጥሎት 
የሚያልፈው  የስነልቦናም ሆነ መንፈሳዊ፤ አካላዊም ሆነ 
ህሊናዊ ጠባሳ እንዲህ በቀላሉ ከሰዎች አእምሮ ውስጥ 
ሊጠፋ የሚችል ጉዳይ አይደለም። በተለይ ችግርና 
ጉዳቱን ከገፈት ቀማሹ ወገን በኩል ሆኖ ለተመለከተው 
በቃላት መግለፅ ከሚቻለው በላይ ስለ መሆኑ መከራከር 
አይቻልም። 

ስለ “ድህረ–” በሚነሳበት ሰአት አንድ የማይቀር 
ጥያቄ ቢኖር “ምን ቢደረግ ነው፤ ምን ምን ስነልቦናዊ፣ 
ማህበራዊ፣ ሃይማኖታዊ፣ ሰብአዊ፣ ፖለተካዊ ወዘተርፈ 
ተግባራት ቢፈፀሙ ነው ያንን ማህበረሰብ፤ ያንን 
በማያገባው እንዲገባ ተደርጎ በእሳት የተለበለበን ሕዝብ፤ 
ያንን እምቦቀቅላ ልጆቹን የተነጠቀ ሕዝብ፤ ያንን ሀብት 
ንብረቱን ያጣን ሕዝብ . . . ከነበረበት ድብርት፣ ከነበረበት 
ስነልቦናዊ ቀውስ፣ ከነበረበት ኢኮኖሚያዊ ድቀት፣ 
ከነበረበት ማህበራዊ ምስቅልቅሎሽ፣ ከነበረበት ያለ 
ማመን ሁኔታ፣ ከነበረበት የመጠራጠር ስጋት፤ ከነበረበት 
የመገለል ስነልቦናዊ ጫና . . . አውጥተን፤ ወደ ነበረበት 
ሰላማዊ ሁኔታ የምንመልሰው?” የሚለው ነው።  ከባዱ 
ጥያቄ ይሄው ነው።

ይህ ጥያቄ በአንድ ወገን የሚመለስ፣ ይመለስ ዘንድም 
የሚታሰብ አይደለም። ምናልባት የአንበሳውን ድርሻ 
“ከፍተኛ አመራር” የሚባለው ይወስድ ይሆናል እንጂ፣ 
በአንድ ክፍል፣ በአንድ ተቋም፣ በአንድ ግብረ ሰናይ 
ድርጅት፤ በአንድ . . . የሚመለስ አይደለም። እንኳን 
ሊመለስ የሚታሰብም አይደለም። ጥያቄው በአግባቡ፣ 
ውጤታማ በሆነ መልኩ ይመለስ ዘንድ የሁሉንም 
ያልተገደበ ተሳትፎ ይፈልጋል፤ ይጠይቃልም።

እርግጥ ነው አንዳንድ ጅማሬዎች እንደሚያሳዩት 
በዚህ አግባብ እየሄዱ ያሉ ክፍሎች አሉ። ታሪካዊው የደሴ 
ሙዚየም በጦርነቱ ከደረሰበት የከፋ አደጋ መልሶ ያገግም 
ዘንድ ለማድረግ በራሱ፣ ተነሳሽነቱን ወስዶ የተቋቋመ 
አስተባባሪ ኮሚቴ እየሄደበት ያልው እርቀት፤ ለዚሁ 
ኮሚቴም የእንግሊዝ ኤምባሲ ያደረገው የ100 ሚሊዮን 
ብር ድጋፍ እየተነጋገርን ስላለነው “ድህረ–ጦርነት” አንድና 
ጥሩ ማሳያ ነው።

ይህንን አንድ እውነት እንግለፅ እንጂ ይህንን መሰል 

ተግባራት እየተካሄዱ አይደሉም እያልን አይደለም። 
ጥያቄና ስጋታችን “በተፈለገው ቦታና ጊዜ እየተካሄደ 
ነው ወይ?” የሚለው ሲሆን፤ በአብዛኛው እየታዩም ሆነ 
እየተሰሙ ያሉ ጉምጉምታዎች እነዚህን አይነት ጥያቄዎች 
በአዎንታ እየመለሱ አይደሉም።

በጦርነት ወቅት ለእንግልት፣ ስቃይና መከራ የተዳረገ 
ሕዝብ ተራ ጭፈራ ቤት ያደረ ዳንሰኛ አይደለም። ሲቆስል፣ 
ሲደማ፣ ሲሞት . . . የነበረ ሕዝብ ነው። በመሆኑም 
ከነበረበት ከዛ ሁኔታ፤ ከነበረበት ድብርት እንዲህ በቀላሉ 
ልውጣ ቢል፤ ላውጣህ ቢሉት፣ ነገሮችን በጥርጣሬ 
ከማየትና “ደሞ ሌላ ዙር . . .” ከማለት የሚመልሰው 
የለም። “ድህረ ጦርነት” ከ“ድህረ ጭፈራ ቤት” ይለያያል። 
ሀንጎቨሩ የውስኪና ሆት ዶግ ሳይሆን የደምና አጥንት 
ነውና ጉዳዩ የዋዛ አይደለም። 

ከጦርነት በኋላ ያለ ህብረተሰብ ከልቡ የሚደግፈው 
ሰው ይፈልጋል፤ የሚታመን ወገን ይፈልጋል፤ አይዞህ 
የሚለው አካል ይሻል፤ የታመነ የመንግስትን ተደራሽነት 
በቅጡ ይጠብቃል፤ ቀን ከሌትም እጁን ዘርግቶ ”እጃችሁ 
ከምን?” ይላል። ይህ ደግሞ (እንኳን በማያገባው ይገባ 
ዘንድ ተገዶ ይቅርና) ድሮም ቢሆን መብቱ ነው። 

አምጡ የማለት ሙሉ መብት አለው። መንግስት 
ፈጥኖ የመድረስ ግዴታ አለበት። የእርዳታ ድርጅቶች፣ 
መንግስታዊ ያልሆኑ ድርጅቶች፣ ግብረሰናይ ድርጅቶች፣ 
. . . ድርጅቶች፣ . . . ድርጅቶች፣ . . . ድርጅቶች፤ ምሁራን 
ሁሉ ይህን ማድረግ የተልእኮ ወይም የአላማ ወይም . . 
. እየተባለ በቃላት የሚሽሞነሞን ርእዮተ አለማዊ ጣጣ 
ሳይሆን የህሊናም፣ የሕግም ግዴታ ነውና ካልገቡ ፈጥነው 
ወደ’ዚህ ተግባር ሊገቡ ይገባል። 

ይህ በጤናውም፣ በትምህርቱም፣ በፋይናንስ 
ተቋማትም፣ በግብርናውም፣ በመሰረተ ልማቱ . . . 
በሁሉም ሊሆን፣ ሊደረግ የሚገባው ነውና ችላ የሚባል 
ነገር አለመሆኑ ታውቆ ሁሉም ወደ’ዚሁ፣ ወደ ታመነና 
ተጎጂውን ወገን ወደ ነበረበት ጤናማ ሁኔታ የመመለስ 
ተግባር ሊያመራ ይገባል። 

በተለይ አዲስ የተቋቋመው የትግራይ ጊዜያዊ 
አስተዳደር የተግባሩ ፊት መሪ ብቻ ሳይሆን 
አስተባባሪነቱንም ሊካነው ሁሉም ነገር የግድ ይለዋል። 
አገራትም ልክ ከላይ እንደጠቀስነው ኤምባሲ ሁሉ፣ 
በእንደራሴዎቻቸው አማካኝነት ከጎናችን ሊቆሙ ሰአቱ 
አሁን ነው። ከላይ ስለ “ቅድመ–” ያልነው እንዳለ ነውና 
ስለ ደረሰብን ደባ (የፖለቲካ ወጉ ሆኖ) እዚህ ባናነሳውም፣ 
ስለሚደረግልን ትብብር ግን ከወዲሁ እናመሰግናለን።

እንደሚታወቀው፣ ጦርነት 
አውዳሚ ነው። ጥሎት 

የሚያልፈው  የስነልቦናም 
ሆነ መንፈሳዊ፤ አካላዊም ሆነ 
ህሊናዊ ጠባሳ እንዲህ በቀላሉ 
ከሰዎች አእምሮ ውስጥ ሊጠፋ 
የሚችል ጉዳይ አይደለም። 

በተለይ ችግርና ጉዳቱን ከገፈት 
ቀማሹ ወገን በኩል ሆኖ 

ለተመለከተው በቃላት መግለፅ 
ከሚቻለው በላይ ስለ መሆኑ 

መከራከር አይቻልም

በትረ ሙሴ (መልከ ኢትዮጵ)

ነፃ ሀሳብ

አንዳንድ የድሮ ዘፈኖች የ“ድሮ”ነት 
አስታዋሾቻችን ናቸው። በዘፈን ግጥሙ ላይ 
ድሮነትን ካሳዩን ድምጻውያን አንዱ ክቡር ዶክተር 
ጥላሁን ገሠሠ ነው። “ምግብ እማ ሞልቷል አምላክ 
መች ነሳኝ /የፍቅር ራ’ብ ነው እኔን ያከሳኝ” ይለናል። 
ይህን ግጥም ወደ ዛሬ ብናመጣም ከነባራዊው ሁኔታ 
ጋር የሚገጥም አይሆንም። ዛሬ ቢሆን ግጥሙን 
ቀይሮ “ምግብ እማ ሞልቷል” የሚለውን ሀገር 
የሚለውጠው   ይመስለኛል።   

በአሁኗ ዓለም  ፍቅርና ሰላም ማጣት ዋነኛ ችግር 
ከሆኑ ሰነባብተዋል።   ለከፋም ጉስቁልና ዳርገዋታል። 
በተለይም በማደግ ላይ ላሉ ሀገሮች ሁኔታው 
በእንቅርት ላይ ጆሮ ደግፍ ሆኖባቸዋል። በብዙ 
ፈተናዎች ውስጥ ሆና ለመለወጥ በምትውተረተር 
ሀገራችን ላይ ደግሞ  መልከ ብዙ  ሆኖ   ተገልጿል።

 በአገር ውስጥ ተከስቶ  የነበረው  ጦርነት፣  ዓለም 
አቀፍ  ጫናዎች፤ ሰው ሠራሽ የምርቶች  እጥረት ጋር 
ተዳምሮ   በሀገሪቱ ኢኮኖሚ ላይ የፈጠሩት   ችግር  
ከፍ ያለ የኑሮ ውድነት እንዲከሰት  አድርጓል። 

 ‹‹ግርግር ለሌባ ያመቻል›› እንደሚባለው   
ወቅታዊ የሆነውን  ሀገራዊ  እውነታ መደበቂያ 
ያደረጉ  ግለሰቦችና ቡድኖች  በሚፈጥሩት    
ፖለቲካዊና ኢኮኖሚያዊ አሻጥር አብዛኛው 
የማህበረሰብ ክፍል በኑሮ ውድነት እየተፈተነ ነው። 
ይህም ከኢትዮጵያዊነት ያፈነገጠ አዲስ ማንነት 
በጊዜ ካልተገራ  ሊያስከትል የሚችለው አደጋ የከፋ 
እንደሚሆን ለመገመት የሚከብድ አይሆንም ።

እዚህ ላይ እንደ አንድ ኃላፊነት እንደሚሰማው 
ዜጋ  ለረሳችን ልንጠይቀው የሚገባ ጥያቄ 
ያለ ይመስለኛል። ለእኔ፣ ለአንተ፣ ለሁላችን 
“ኢትዮጵያዊነት ምንድን ነው?” በዚህ ጥያቄና 
ልንሰጠው በምንችለው  ምላሽ   ውስጥ ሆነን 
እራሳችንን እንመልከት።

ኢትዮጵያዊነት ማለት ተካፍሎ ከመብላት ባለፈ 
ከሌለው ቀንሶ የመስጠት፣ የመተሳሰብና የመረዳዳት 
ማንነት ነው። ተካፍሎ ከመብላት ባለፈም በአንድ 
መአድ ከብቦ ያለችውን   የሚቋደስ ማንነት ነው። 

ታዲያ የዛሬ ስግብግብነታችን ከየት መጣ? 
እንዴት መጣ? ብለን ስንጠይቅ የአብዛኞቻችን  ምላሽ  
ራስ ወዳድ ነጋዴዎቻችንና ከችግሩ  የፖለቲካ ትርፍ 
ይዘው የሚንቀሳቀሱ ኃይሎች ልንል እንችላለን።

እርግጥ ነው  ፖለቲከኞች በሕዝብ ችግር ፖለቲካ 
ቢሠሩም፤ ስግብግብ ነጋዴዎች የቱንም ያህል ለኑሮ 
ውድነቱ አይነተኛ ድርሻ ቢኖራቸውም ሕዝብ ኃይል 
ነውና ሕዝቡም የራሱ ድርሻ የለውም  ብለን ለማሰብ 
የሚያስችል  ድፍረት  ሊኖረን አይችልም። 

አብዛኛው በግብርና በሚተዳደርባት ሀገር  
ግብርናው በተሻለ አቅም ላይ አለ እየተባለ  
አስከፊ  የኑሮ ውድነት ተከሰተ... ማለት በአንዳንድ 
መመዘኛዎች እውነትነት የጎደለው ነው። በእርግጥ 
ካለን ባህላዊና ያልዘመነ የአስተራረስ ዘዴ የተነሳ 
ከዘርፉ  የሚገባንን ያህል  ምርት  ላንሰበስብ 
እንችላለን፤ ይህ  ማለት ግን አሁን ያለውን የኑሮ 
ውድነትና የሸቀጦች ዋጋ መናር እዚህ ደረጃ ላይ 
ያደርሰዋል ለማለት አያስደፍርም።

ብዙ ማስታመም የሚፈልጉ ጉዳዮቿን 
እያስታመመች ነገን በምትናፍቅ አገር ላይ   
ከፖለቲካው ባሻገር በርካታ ራስ ወዳድ ነጋዴዎች 
ሰው ሠራሽ እጥረት ፈጥረው ማህበረሰቡን በኑሮ 
ውድነት በእጅጉ አማረውታል። ይህም    ሕዝቡ ብዙ 
ተስፋ ባደረገበት መንግሥት ላይ  ጣቱን እንዲቀስር 
አድርጎታል። 

በብዙ የቤት ሥራዎች የተወጠረው መንግሥትም 
የተለያዩ አማራጮችን ተጠቅሞ ገበያን የማረጋጋት 
ሥራ በመሥራት ጤፍ ላይ የታየውን የዋጋ ንረት 
ለማረጋጋት እየሞከረ ይገኛል። 

ሰሞኑን በተካሄደው የሕዝብ ተወካዮች ምክር 
ቤት 11ኛ መደበኛ ስብሰባ ላይ የኑሮ ውድነቱን 
አስመልክቶ ከተወካዮች ምክር ቤት አንድ ጥቁምታ 
ተሰጥቶ ነበር። አሁን ያለውን የኑሮ ውድነት ለማርገብ 
ምርትና ምርታማነትን ከማሳደግ ባለፈ አሻጥረኞችን 

መቆጣጠር እንደሚገባም ተገልጿል።
የመንግሥት ተቀዳሚ ተግባር የማኅበረሰቡን 

ጥያቄ መመለስ ነው። በዚህ ሰዓት የማኅበረሰቡ 
ጥያቄ ደግሞ የኑሮ ውድነት እና ከኑሮ ውድነቱ ጋር 
ተያይዞ የሚመጣው  ጥያቄ ነው። በአሁኑ ሰዓት የኑሮ 
ውድነቱን አስመልክቶ ሁሉም የማኅበረሰብ አባል 
በአንድ አይነት ስሜት ውስጥ ነው። ይህ የሕዝብ 
ስሜት መንግሥት ላይ ተጋብቶ ገበያውን ማረጋጋትና 
የኑሮ ውድነቱ የተፈጠረበትን መንገድ ለማስተካከል 
ጥረት እየተደረገ  ይገኛል።

ሕዝብ በደመወዙ ጤፍ ገዝቶ ካልበላ፣ 
በደመወዙ ከወር ወር ካልደረሰ ማህበራዊ ቀውስ 
ውስጥ ነን ብሎ መናገር ይችላል። ማህበራዊ ቀውስ 
ደግሞ ለፖለቲካዊና ለኢኮኖሚያዊ ቀውስ መንገድ 
የሚከፍት ነው። ይህ ነገር እንዲስተካከል  ሕዝብና 
መንግሥት ተቀናጅተው መሥራት ይጠበቅባቸዋል። 
ገበያን ማረጋጋት ለመንግሥት ብቻ የሚተው ሥራ 
አይደለምና ሁሉም የበኩሉን ሊወጣ ይገባል። 

በተለይ አንዳንድ የምጣኔ ሀብት ባለሙያዎች 
ስለወቅታዊው የኑሮ ውድነት ሲናገሩ እንደሚሰማው፤  
የምርት እጥረት እንደሌለና የኑሮ ውድነቱ 
የተፈጠረው በተለያዩ ሰው ሠራሽ ምክንያቶች 
እንደሆነ ሲያነሱ ይሰማል።  በአሁኑ ወቅት የሕዝቡ 
ትልቅ ጉዳይ የሆነውን የኑሮ ውድነትን ለማረጋጋት 
ሰው ሠራሽ የተባሉ ችግሮችን በማጥራት ገበያውን 
ማረጋጋት ከሁሉም ይጠበቃል።

ሀገር የታማኝ ልቦች ነጸብራቅ ናት። እኔ በአንተ 
አንተ በእኔ የምንኖር። በእኔ ችግር ውስጥ የምታተርፍ 
ከሆነና በአንተ ማጣት ውስጥ ከፍታን የምሻ ከሆነ 
ሰውነት እዚያጋ ያበቃል። ሀገራችን በኢኮኖሚውም 
ሆነ በፖለቲካው አውድ የምትሰቃየው እንዲህ ባለ  
ጥሎ ማለፍ ውስጥ ነው።

ጥሎ ማለፍ ሩቅ አይወስድም። ጥሎ ማለፍ 
የእውቀትና የብልጠት መለኪያም አይደለም። 
መንገድ የሚዘጋ፣ ከዕድል የሚያርቅ የህይወት 
መሰናክል ነው። ተባብረን የበላነውና፣ ተባብረን 
የተራመድነው መንገድ ነው ሩቅ የሚወስደን። ሀገርና 
ሕዝብ የሌሉበት ምኞትም ሆነ ሀሳብ መጀመሪያው 
ጥሩ ቢመስልም መጨረሻው ውድቀት ነው። ለዚህ 
ደግሞ ምስክር የሚሆኑ ብዙ ታሪኮች አሉን።

የብቻ ትናንት የለንም።  ኋላችን ቢታይ 
በአንድነት የረገጥነው የጋራ ዳና ነው የሚታየን። 
በጋራ ባሳመርነው የኢትዮጵያዊነት ጎዳና ላይ 
ተያይዘንና ተደጋግፈን የመጣን ነን። አሁን ላለችው 
ኢትዮጵያም የሚጠቅማት ያን የመሰለ የጋራ  ዳና 
ነው። ልክ ለብቻ እንደመብላት ሁሉ አንዳንድ 
ነገሮች የሚጠቅሙን ይመስሉናል እንጂ ጠቅመውን 
አያውቁም። ራስ ወዳድነትንና ግለኝነትን ከማስተማር 
ባለፈ  የሚፈይዱልን አንዳች ነገር የለም።

አሁን ለተፈጠረው የኑሮ ውድነት ለብቻ 
የተራመድነው ራስ ወዳድነታችንና ግለኝነታችን 
የራሱ አስተዋጽኦ አለው። ከዚህ ማህበራዊ ቀውስ 
ለመውጣት ራስ ወዳድነት የሸፈነው የኢትዮጵያዊነት 
መልክ መውጣት አለበት። ያ መልክ የቸርነት መልክ 
ነው። ያ መልክ አብሮ የመብላት፣ አብሮ የመኖር 
መልክ ነው። ያ መልክ በዓለም አደባባይ ያቆነጀንና 
አስደናቂ ሥርአትን የፈጠረልን መልክ ነው። ይህን 
መልክ ሸፍነን የምንፈጥረው ሌላ መልክ የለም።

ኢትዮጵያዊነት ሲነሳ ሁላችንንም የሚገርመን 
አንድ የጋራ እውነት ያለን ሲሆን፤ እርሱም ተካፍሎ 
የመብላት ባህላችን ነው። ይህ እኔና ሌላውን ዓለም 
የሚያስደንቀን ትልቅ እሴታችን ነው። በዚህ ባህላችን 
ብቻ ከዓለም እና ከታሪኳ ልዩዎች ነን።

ዓለም እኔነትን ባስቀደመበት፣ ብቻ መብላትን 
እንደ ሥልጣኔና እንደ ዘመናዊነት በያዘበት በዚህ 
ዘመን ላይ እኛ ኢትዮጵያውያን ግን በጋራ በመቆም፣ 
በጋራ በመብላት የማንነጣጠል ሕዝቦች መሆናችንን 
ለዘመናት አስመስክረናል። ይህ በየትኛውም የዓለም 
ክፍል የሌለ፤ የሚያኮራና የሚያስደንቅ ኢትዮጵያዊ 
መልክ ነው።

ይህ ለሰው ልጅ ክብር የሰጠ አንድነትን ያስቀደመ 
የሥልጣኔ አሻራ ነው። ይህ የእኛ ብቻ የሆነ የድንቅ 
ሥርዓት ውጤት ነው። ሁሌም እንደምለው ሥልጣኔ 

ይህ ጊዜ ያልፋል፤ ሁላችንም የምንናፍቀው  አዲስ ቀን ይመጣል

ራስን ከመውደድና የራስን እውነት ከመቀበል 
የሚጀምር ነው። ዘመናዊነት ከራስ እውነት ተነስቶ 
ወደ ሌሎች የሚተላለፈ የአስተሳሰብ ውጤት ነው።

እኛ ኢትዮጵያውያን ደግሞ ቀደምት ሥልጡን 
ሕዝቦች ስለመሆናችን በርካታ ማስረጃዎች አሉ። ይህ 
ሁሉ ባይሆን እንኳን አብሮ መብላታችን፣ አብረን 
መቆማችን፤ በደስታና በሀዘናች ጊዜ መረዳዳታችን 
ቀዳሚነታችንን ከማሳየቱም በላይ የሥልጣኔ ፈር 
ቀዳጆች እንደሆንን አንዱ አመላካች እውነታ ነው።

በራስ ወዳዶች እየጠፋ ያለ በምንም የማይተካ 
ማንነት አለን። ይህንን መልክ ወደ ነበረበት 
መመለስ አለብን። የምንመልሰው ደግሞ እንደጥንቱ 
በአንድነትና በመተሳሰብ ስንቆም ነው። የእኔ ማጣት 
አንተን ሲያምህ፣ የአንተ ማግኘት እኔን ሲያስደስተኝ 
ነው። እንደለመድነውና እንደተለማመድነው 
ሥልጣኔ እንደመለሰለን ስይጥንና ውስጥ ለብቻ 
ቆመን ይሄን መልክ መመለስ አንችልም።

መጠየቅ አለብን፤ የምንሰማውን ሁሉ “እውነት“ 
ነው ብለን መቀበል ሳይሆን እውነትን የሚያስስ 
በመረጃ ላይ የተደገፈ የህይወት ልምድ ያስፈልገናል። 
ብዙዎቻችን ጤፍ ስለመወደዱ እንጂ እንዴትና 
ለምን እንደተወደደ ብንጠየቅ መልስ የለንም። መልስ 

የለንም ማለት ደግሞ ለችግሩ ፈጣሪዎች ጉልበት 
እየሆንን ነው ማለት ነው። ችግራችን መፍትሄ 
እንዲያመጣ መንግሥትን መጠየቅ፣ ወንጀለኞችን 
ማጋለጥ ይጠበቅብናል።

ለመፍትሄ የሚሆን ሀሳብና እውቀት ሳንይዝ 
“ጤፍ ተወደደ” እያልን ብናወራና ብናማርር ትርጉም 
የለውም። ሁላችንም ስለሀገራችን የሆነ አስተዋጽኦ 
ማድረግ ይኖርብናል። እስኪሆንና መንግሥት የሆነ 
ነገር እስኪያደርግ መጠበቅ ሳይሆን የሚጠበቅብንን፤ 
የድርሻችንን በመወጣት ለመንግሥት ጉልበት፣ ለራስ 
ወዳዶች ደግሞ ውርደት መሆን እንችላለን።

ስንጠይቅ ነው ችግሮቻችን ላይ እና ችግር 
ፈጣሪዎች ላይ የምንደርሰው። እንዴት ሆነ? በማን 
ሆነ? ለምን ሆነ? ብሎ መጠየቅ አሁን ላይ እንደሀገር 
የተጋረጡብንን የኑሮ ውድነቶች እና ሌሎች 
ችግሮቻችንን ማርገቢያ መንገድ ነው። አብዛኞቹ 
ችግሮቻችን ባለመጠየቅ የሚመጡ ናቸው። ለመብቱ 
የሚከራከር ማህበረሰብ ያስፈልጋል። ማንም ተነስቶ 
የዋጋ ጭማሪ ሲያደርግ ለምን የሚል ጥያቄ ልንጠይቅ 
ያስፈልጋል።    

ራስ ተኮር የሆኑ ወጪት ሰባሪዎች ሆን ብለው 
የኑሮ ውድነትን በመፍጠር በሕዝቡ ላይ ግፍና 
በደልን እየሠሩ ነው። በተለይ ደሃው የኅብረተሰብ 
ክፍል በእነዚህ ውሸታምና አጭበርባሪ ነጋዴዎች 
እየተሰቃየ ያለበት ሁኔታ ጎልቶ ይታያል። ሕዝብን 
ከማገልገል ይልቅ ያልተገባ ትርፍና ጥቅም ለማግኘት 
በሸቀጦች ላይ ያልተገባ የታሪፍ ጭማሪ በማድረግ 
ጊዜውን ፈታኝ አድርገውታል።

ምርት በመደበቅ፣ በማሸሽና ሌሎች 
ማጭበርበሪያ መንገዶችን በመጠቀም ከመንግሥት 
እውቅና ውጪ በሆነ አሠራር ራሳቸውን ሲጠቅሙና 
ደሃ ሕዝብ ሲበዘብዙ ማየት አዲስ ነገር አይደለም። 
ወቅታዊውን የሀገራችን ችግር እንደ ጥሩ አጋጣሚ 
በመጠቀም ሀብት ለማጋበስና የኑሮ ውድነትን 
በመፍጠር መንግሥትና ሕዝብን ሆድና ጀርባ 
ለማድረግ እየሠሩ ያሉ የክፋት ልቦች እዚህም እዛም 
ተሰግስገው ይገኛሉ።

የነዚህ ግለሰቦች ስውር አላማ የታወቀ ነው። 
በአንድ ላይ ሆነን እነዚህን ህገ ወጦች በማጋለጥና 
ለሕግ በማቅረብ የኑሮ ውድነቱን ማስተካከል 
የሁላችንም ኃላፊነት ነው። መንግሥት ብቻውን 
የመፍትሄ አካል ሊሆን አይችልም። ሕዝብ እየጠቆመ 
መንግሥት እርምጃ ሲወስድ ነው ችግሮቻችን 
መፍታት የሚቻለው።

ገዢውም ሻጪውም፣ ነጋዴውም ሸማቹም 
አብሮ የሚኖር ነው። ከሌላ ፕላኔት የመጡ ወይም 
ደግሞ ለአንድ ጊዜ ታይተው የጠፉ ፍጥረቶች 
አይደሉም። ማን ምን እንደሚሠራ እናውቃለን። 
ሕገወጦችን በማጋለጥ ለራሳችን ውለታ ልንውል 
ይገባል። ወንጀለኞችን ደብቀን ኑሮ ተወደደ፣ ጤፍ 
ይህን ያህል ገባ ብንል ልክ አይደለም።  

ለዘመናት አብሯቸው የኖረን ሕዝብ በማገዝና 
በመደገፍ በዚህ ክፉ ቀን ላይ ውለታውን 
እንደመመለስ ዞሮ ጨካኝ መሆን ውለታ ከመብላት 
ባለፈ ነውረኛ ድርጊት ነው። አብረው የማይኖሩ 
ይመስል፣ ይሄ ክፉ ቀን የማያልፍ ይመስል እንዲህ 
አይነት ያልተገባ ግፍ መሥራት ተገቢ አይሆንም።

ይህ ጊዜ ያልፋል። ሁላችንም የምንናፍቀው 
አዲስ ቀን ይመጣል። በዚህ የንጋት ዋዜማ ላይ እንደ 
አባቶቻችን ሥርአት እርስ በርስ መተጋገዝ እንጂ 
ሆድና ጀርባ መሆን የምንፈልጋትን ኢትዮጵያን 
አይፈጥርልንም። ይህ የኢትዮጵያዊነት መልክ 
አይደለም። በዚህ ሥርአት ውስጥ አልመጣነው። 
ይሄን የጭካኔ ተግባር አናውቀውም። ሥርአታችን 
አብሮ መብላት፣ አብሮ መጠጣት ነው። ሥርአታችን 
ተካፍሎ መብላት ነው። ያለው ለሌለው መስጠት 
ነው። እውነቱ ይኸው ነው!

እኛ  ነውር የምናውቅ ሕዝቦች ነን። ነውራችን 
የት ሄደ? ደሃን እንደማስጨነቅ፣ ከደሃ ላይ 
እንደመውሰድ እኮ ግፍና ነውር፣ ሀጢያትና በደል 
የለም። እስካልተሳሰብን ድረስ የጥንቱን የአብሮነት 
መልክ መመለስ አንችልም፡፡ አብሮ ለመኖር ያለን 
አማራጭ አንድ ብቻ ነው፣  መተሳሰብ ነው።

ጥሎ ማለፍ ሩቅ አይወስድም። 
ጥሎ ማለፍ የእውቀትና 
የብልጠት መለኪያም 
አይደለም። መንገድ 

የሚዘጋ፣ ከዕድል የሚያርቅ 
የህይወት መሰናክል ነው። 

ተባብረን የበላነውና፣ ተባብረን 
የተራመድነው መንገድ ነው 
ሩቅ የሚወስደን። ሀገርና 
ህዝብ የሌሉበት ምኞትም 
ሆነ ሀሳብ መጀመሪያው 

ጥሩ ቢመስልም መጨረሻው 
ውድቀት ነው። ለዚህ ደግሞ 

ምስክር የሚሆኑ ብዙ 
ታሪኮች አሉን

ሳይንስና ቴክኖሎጂ  
ወርቅነሽ ደምሰው 

አገራችን ዲጂታል ኢኮኖሚ ለመገንባት የምታደረገው 
ጥረት እንዲሳካ የማድረጉ ሥራ የዲጂታል ቴክኖሎጂ 
ተደራሽነት ማስፋትን ይጠይቃል፡፡ የኅብረተሰቡን የዕለት 
ተዕለት ሕይወት ቀላል የሚያደርጉ ቀልጣፋ፣ ጊዜንና 
ወጪን የሚቆጠቡ ቴክኖሎጂዎችን ተደራሽ የማድረጉም 
ሥራ የሚፈልግውም ይህንኑ ነው፡፡

የአገሪቱ ተቋማት ከቅርብ ጊዜ ወዲህ የዜጎችን ሕይወት 
ቀላል ለማድረግ የሚያስችሉ መተግበሪያዎችን በማበልጸግ  
አገልግሎት አሰጣጣቸውን ፈጣንና ቀልጣፋ እያደረጉ፣ 
እንግልትን እያስቀሩ እንዲሁም ወጪንም በመቀነስ፣ የክፍያ 
ሂደቱንም እያሳለጡ ይገኛሉ፡፡ እነዚህን ቴክኖሎጂዎች 
የሚያበለጽጉ አካላትም እየተበራከቱ መጥተዋል፡፡ የእነዚህ 
በግለሰቦችም ሆነ በተቋማት ደረጃ እንዲበለጽጉ የሚደረጉ  
መተግበሪያዎች ጥቅም ላይ መዋል ዲጂታል ኢኮኖሚን 
ለመገንባት ለሚደረገው ጥረት ከፍተኛ ድርሻ እንዳለው 
ይታመናል፡፡

አለም አንድ መንደር እየሆነች በመጣችበት በዚህ 
በረቀቀ የቴክኖሎጂ ዘመን፣ ይህን የሚመጥኑ አገልግሎቶች 
ለመስጠት የሚያስችሉ መተግበሪያዎችን ወደ ሥራ 
በማስገባት አገልግሎትን የተቀላጠፈ፣ ወጪ ቆጣቢ፣ ፈጣን 
ማድረግ ይገባል፡፡ መተግበሪያዎቹ በቴክኖሎጂ ታግዘው 
የሚሰሩ እንደመሆናቸው ሰዎች ቴክኖሎጂን ተጠቅመው 
በፍጥነት አገልግሎቶችን በቀላሉ ለማግኘት ያስችላሉ፡፡ 

ዲጂታል ኢኮኖሚን ለመገንባት እየሰራች ባለችው 
ኢትዮጵያም እነዚህን አይነት መተግበሪያዎች በማበልጸግ 
ወደ ሥራ በማስገባት በኩል ብዙ ለውጦች እየታዩ ናቸው።  
የተለያዩ አገልግሎቶችን በአንድ መተግበሪያ ወደ መስጠት 
እየተገባም ነው፡፡ ይህ ደግሞ ዲጂታል ኢኮኖሚን ለመገንባት 
አቅዳ እየሰራች ላለች አገር ፋይዳው ከፍተኛ ነው፡፡

በቅርቡ  ኢትዮ ቴሌኮም ሥራ ላይ ያዋለው 
መተግበሪያም ለዚህ አንዱ ማሳያ ነው፡፡ ኢትዮ ቴሌኮም 
‹‹ቴሌ ብር ሱፐር አፕ›› የተሰኘና ‹‹እልፍ ጉዳይ በአንድ 
መተግበሪያ›› መፈፀም እንደሚያስችል የተነገረለት 
መተግበሪያ ሥራ ላይ አውሏል፡፡ ይህ መተግበሪያ ዘርፈ ብዙ 
አገልግሎቶችን በአንድ ላይ የያዘ መሆኑን የኢትዮ ቴሌኮም 
ዋና ሥራ አስፈጻሚ ወይዘሪት ፍሬሕይወት መተግበሪያው 
ይፋ በተደረገበት ወቅት ገልፀዋል፡፡ 

ወይዘሪት ፍሬሕይወት እንደሚሉት፤ ኢትዮ ቴሌኮም 
ዲጂታል ኢትዮጵያን እውን በማድረግ የአገራችንን እድገት 
ለማሳለጥ የመሪውን ሚና እየተጫወተ ነው፡፡ ይህ ኢትዮ 
ቴሌኮም ያበለጸገው አዲሱ ‹‹ቴሌ ብር ሱፐር አፕ›› (tele-
birr Super App) የተሰኘ መተግበሪያም እንደ አገር 
ለሚገነባው ዲጂታል ኢኮኖሚ ከፍተኛ ሚና አለው፡፡ 

ዲጂታል አካታችነትን ማረጋገጥ የሚቻለው ሰፊውን 
ማኅበረሰብ በተለይ በዝቅተኛ የኑሮ ደረጃ ያለውን 
ማኅብረሰብ ማገልግል ሲቻል ነው ያሉት ወይዘሪት 
ፍሬሕይወት፤  ብዙዎችን ያላካተተ እድል ቀጣይነት 
ሊኖረው አይችልምና ቀጣይነት ያለው እድገት ለመፍጠር 
ቴክኖሎጂን አሟጦ መጠቀም ያስፈልጋል ይላሉ፡፡ 

ቴክኖሎጂ ስንል ደግሞ በአገራችን 99 በመቶ የሕዝብ 
ተደራሽነት ያለውን የሞባይል ቴክኖሎጂ  የሚመለከት 
ነው፡፡ የሞባይል ቴክኖሎጂዎች አጭር መልዕክትን 
ከመላላክ፣ የድምፅ አገልግሎት ከመስጠት ባሻገር የፋይናንስ 
አገልግሎትን ተደራሽ በማድረግ ዲጂታል ኢኮኖሚን 
ለመገንባት ልንጠቀምበት ይገባል ሲሉ ነው የሚገልጹት፡፡ 

ሀሳብ የሚያመነጩ፣ አዳዲስ የፈጠራ ሀሳብ ያላቸው 
ባለሙያዎች ሀሳባቸው ወደ ገበያ የሚመጣበትን ምቹ ሁኔታ 
መፍጠርም ያስፈልጋል፡፡ ይህንን ስናደርግ የምናፋጥነው 
የዲጅታል ኢትዮጵያ ትራንስፎርሜሽን ነው ይላሉ፡፡ የሰው 
ልጅ ፍላጎት በከፍተኛ ደረጃ እያደገ የሚመጣ በመሆኑ 
ያለንን ውስን ሀብት በአግባቡ ለመጠቀም ሲባል  ቴክኖሎጂ 
መጠቀም አማራጭ የሌለው ግዴታ  ነው ብለዋል።

‹‹ቴሌ ብር ሱፐር አፕ›› (telebirr Super App) 
የተሰኘው መተግበሪያ በዕለት ተዕለት ኑሯቸው የቴክኖሎጂ 
ተጠቃሚ የሆኑ ደንበኞችንና አገልግሎታቸውን በቴክኖሎጂ 
ታግዘው ለደንበኞች ለማድረስ የሚሰሩ ቢዝነሶችን ለማገዝና 
ለማሳለጥ ታስቦ የበለጸገ መተግበሪያ ነው፡፡ 

በአገራችን ከቅርብ ጊዜ ወዲህ ያለውን እንኳ ብናይ 
በጣም ጥቂት መተግበሪያዎች ብቻ ነበሩ የሚታወቁት፡ 
አሁን በኢትዮጵያ  ብቻ  ከ100  በላይ  መተግበሪያዎች  
አሉ፡ ተጠቃሚዎችም ከእነዚህ  ውስጥ  የሚፈልጉትን 
አይነት መተግበሪያ እያወረዱ እየተጠቀሙ ይገኛሉ፡፡

 ዲጂታል ኢኮኖሚን ተግባራዊ በማድረግ ረገድ 
ወደፊት በርካታ መተግበሪያዎች  እየበለጸጉ የሚመጡበት 

‹‹ቴሌ ብር ሱፐር አፕ›› - ለዲጂታል ኢኮኖሚ ግንባታ

ሁኔታ ይፈጠራል የሚሉት ወይዘሪት ፍሬሕይወት፤ ኢትዮ 
ቴሌኮም ወደ ሥራ ያስገባው ‹‹ቴሌ ብር ሱፐር አፕ›› የተሰኘ  
የተለያዩ መተግበሪያዎችን በአንድ ላይ ሰብሰብ አድርጎ 
የሚይዝ ቴክኖሎጂ አጠቃቀሙ ቀላልና ምቹ የሚሰጠውም 
አገልግሎት ፈጣንና አስተማማኝ  እንደሆነ  አብራርተዋል፡፡ 

እንደ እርሳቸው ገለጻ፤ ይህ መተግበሪያ ከዚህ 
ቀደም ገንዘብ ለመላክ ለመቀበል ክፍያ ለመፈጸም  
ስንጠቀምባቸው የነበሩ  እንዲሁም ለዕለት ተዕለት 
እንቅስቃሴያችን የሚያስፈልጉ ሁሉንም መተግበሪያዎች   
ወደ አንድ መተግበሪያ አምጥቶ የያዘ ነው፡፡ ቀደም ሲል 
ከአንድ በላይ የሆነ መተግበሪያ ለመጠቀም የሚፈልጉ 
ተጠቃሚዎች የሚፈልጉትን መተግበሪያ ከተጠቀሙ 
በኋላ ያንን አጥፍተው ነው ሌላ መተግበሪያ መጠቀም 
ይችሉ የነበረው። ‹‹ቴሌ ብር ሱፐር አፕ›› ሲጠቀሙ ግን 
የመጀመሪያውን ማጥፋት ሳያስፈልጋቸው  የሚፈልጓቸውን  
መተግበሪያዎች  መጠቀም ይችላሉ፡፡ 

እያንዳንዱን የዕለት ተዕለት እንቅስቃሴ መሠረታዊ 
ከሚባሉ የቴሌኮም አገልግሎቶች ለመግዛት፣ የመብራት 
ቢል ለመክፈል፣  ትራንስፖርት ለማግኘት፣ ትኬቶችን 
ለመግዛትና የመሳሳሉትን ሌሎች አስፈላጊ ተግባራት 
ለመፈጸም ሲፈልግ የትም መሄድ ሳያስፈልግ ‹‹የቴሌ 
ብር ሱፐር አፕ›› በመጠቀም የሚፈልገውን መተግበሪያ 
በመጠቀም  ክፍያውን በቴሌብር መክፈል ይቻላል፡፡ 
በዚህ መተግበሪያ  ተጠቃሚው ያሻውን  በመከወን ጊዜ 
ይቆጥባል፤ አላስፈላጊ ወጪንም ያስቀራል፡፡

ተጠቃሚው በርካታ ዌብ ሳይቶችን ማስታወስ 
ሳይጠበቅበት ‹‹ቴሌ ብር ሱፐር አፕ››  ላይ በመግባት 
መገልገል ይቻላል ፤መተግበሪያው ከ20 በላይ 
መተግበሪያዎችን በአንድ ላይ የያዘ ነው የሚሉት ወይዘሪት 
ፍሬህይወት፣ እነዚህን መተግበሪያዎች ለመጠቀም የትም 
መውጣትና መውረድ ሳይስፈልግ ‹‹ቴሌብርሱፐር አፕ›› ላይ 
በመግባት እያንዳንዱን  መተግበሪያ  መጠቀም  ይችላል 
ብለዋል፡፡ 

ለአብነት ብንመለከት የኢትዮጵያ ኤሌክትሪክ 
አገልግሎት ደንበኞች በየወሩ አገልግሎት ክፍያ ይከፍላሉ፡፡ 
ደንበኞች የአገልግሎት ክፍያ ሳይከፈሉ ሲቀር የሚሰጣቸው 
አገልግሎት ይቋረጣል፡፡ ይህ ደግሞ በተቋሙና በደንበኞች 
መካከል ያለውን ግንኙነት ያሻክራል፡፡ ስለዚህ  ደንበኞችን 
ማርካት እንዲያስችል በቴክኖሎጂ በመታገዝ ‹እስኬጁል 
ፔይመንት› መጠቀም ይቻላል፡፡ ‹እስኬጁል ፔይመንት›  
በየሳምንቱ፣ በየወሩ እንዲሁም በየዕለቱ ለሚከፈሉ 
የተለያዩ ክፍያዎች ደንበኛው ማስታወስ ሳይጠበቅበት 
አንድ ጊዜ ከተሞላ በየወሩ ከተሞላለት ሂሳብ ላይ እየቆረጠ  
ወደሚመለከተው አካል ይልካል፡፡ 

መተግበሪያው ለቢዝነስ ተቋማት የሚሰጠውን ፋይዳ 
ሲያስረዱ የቢዝነስ ተቋማትን ከማበረታታትና በርካታ 
የሥራእድል ከመፍጠር አንጻር ከፍተኛ ጠቀሜታ ይኖረዋል 
ብለዋል፡፡ በተለይ ከደንበኞቻቸው ጋር የሚኖራቸውን 
ግንኙነት  የተሻለ በማድረግም ረገድ ሰፊ እድልን የሚፈጥር 
መሆኑን አንስተዋል፡፡ በተጨማሪም በተለያየ የስራ 
መስክ ላይ ለተሰማሩ 30 ሚሊዮን ለሚሆኑት የቴሌብር 
ተጠቃሚዎች በአንድ ጊዜ  ለመድረስ  የሚያስችል ነው 
ብለዋል፡፡ 

ለመንግሥት ተቋማት ቅልጥፍናን ይጨምራል፤ወጪን 
ይቆጥባል፤ ጊዜያቸውን በአግባቡ እንዲጠቀሙ ያደርጋል 
ያሉት ዋና ስራ አስፈጻሚዋ፣ ሁለትና ሦስት መተግበሪያዎች 
ያላቸው ተቋማት ደንበኞቻቸው ሁለት ወይም ሦስት ቦታ 
መሄድ ሳይጠበቅባቸው በአንድ መተግበሪያ አገልግሎት 
ማግኘት የሚችሉበት እድል የሚፈጥር መሆኑን ገልጸዋል፡፡

የላቁ ቴክኖሎጂዎችን በመጠቀም የደንበኞች 
አገልግሎት የላቀ እንዲሆን ማድረግ ያስፈልጋል  የሚሉት 
ወይዘሪት ፍሬሕይወት፤ ተደራሽነትን በማስፋት፣ ጥራትን 
በማሻሻል ደንበኞችን ለማርካት እየተሰራ መሆኑን 
ይገልጻሉ፡፡ የማህበረሰቡን የዕለት ተዕለት ኑሮ ለማቅለል 
ተቋሙ ለቴክኖሎጂ  ትኩረት ሰጥቶ እየሰራ መሆኑን 
ጠቅሰው፣ አሁንም ያለውን አቅም አሟጦ ለመጠቀም 
የሚያስችል ሥራ እየተሰራ መሆኑን ገልጸዋል ፡፡

‹‹ቴሌብር ሱፐር አፕ›› መተግበሪያ ሁለት ምዕራፍ 
እንዳለው የጠቆሙት ወይዘሪት ፍሬሕይወት፤ 
የመጀመሪያው ምዕራፍ ‹‹ቴሌ ብር ሱፐር አፕ›› በርካታ 
አዳዲስ ነገሮችን ይዞ መምጣቱን አመልክተዋል። 
በሁለተኛው ምዕራፍ  ደግሞ  የሚካተቱት እነዚህን 
የቢዝነስ ተቋማት በቀላሉ ከደንበኞቻቸው ጋር ለማገናኘት 
እድል የሚፈጥሩ መሆናቸውን ገልጸዋል፡፡ ደንበኞች ጥያቄ 
ሲኖራቸው እዚያ ላይ ሆነው ለተቋማቱ የሚያደርሱበት 
እና ተቋማትም ምርትና አገልግሎታቸውን ለእነርሱ 
ማስታወቅ ሲፈልጉ ባሉበት ሆነው የሚያስተዋውቁበት 
ሁኔታ ይፈጠራል ብለዋል፡፡ ለተቋማቱም ትልቅ አቅም፣  
ለደንበኞችም  ይፈጥራል፡፡ እነዚህንና መሰል አዳዲስ 
ነገሮችን ይዞ  ይመጣል በማለት ያስረዳሉ፡፡

የግሎባል ኢንፎርሜሽን ቴክኖሎጂ ባለሙያ አቶ 
አበበ በቀለ በበኩላቸው አሁን ያለንበት ዘመን የዲጂታል 
ኢኮኖሚ ዘመን ነው ሲሉ ጠቅሰው፣ ዲጂታል ኢኮኖሚ  
የቴክኖሎጂውንና  የዲጂታሉን ዘርፍ አጠቃሎ የሚይዝ 
ስለሆነ ውስን ከሆነው የኢንተርኔት ኢኮኖሚ ዘመን 
ተመራጭ ነው ይላሉ፡፡ 

መተግበሪያዎች በጣም ብዙ ጠቀሜታ ስላላቸው 
ለዲጂታል ኢኮኖሚው በጣም ወሳኝ ናቸው የሚሉት አቶ 
አበበ፤ ለአብነት ኢትዮ ቴሌኮም ያበለጸገው መተግበሪያ 
ልክ ባንኮች ባንድ መስኮት የተለያዩ አገልግሎቶች 
እንደሚሰጡ ሁሉ ይህ መተግበሪያም እንደዚያው አይነት 
አገልግሎት ይሰጣል ይላሉ፡፡ ‹‹ቴሌ ብር ሱፐር አፕ›› እንደ 
ኢ-ኮሜርስ፣ የምግብ ትዕዛዝ፣ የትራንስፖርት አገልግሎት፣ 
የኢንተርቴመንት፣ የተለያዩ ክፍያዎች እና የመሳሰሉትን 
አገልግሎቶች  በአንድ መተግበሪያ ተጠቅመን ሁሉንም 
በአንድ ላይ ማግኘት የሚያስችል ነው ብለዋል፡፡

ኢትዮ ቴሌኮም በዋናነት የሚጠቀመበትን ‹‹ቴሌብር›› 
የተሰኘውን መተግበሪያውን  ወደ ‹‹ቴሌ ብር ሱፐር 
አፕ›› እንዲያሳደግ አድርጎታል፡፡ ይህም አንድ የነበረውን 
መተግበሪያ በማሻሻል ብዙ አገልግሎቶችን በአንድ ላይ 
እንዲያዝ የሚያደርግ  እንደሆነ ይገልጻሉ፡፡ 

አንድ ሰው የራይድ አገልግሎት የሚሰጡ 
ትራንስፖርቶችን ለማግኘት፣ የመብራት አገልግሎት 
ክፍያ ለመክፈል፣ የአየር መንገድ ቲኬት ለመቁረጥ 
ቢፈልግ እያንዳንዱን አገልግሎት ለማግኘት የተለያዩ  
መተግበሪያዎችን መጠቀም አለበት  የሚሉት አቶ አበበ፤ 
ሁሉንም በአንድ አጠቃሎ የሚይዝ መተግበሪያ ቢኖር  
ጊዜና አላስፈላጊ ወጪን በመቆጠብ  ሁሉንም አገልግሎቶች 
በአንድ መተግበሪያ ማግኘት ይቻላል ይላሉ፡፡ እነዚህ ሁለት 
ወይም ሦስት መተግበሪያዎች ከመጫን ይልቅ በአንድ 
መተግበሪያ ሁሉንም  አገልግሎት ማግኘት የሚቻል ከሆነ 
እጅግ ውጤታማ መሆን እንደሚቻል ይገልጻሉ፡፡   

በሌላ በኩል የተለያዩ አገልግሎት የሚሰጡ አስር 
መተግበሪያዎችን ሚስጥራዊ ለማድረግ ብዙ ነገሮች 
እንደሚጠይቅ ጠቅሰው፤ አስሩንም አገልግሎቶች በአንድ 
ላይ አድርጎ የያዘ አንድ መተግበሪያ  ሚስጥራዊነቱን 
ለማድረግ በጣም ቀላል እንደሆነ ይናገራሉ፡፡  

መተግበሪያዎች ብዙ ጠቀሜታ አላቸው የሚሉት 

አቶ አበበ፤ መተግበሪያን ተጠቅሞ ኢንተርኔትን ከሁሉም 
ጋር በማገናኘት  ከፍሪጅ ( ከማቀዘቀዣ)፣ ከቴሌቪዝን፣ 
ከዘመናዊ ስልኮች (ከስማርት ፎን) እና ከመሳሳሉት 
የቴክኖሎጂ ውጤቶች  ጋር በማገናኘት ሁሉንም ነገሮች 
በቀላሉ ለማወቅ እንደሚቻል ይገልጻሉ፡፡ ይህም አንድ ሰው 
ሞባይሉን ተጠቅሞ   መተግበሪያውን በመጫን የትም ቦታ 
ሆኖ የሚፈልገውን ሁሉ  ማድረግ እንደሚችል ማሳያ ነው፡፡ 

ለአብነት ብንመለከት አንድ ሰው እንክብካቤ 
የሚያስፈልጋቸውን አንድ አዛውንት የቤተሰቡን 
አባል  በመተግበሪያ አማካይነት እቤት ባሉበት ሆነው 
የሚያስፈልጋቸውን እንክብካቤ በማድረግ መከታተል 
ይቻላል፡፡ ሌላው ቀርቶ አንዳንድ ጊዜ በማቀዝቀዣ ውስጥ 
ያለው ዳቦ(ወተት) አልቆ ሊሆን ይችላል፡፡ መተግበሪያውን 
በመጠቀም  ማለቁን ማወቅም ሆነ ሌላ ተጨማሪ መረጃዎች 
ለማግኘትና ማወቅ የሚችልበት ቴክኖሎጂ ዘመን ላይ ነን 
ያለነው ሲሉ ያብራራሉ፡፡ ከዚህም ባሻገር መተግበሪያን 
በመጠቀም  አንድ የትራፊክ መብራት ጥሶ የሚሄድን 
ተሽከርካሪን ቦታው ላይ መሄድ ሳይጠበቅ፣ ባለንበት ሆነን 
መከታተልና መቆጣጠር የሚቻልበት ሁኔታ መፍጠር  
እንደሚቻል ይናገራሉ፡፡ 

በመተግበሪያዎች አማካይነት ሞባይል ባንኪንግ 
ስንጠቀም እቤት ሆነን ብር መላላክ ፣ክፍያ መክፍል 
እና የመሳሰሉት ማድረግ ይቻላል፡፡ መተግበሪያዎችን 
በመጠቀም እዚህ ሆኖ አሜሪካ ህክምና ማድረግ የሚቻልበት 
ሁኔታ አለ፡፡ ይህም ሲሆን ቴክኖሎጂ ስንጠቀም አንደኛ ጊዜ 
ይቆጥባል፤ ሁለተኛ ደግሞ ለተለያዩ  ጉዳዮች የሚወጡት 
ወጪዎች ይቀንሳል ሲሉ አብራርተዋል፡፡ 

መተግበሪያዎች ሁለት አይነት ናቸው፡፡ አንደኛው 
በክፍያ የሚገኝ ሲሆን ፤ሁለተኛው ደግሞ በነጻ የሚሰጥ 
ነው፡፡ በተለይ እንደኛ ባሉ ሀገራት ዲጅታል ቴክኖሎጂን 
ከማስፋት አንጻር መተግበሪያዎች  ያላቸው ጥቅም ዘርፈ 
ብዙ ነው፡፡ ይህንንም የኢንተርኔት ተደራሽነቱ እየሰፋ 
በመጣ ቁጥር ለሁሉም የህብረተሰብ ክፍል ተደራሽ ማድረግ 
እንደሚያስፈልግ ሲሉ ይጠቁማሉ፡፡ 

መተግበሪያዎችን  ስናሰብ  ብዙ  ጠቀሜታ  እንዳላቸው 
ሁሉ ጎን ለጎን መታሰብ ያለበት የመጀመሪያ ጉዳይ የሴኩሪቲ  
(የደህንነቱ) ጉዳይ ነው የሚሉት አቶ አበበ፤ መተግበሪያዎች 
አስተማማኝ፣ በቀላሉ ተደራሽ የሆኑና የተጣመረ  አገልግሎት 
የያዙ መሆን እንዳለባቸው ይገልጻሉ፡፡ መተግበሪያዎች 
ሁልጊዜ በቀላሉ የሚገኙ መሆን አለባቸው፡፡ ካልሆኑ ግን 
ተጠቃሚው መተግበሪያውን በቀላሉ የማያገኘውና ብዙ 
ጊዜ የሚወስድበት ከሆነ ደግሞ አይጠቀመውም ብለዋል፡፡ 

እሳቸው እንደሚሉት፤ መተግበሪያዎች  ዲጅታል 
ኢኮኖሚን ለማፋጠን እንደሚጠቀሙ ሲታሰብ 
የመጀመሪያው ሁልጊዜ ከሴኩሪቲ (የደህንነቱ ጉዳይ) ጋር 
አብሮ ማያያዝ  ያስፈልጋል፡፡ ሁለተኛው ደግሞ የኢንተርኔት  
ተደራሽነትን ታሳቢ ያደረገ መሆን አለበት፡፡ መንግሥትም፣ 
ድርጅቶችም ሆኑ ግለሰቦች  እነዚህን ሥራዎች በማበረታታት  
ላይ ሰፊ ሥራ  መስራት ይጠበቅባቸዋል፡፡

ኢንተርኔት በተፈለገ መጠን ተደራሽ እንዲሆን 
መሥራት አለበት የሚሉት አቶ አበበ፤ ከሁሉም 
ደግሞ መተግበሪያዎቹን የሚያበለጸጉት አካላትም 
ሆኑ ተጠቃሚዎች እኩል ግንዛቤው ኖሯቸው 
ለዲጅታል ኢኮኖሚው ቅድሚያ በመስጠት መሥራት 
እንደሚኖርባቸው ገልጸዋል፡፡ መተግበሪያዎችን ዕለት 
በዕለት ለማሻሻል ጥረት ማድረግ እንደሚገባ አመልክተው፣ 
ሁሉንም በዘርፉ የተሰማሩ  አካላትን የሚያካትት መድረክ 
በመፍጠር የዲጅታል አኮኖሚን ለመገንባት እየተከናወነ 
ያለው ተግባር ስኬታ እንዲሆን  መሥራት ይገባል  ሲሉ 
አስገንዝበዋል፡፡  



ፖለቲካና ወቅታዊ 

  ወቅታዊ ትንታኔ

ክብረአብ በላቸው

የዋጋ ግሽበት ለብዙዎች ፈተና እየሆነ ነው። በተለይም 
ዝቅተኛ የኑሮ ድረጃ ላይ የሚገኘውንና የመንግስት 
ሰራተኛውን ኑሮ አጣብቂኝ ውስጥ እየከተተው ነው። 
የዋጋ ግሽበቱ ደግሞ መሰረታዊ በሆኑት ጤፍን በመሳሰሉ 
ምግብ ነክ ምርቶች ላይ መሆኑ ደግሞ ጉዳዩን የበለጠ 
አሳሳቢ ያደርገዋል። 

ኢትዮጵያ በአፍሪካ ከፍተኛ የዋጋ ግሽበት ካላቸው 
አገራት ተርታ ትገኛለች። በአፍሪካ ከፍተኛው የዋጋ 
ግሽበት የተመዘገበባት አገር ዚምባብዌ ስትሆን ይህም 
285 በመቶ ነው። በተከታይነት ደግሞ በፖለቲካ 
አለመረጋጋት ውስጥ የምትገኘው ሱዳን በ125 በመቶ 
የሸቀጦች የዋጋ ሁለተኛ ናት። 

 ኢትዮጵያ ውስጥ ያለው የዋጋ ግሽበት ሀገራዊም 
አለም አቀፋዊም ነው  ይላሉ ባለሙያዎች። በዋነኝነትም 
የግብርናው በሚፈለገው ደረጃ አለመዘመን፤  ለሁለት 
አመታት በሰሜኑ የሀገሪቱ ክፍል የተካሄደው ጦርነትና 
ይህንኑ ተከትሎ ለኢትዮጵያ የሚሰጠው ብድርና  ዕርዳታ 
ማሽቆልቆል፤በተለያዩ የሃገሪቱ አካባቢዎች ያሉ የጸጥታና 
አለመረጋጋት ችግሮች፤ኮቪድና ይዟቸው የመጣው 
ቀውሶችና በአለም አቀፍ ደረጃ የዩክሬንና የራሺያ ጦርነት 
የፈጸረው ተጽዕኖ ተጠቃሾች ናቸው።

የኢትዮጵያ የኑሮ ወድነቱ ከወር እስከ ወር ከዓመት 
እስከ ዓመት በየጊዜው ማሻቀቡና ተባብሶ መቀጠሉን 
የኢትዮጵያ ስታትስቲክስ አገልግሎት በየጊዜው 
የሚያወጣቸው መረጃዎችና በማኅበረሰቡ ላይ የሚታየው 
የኑሮ ጫና ያመላክታል። የዋጋ ግሽበቱ የእድገት መጠኑ 
ይለያይ እንጂ ከምግብ እስከ ቁሳቁስ፣ ከአልባሳት 
እስከ ኢንዱስትሪ ግብዓቶች ሆኖ ዝቅተኛ ገቢ ያለውን 
የማኅበረሰብ ክፍል ኑሮው እየፈተነ ነው።  በየጊዜው 
እየተባባሰ የመጣው የዋጋ ንረት አሁን ላይ ዝቅተኛ ገቢ 
ካለው የማኅበረሰብ ክፍል አልፎ መካከለኛ ገቢ እስካለው 
የማኅበረሰብ ክፍል ድረስ የዜጎችን ኑሮ እየፈተነ ይገኛል።

የየካቲት ወር 2015 ዓ.ም አጠቃላይ የዋጋ ግሽበት 
32.0 ከመቶ ሆኖ መመዝገቡን የኢትዮጵያ ስታስቲክስ 
ኤጀንሲ ይፋ አድርጓል። ኤጀንሲው ይፋ እንዳደረገውም 
የየካቲት ወር 2015 ዓ.ም አጠቃላይ የዋጋ ግሽበት ካለፈው 
ዓመት የካቲት ወር 2014 ዓ.ም ጋር ሲነፃፀር 32.0 ከመቶ 
ሆኗል። የምግብ ዋጋ ግሽበት የየካቲት ወር 2015 ዓ.ም 
ካለፈው ዓመት የካቲት ወር 2014 ዓ.ም ጋር ሲነፃፀር 29.6 
ከመቶ ሲሆን በሌላ በኩል ምግብ ነክ ያልሆኑ የኢንዴክሱ 
ክፍሎች የዋጋ ግሽበት የየካቲት ወር 2015 ዓ.ም ካለፈው 
ዓመት የካቲት ወር 2014 ዓ.ም ጋር ሲነፃፀርም የ35.6 
በመቶ ጭማሪ አሳይቷል።

በየካቲት ወር 2015 ዓ.ም በአንዳንድ እህሎች 
(ጤፍ፣ ስንዴ፣ ገብስና ማሽላ) ዋጋ ላይ መጠነኛ ጭማሪ 
የታየ ሲሆን ምግብ-ነክ ያልሆኑ የኢንዴክሱ ክፍሎች 
ልብስና ጫማ፣ የቤት ጥገና ዕቃዎች፣ ነዳጅ፣ ጫትና 
የአሌክትሮኒክስ ዕቃዎች ጭማሪ ተይቷል። 

የምጣኔ ሀብት ባለሙያ እና በሀሮማያ ዩኒቪርሲቲ 
የኢኮኖሚክስ መምህር የሆኑት ዶክተር ሞለ አለማየሁ 
እንደሚናገሩት፣ የዋጋ ግሽበት ማለት የዜጎች ገቢ አቅም 
እና የዕቃዎች ዋጋ አለመጣጣም ነው። አጠቃላይ ዋጋ 
የአንድ ወይም የሁለት ዕቃ ዋጋ ሳይሆን የአጠቃለይ 
ዋጋ በአጭር ጊዜ ውስጥ በከፍተኛ ፍጥነት እየጨመረ 
የሚሄድበት ሁኔታ ማለት ነው።

 በሌላ በኩል የገንዘብ የመግዛት አቅም  መዳከም 
ማለት ነው። ባለሙያው ለአብነት እንደጠቀሱትም  በፊት 
በአንድ መቶ ብር የሚገዛን ቁስ  አሁን በሁለት መቶ ወይም 
በሶስት መቶ ሲገዛ እና  የዕቃዎች አማካይ ዋጋ በአጠቃላይ 
ከሚገባው በላይ በፍጥነት ሲጨምር የዋጋ ግሽበት 
ተከሰተ እንላለን ይላሉ። 

በኢትዮጵያ ውስጥ የዋጋ ግሽበት እንዲከሰት 
የሚያደርጉ ሶስት ነገሮች ናቸው የሚሉት ዶክተር 
ሞላ፤አንዱ የአቅርቦት እና የፍላጎት አለመጣጣም ነው። 
ፍለጎት ሲጨምር አቅርቦቱ ሲያንስ ነው፤ሌለው ደግሞ 
አቅራቢዎች አላስፈላጊ ትርፍ ለማጋበስ ብለው የትርፉን 
ደረጃ ሲጨምሩ ነው። ሶስተኛው በተለይ በኢትዮጵያ እና 
በአፍሪካ በስፈት የሚታያው የምርት አቅርቦት እጥረት  
መዋቅሩ ውጤታማ አለመሆን የሚያስከትለው ችግር 
ነው።

 በአብዘኛው ኢትዮጵያ ውስጥ የሚተየው በሁለቱ 
ነው። የአቅርቦት እጥረት እና የአምረቾች የትርፍ ህዳግ 
ከመጠን በላይ መጨመር ለግሽበቱ ዋናው መንስኤ ነው። 

እየጨመረ ለሚሄደው የዋጋ ግሽበት መፍትሔው ምንድነው?

ከአቀርቦትና ፍላጎት አለመጣጣም ጋር በተያያዘ እንደምሳሌ 
የሚጠቀሰው ከግብርና ምርቶች ጋር የተያያዘው ጉዳይ 
እንደሆነ የሚናገሩት ዶክተር ሞላ፤  የግብርና ምርቶች 
ፍላጎት እየጨመረ መምጣቱን ይጠቁማሉ።ሆኖም እያደገ 
የመጣውን የግብርና ምርቶች ፍላጎት   ለመስተናገድ  
የሚችል አቅርቦት አለመፈጠሩ የምርቶች ዋጋ እንዲንር 
ምክንያት እየሆነ መምጣቱን ያስረዳሉ። 

የኑሮ ወድነት ተከሰተ የሚባለው የማኅበረሰቡ 
የመግዛት አቅም ወይም  ገቢ ማነስ ከዋጋ ግሽበት 
ጋር ተደምሮ የሚፈጥረው  ጫና  ነው። በኢትዮጵያ 
ከመሠረታዊ የምግብ ፍጆታዎች እስከ ሌሎች ቁሳቁሶች 
ድረስ የዋጋ ግሽበቱ በየጊዜው  እያሻቀበ ቢሆንም፣ 
የአብዛኛው የማኅበረሰቡ ክፍል ገቢ ወይም የመግዛት 
አቅም ግን ከዋጋ ግሽበቱ እኩል ማደግ አለመቻሉን 
የገለፁት ደግሞ በኢትዮጵያ ሲቪል ሰርቪስ ዩኒቨርስት 
የምጠኔ ሀብት ትምህርት ክፍል መምህር የሆኑት 
አቶዘካርያስ ሚኖታ ናቸው፤ 

እንደ እሳቸው ማብራሪያ የሰዎች ገቢ ባልጨመረበት 
የዋጋ ግሽበቱ እየናረ  ሄደ ማለት ሰው መግዛት አይችልም 
ወይ ደግሞ  የቆጠበውን እያወጣ  ጥሪቱን እያሟጠጠ  
ይጠቀማል አልያም ብድር ውስጥ ይገባል ማለት ነው። ባስ 
ሲልም  ገዝቶ መጠቀም አይችልም  ዜጎች  በዋጋ ግሽበት 
ምክንያት በሀገራቸው ላይ ያላቸው ተስፋ እንዲሟጠጥ   
ያደርጋል ይላሉ ምሁሩ።

በተጨማሪም  የዋጋ ግሽበቱን መቆጣጠር ካልተቻለ 
የውጭ ኢንቨስትመንት ይቀንሳል ፤ይህ መሆኑ  ደግሞ 
የስራ ዕድል የሚፈጠርባቸው ዘርፎች እንዲጠቡና ዜጎችም 
የስራ ዕድል ተተቃሚ እንዳይሆኑ እንቅፋት ይፈጥራል። 

አቶ ዘካርያስ የእኛ ሀገር  ዋጋ ግሽበት  መሰረታዊ 
ችግር  የአቅርቦት ችግር  መሆኑን ያስረዳሉ። በቂ አቅርቦት 
የለም። ከምርታማነት አለመጨር ጋር ተያይዞ እጥረት 

አለ። ግብርናውም ሆነ ኢንዱስትሪው በቂ አቅርቦት 
የላቸውም። እንደሀገር እጥረት አለ። ይህ ደግሞ ጥቂት 
ምርቶችን ብዙሃኑ ሲፈልጋቸው  የዋጋ መናር ይከሰታል::

ከ80 በመቶ በላይ አርሶ አደር በሆነበት ሀገር 
ውስጥ የግብርና ምርቶች ማነስና ዋጋቸውም መሻቀብ 
የግብርናውን ምርታማነት ጥያቄ ውስጥ እንዲገባ 
የሚያደርገው ነው። ከዓለም እኛን ልዩ የሚያደርገን 
በምግብ ነክ በሆኑ ነገሮች ላይ ያለው የዋጋ ንረት ነው። 
ሌሎች ሀገሮች ላይ መሰረታዊ በሆኑ የምግብ ግብዓቶች ላይ 
ዋጋ አይጨምርም። እኛ ጋር ግን በዋናነት በከፍተኛ ሁኔታ 
ዋጋ የሚጨምረው፤ የዚህ ምክንያት በዋናነት እርሻው 
ከእጅ ወደ አፍ የሆነ፤በጥቃቅን ማሳ ላይ የሚታረስ መሆኑ 
ችግር ፈጥሯል። ስለዚህም አሁን የተጀመረው የኩታ 
ገጠም እርሻ አስተራረስ ዘዴ ማጠናከርና ሰፋፊ እርሻዎችን 
ማስፋፋት ችግሩን ለመቅረፍ እንደሚረዳ በመፍትሄነት 
ይጠጠቁማሉ። 

እንደግብርናው ሁሉ ኢንዱስትሪውም የአቀርቦት 
ችግር የሚታይበትና ለዋጋ ግሽበቱም የራሱን አስተዋጽኦ 
በማበርከት ላይ መሆኑን አቶ ዘካርያስ ያስረዳሉ። 
ኢንዱስትሪው በተለያዩ የግብዓት እና የቴክኖሎጂ፣ 
የውጭ ምንዛሬ እጥረት፣የደህንነት ችግሮች ተተብትቦ 
ዘርፉ በጣም የተዳከማበት ጊዜ ነው። ጦርነቱ እና ኮቪድም 
የራሳቸውን ጥቁር አሻራ አሳርፈውበታል።በዚህም 
ኢንቨስትመንት ተዳክሟል ሆቴልና ቱሪዝም የመሳሰሉት 
የአገልግሎት ዘርፎች የእነዚሁ ችግሮች ፈት ቀማሽ 
መሆናቸውን  ገልጸዋል፡:

ሰው ሰራሽ ምክንያቶችም ለዋጋ ግሽበት መንስኤ 
እንደሚሆኑ ምሁሩ ያብራራሉ። ለምሳሌ በሀገራችን 
የጤፍ ምርት በሚመረትባቸው  ጥቅምት፣ህዳር፣ታህሳስ 
ወራት  አካባቢ የጤፍ ዋጋ መውረድ ሲገባው በሰው ሰራሽ 
ምክንያት ከፍተኛ የዋጋ ጭማሪ ታይቷል። ይህን እንግዲህ 
መንግስት ጣልቃ ገብቶ ሊያስተካክለው የሚገባ ነው።

አቶ ዘካርያስ አክለውም የምርቶች የወደብ ላይ ቆይታ 
በተቻለ መጠን ያጠረ እንዲሆን ማድረግ እንደሚገባ 
አስምረውበታል። ምርቶች ወደብ ላይ በቆዩ ቁጥር 
ለኪራይ ወጪ ሰለሚዳረጉ  ያንን ለማካካስ  ዋጋ ጭማሪ 
ይመጣል።ስለሆነም በተቻለ መጠን ቀልጣፋ የሎጅስቲክ 
አሰራር በመዘርጋት ምርቶች ቶሎቶሎ ከወደብ 
የሚነሱበትን ስርዓት መዘርጋት እንደሚገባ መክረዋል።

 ከውጭ የሚገቡ ምርቶችን በሀገር ውስጥ መተካት  
የዋጋ ግሽበትን መከላከያው አንዱ መንገድ መሆኑን 
ጠቁመዋል። ምርቶች በሀገር ውስጥ ሲመረቱ የውጭ 
ምንዛሬን ከማስቀረታቸው በላይ ለመጓጓዣ የሚሆነውን 
መዋዕለ ንዋይ ማዳን ስለሚቻል በተመጣጣን ዋጋ ሀገር 
ውስጥ እንዲሸጡ በር ይከፍታል።

ኢንዱስትሪና በግብርና ላይ የተሰማሩ ዜጎችን 
ማበረታታትና ድጋፍ ማድረግ  በቂ ምርት እንዲመረትና 
ወደ ገበያ እንዲወጣ በር ስለሚከፍት ዋጋ ግሽበቱን 
ለማርገብ መፍትሄ እንደሚሆን ባለሙያው ይጠቁማሉ።  

በሌላም በኩል የግብር ሁኔታ በጣም መሰረታዊ  
ስለሆነ መንግስት አንዳንድ የግብር ፖሊሲ ጉዳዮችን 
እንደገና  መለየት እንዳለበት የጠቆሙት ፤ኢኮኖሚያችን 
አምራች ሳይሆን ሸማች ኢኮኖሚ ስለሆነ ከፍተኛ ግብር 
የተጣለባቸውን ሸቀጦች በማጥናት ቅናሽ ማድረግ 
እንደሚገባ አመላክተዋል።  የኢኮኖሚ ፖሊሲው 
መሰረታዊ በሆኑ እቃዎች ላይ ከመጨመር ይልቅ መቀነሱ 
መንግስትንም ህዝብንም ተጠቃሚ ያደርገዋል ይላሉ። 
በመንግስት የተጀመረው የነዳጅ ድጎማ ስርዓት ለሌለ 
ህገ ወጥነት የኑሮ ውድነት የራሱን ድርሻ እያበረከተ በር 
እየከፈተ ስለሆነ ድጋሚ መታየት አለበት ብለዋል።

ዶክተር ሞላ በበኩላቸው፤ መፍትሔ ነው የሚሉትን 
ሲያብራሩ፤ መጀመሪያ ምክንያቱ ምንድነው ተብሎ 
በደንብ መጠናት አለበት ይላሉ። ወደ መፍትሔው 
መኬድ ያለበትም በሽታው በአግባቡ ከተጠና በኋላ 
መሆን አለበት የሚል እምነት አላቸው። ‹‹በሽታውን 
ያልተናገረ  ከመድሀኒት ጋር አይገናኝም እንደሚባለው›› 
መንግስት እንዲሁ ዝም ብሎ እሳት ማጥፋት አይነት 
መፍትሔ ሳይሆን በጥናት ተመርኩዞ መንስኤው 
ምንድነው የሚለውን በመለየት ስትራቴጂክ እቅድ ቀርጾ 
በአጭር ጊዜ በረጅም ጊዜ ምን ማድረግ አለብን የሚለው 
በደንብ ተጠንቶ ነው ውሳኔ መሰጠት ያለበት ይላሉ። 

ዶክተር ሞላ የዋጋ ግሽበቱን ለመከላከል ህዝቡም 
የራሱ ድርሻ አለው ይላሉ። ህዝቡ አልገዛም ማለት መቻል 
አለበት። ለምሳሌ ስድስት መቶ የነበረን ነገር አንድ ሺህ 
ብር ሲበል አይሆንም  ማለት አለበት:: ከልክ በላይ ዋጋ 

በሚጨምር ምርት ላይ አልገዛም  የማለት ባህል ማዳበር  
አለበት። 

 የሀገሪቱ የንግድ ህግ የሚለው አንድ ሰው አስር 
ከመቶ ነው በአማካይ ማትረፍ ያለበት። መሬት ላይ 
የሚስተዋለው ግን  ከ400 እስከ 500 ከፍ ሲልም 
1000 በመቶ ትርፍ ነው። ስለዚህም መንግሥት ሕጉን 
ማስከበር አለበት። ቁጥጥር ማድረግ ይገባዋል። ሻጩም 
ስግብግብነቱን ተወት ማድረግ አለበት።  ምንም እሴት 
ሳይጨምርበት ድንች ከአርሶ አደሩ በአስር ብር ገዝቶ 
50 እና 60 ብር የሚሸጥበት ምክንያት የለም፡: እንደ 
ሀገር እንደ ዜጋ ምክንያታዊ መሆን መቻል አለበት፤ 
በደሀው ላይ እየበረታ ያለው የኑሮ ጫና የሀገሪቱን ዘላቂ 
ሰላም ስለሚያናጋ   ነጋዴው ስነምግባር ሊኖረው ይገባል 
ብለዋል።

አቶ ዘካርያስ በበኩላቸው፤ ዘላቂ መፍትሔ እንዲመጣ 
መንግስት የሀገሪቱን ሰላም እና መረጋጋት ማስጠበቅ 
አለበት። በመላው ሀገሪቱ የምርቶች ሆነ የሰው ሰላማዊ 
ዝውውር ሊኖር ይገባል፤ሌላው  አቅርቦት እንዲጨምር  
ግብርናን ዘመናዊ ማድረግ የግድ ነው። የግብርና ምርትን 
በዓይነት እና በጥራት የማቅረብ ስራ  በሰፊው  መሰራት 
አለበት።

የግብርና፣ የእንዱስትሪ፣ የአገልግሎት እና ሌሎች 
ዘርፎች  ፖሊሲዎች፤ ስትራቴጂዎች እና ዕቅዶች የአየር 
ለውጥን ተጽእኖ ታሳቢ እንዲያደርጉ ሆነው መዘጋጀት 
አለባቸው። ለዚሁ ጊዜያዊና ዘላቂ መፍትሄ በሚሰጥ 
መልኩ መቀረጽ እና መተግበር ይኖርበታል። ማንኛውም 
ጥሩ የኢኮኖሚ ፖሊሲ ማሻሻያ አዎንታዊ ፋይዳ የሚኖረው 
አግባብነት እና ተጠያቂነት ያለው ተቋም፤ አደረጃጀት፤ 
ሀብት (በጀት)፤ የሰው ኃይል፤ መሠረተልማት፤ ብቁ 
አመራር ሲኖረው ብቻ ነው። በመሆኑም የዋጋ ግሽበት 
እንዲቆጣጠር ኃላፊነት የተሰጠው ለብሄራዊ ባንክ 
በመሆኑ በብቃት ኃላፊነቱን መወጣት እንዲችል ገለልተኛ 
መሆን አለበት። ተጠሪነቱ ለአስፈጻሚው ከሚሆን ለህግ 
አውጭው ሆኖ እንዲሰራ ማድረግ አግባብ እንደሆነ 
ገልፀዋል። አለአግባብ ወደ ገበያው እየገባ ያለው የገንዘብ 
ስርጭት ገደብ ሊበጅልት እንደሚገበ አጽንኦት ሰጥተው 
ተናግረዋል።

ባንኮች በውጭ ምንዛሪ በአንድ ዶላር ላይ እስከ ሰባ 
ብር ጨምረው እስከ 130 ብር እየሰጡ እየተቀበሉ ነው። 
እሄ አይን ያወጣ ወንጀል ነው። ለዋጋ ግሽበቱ  የራሱን 
አሉታዊ አስተዋጽኦ እያበረከተ ነው። ይሄንን ለመቆጣጠር 
በህግ ኃላፊነት የተጣለበት ብሄራዊ ባንክ ኃላፊነቱን 
እየተወጣ አይደለም። ኃላፊነቱን በአግባቡ መወጣት 
እንዲችል የአስተዳደራዊ እና የፖሊሲ ነጻነት እንዲኖረው 
ማድረግ እንደሚገባ ተናግረዋል።

ምሁራኑ እንደተናገሩት፤በዋናነት ግሽበቱን በዘላቂነት 
ለመቆጣጠር አቅርቦት መጨመር በቅድሚያ መሰራት 
ያለበት ጉዳይ ነው። ለዚህም ግብርናን ማዘመን እና 
የግብይት ስርዓቱን ህገ ወጦች የሚፈነጩበት እንዳይሆን 
ማድረግ ለነገ የማይባል የመንግስት ኃላፊነት እንደሆነ 
ገልፀዋል። 

በዚሁ ጉዳይ አስተያየታቸውን የሰጡት የፕላንና 
ልማት ኮሚሽን ሚኒስቴር ዴኤታ ዶክተር ነመራ ገበየሁ 
መንግሥት የኑሮ ውድነቱን ለመግታት ሰፋፊ እንቅስቃሴ 
እያደረገ  መሆኑን ተናግረዋል። ሚኒስትር ደኤታው 
እንዳሉት፤  በአንድ በኩል ምርትና ምርታማነትን 
ለማሳደግ ለግብርና ክፍለ ኢኮኖሚ ከመቼውም ጊዜ 
በላይ ትኩረት መስጠቱ እንደተጠበቀ ሆኖ  ምንም እንኳ 
ክፍተቶች ቢኖሩትም አሁን  ያለው ምርት በፍትሐዊነት 
ለሸማቹ ሕብረተሰብ እንዲደርስ በማድረግ ጊዜያዊ 
መፍትሄ እየተሰጠ መሆኑን ተናግረዋል። በዘላቂነት ግን 
ሀገር በቀል ኢኮኖሚውን በተጠናከረ መልኩ በመተግበር 
እየታየ ያለውን የኑሮ ውድነት የመግታት ስራ ይሰራል 
ብለዋል።  

ኑሮ ውድነቱ አሁን በድንገት የተከሰተ ጉዳይ ሳይሆን 
የአለም አቀፋዊና የአገራዊ ምክንያቶች ውጤት መሆኑ 
መታወቅ አለበት ያሉት ዶክተር ነመራ፤ በአገር የሰሜን 
ጦርነት፣በአለም የሩሲያና ዩክሬን እንዲሁም የኮረና 
ወረርሽኝ አሁን በተፈጠረዉው የኑሮ ውድነት ትልቁ 
ግብዓት እንደሆኑ አንስተዋል።

የኢትዮጵያ ኢኮኖሚ  ከአለም ገበያ ተጽእኖ ውጭ 
ባይሆንም በንግድ ሥርዓቱ ላይ የሚስተዋለውን  
ችግር ለመፍታት ጥረት ከማድረግ በተጓዳኝ  ምርትና 
ምርታማነት ለማሳደግ  ልዩ ትኩረት ስለተሰጠ፣ ችግሩ 
በዘላቂነት እንደማይቀጥልም ጠቁመዋል።

የሀገሪቱ የንግድ ህግ የሚለው 
አንድ ሰው አስር ከመቶ ነው 

በአማካይ ማትረፍ ያለበት። መሬት 
ላይ የሚስተዋለው ግን  ከ400 
እስከ  500 ከፍ ሲልም 1000  
በመቶ ትርፍ ነው። ስለዚህም 

መንግሥት ሕጉን ማስከበር አለበት። 
ቁጥጥር ማድረግ ይገባዋል። 
ሻጩም ስግብግብነቱን ተወት 

ማድረግ አለበት።  ምንም እሴት 
ሳይጨምርበት ድንች ከአርሶ አደሩ 
በአስር ብር ገዝቶ 50 እና 60 ብር 

የሚሸጥበት ምክንያት የለም። እንደ 
ሀገር እንደ ዜጋ ምክንያታዊ መሆን 

መቻል አለበት

ጽጌረዳ ጫንያለው 

ስታወራ፤ ስትጫወት ከአንደበቷ የሚወጡት ቃላት 
እጅጉን ያስደንቃሉ። ፊቷ ፈገግታ አያጣውም።  የተመለከቷት 
ሁሉ ደስተኛ መሆኗን ያስባሉ። እሷ ግን በፈገግታዋ ውሎዋን፣ 
በሳቋ  ሀዘኗን  የምትረሳ ወጣት  ናት።  

የሕይወቷ ፈተና የጀመረው ገና የአምስት ዓመት ልጅ 
ሳለች ነበር። እናቷን  በሞት ያጣችው  በክርስትናዋ ማግስት 
ነበር። ቤተሰቦቿ አብዮት ይሏታል። አርሶ አደር ናቸው።  
የተወለደችው በኦሮሚያ ክልል ጫንጮ ከተማ ነው። እድገቷ 
ግን በአንድ ቦታ ላይ የተወሰነ አልነበረም። ምክንያቱ ደግሞ 
አካል ጉዳቷ ነው። 

አብዮት ሳህሌ አካል ጉዳተኛ የሆነችው ለጨዋታ 
በወጣችበት ወቅት አተላ በሚደፋበት አካባቢ ላይ በመውደቋ 
ነው። በዕለቱ  በቦታው እንቅልፍ ይዟት ለሰዓታት አሳለፈች።  
ይህንን  የተመለከቱ የአካባቢው ነዋሪዎች ከወደቀችበት 
ቢያነሷትም በቀላሉ እግሮቿ መቆም አልቻሉም ነበር።  
ዝልፍልፍ ካለችበት አንስተው  ወደቤቷ  አደረሷት። 

 በወቅቱ ‹‹ልክፍት›› ነው  በመባሉ ጸበልና  መሰል ነገሮች 
ተሞከረላት። በባህሉ ያላመኑ  ደግሞ ሕክምና ያስፈልጋታል 
ብለው በእርሱም  ታየች። ይህ ሁሉ ሙከራ ግን  አብዮትን   
ከመሬት ከፍ አላደረጋትም። እንደትናንቱ በእግሮቿ ለመቆም 
አልቻለችም። እንደልቧ  ከእድሜ   ጓደኞቿ ጋር  መቦረቅ 
አልሆነላትም።  ከዚያ ይልቅ ከቤት ልትውል ተገደደች።  
ብዙ ነገሮችን በሞከሩት ቤተሰቦቿ ጫናም አካል ጉዳቷን 
ተቀብላ መኖር እንዳለባት አመነች። ዓመታትን ከመሬት 
ሳትነሳ እንደህጻን  እየተንፏቀቀች አሳለፈች። የእድሜ እኩዮቿ 
ትምህርት ቤት ሲሄዱ  እርሷ ከቤት  እንድትውል ሆነች። 

አብዮት በአንድ አጋጣሚ አዲስ አበባ የመምጣት ዕድሉን 
አገኘች። ይህ አጋጣሚም ወደ ቼሻየር ሰርቪስ ኢትዮጵያ 
ማዕከል አደረሳት። ቼሻየር የዊልቸር፣ የክራንችና  ሰው ሰራሽ 
አካል ፣ በእግራቸው ቅርጽ የተለያዩ ጫማዎችን በማምረትና 
ሌሎችንም ድጋፎች በማድረግ  አካል ጉዳተኞችን የሚያግዝ 
ተቋም ነው።  በቼሻየር ሰርቪስ የመናገሻ ተሃድሶ  ማዕከል 
እንድትገባ  መሆኑ በመጠኑም ቢሆን ተስፋ  ሰጥቷታል። 
ለተወሰኑ ዓመታት ቆይታ መጀመሪያ በዊልቸር ከዚያም በ 
‹‹ብሬስ››  ድጋፍ  መቆም  ቻለች።  በክራንች የምትሄድበት 
እድልም ገጠማት። 

በቼሻየር ኢትዮጵያ ማዕከል ብዙ አካል ጉዳተኞች 
ይስተናገዳሉ።  የተሻላቸውና መፍትሄ ያገኙ ለሌሎች 
ስፍራውን ይለቃሉ። እርሷም ህክምናዋን ጨርሳ ገጠር 
ወደቤተሰቦቿ  እንድትመለስ ሆነች። በቤተሰቦቿ ቤት 
የተመቻቸ ነገር አልነበረም።  የትም  ስለማትወጣ ማንንም  
ማግኘት አትችልም። በዚህም  ሁልጊዜ  ትናደድ፣  ታዝን 
ነበር። አንድ ቀን  ግን ይህ ታሪክ  ሊቀየር ግድ  አለ። ይህም 
ዳግም  አዲስ አበባ  የተመለሰችበት የጫማ ቅየራው አጋጣሚ   
ነበር።   

 ከጫማ ቅየራው በኋላ አብዮት ረዕቡ ገበያ ወደምትገኘው 
እህቷ ዘንድ አመራች። ረዕቡ ገበያ አነስተኛ የገጠር ከተማ ናት። 
በዚህች  ስፍራ ትምህርት ቤት ይገኛል።  መማር የዘወትር  
ምኞቷ ነበርና  አብዮት መጀመሪያ  አባቷን፣  ከዚያም እህቷን 
እንዲያስተምሯት ደጋግማ  ጠየቀቻቸው።  ሁለቱም  ፈቃደኛ 
አልሆኑም። እርሷ ግን ይህንን ሀሳብ በፍጹም  ለመቀበል 
አልወደደችምና ሌላ አማራጭ ማፈላለግ  ጀመረች።

የአንድ ብር በረከት 
 አብዮት  ሁሌም  ቤተሰቦቿን  እንደቀደመች ነው፤ 

አትችይም ያሏትን ችላ ታሳያቸዋለች። ለትምህርቷ  ዓላማ  
የጸጉር ሥራን  በመለማመድ በአንድ ሰው አንድ ብር 
እየተቀበለች  አጠራቅማ ደብተርና  እስኪርብቶ እንዲሁም 
አልባሳቷን እያሟላች ቆየች።  የአጎቷ ልጅ ከባለቤቷ ተጣልታ 
ለትምህርት  ቤቱ ቅርብ በሆነ ቦታ ተከራይታ ተቀምጣለችና 
እርሷ ጋር በመሄድ ረዕቡ ገበያ ትምህርት ቤት በመግባት 
የአንደኛ ክፍል ትምህርቷን አሀዱ አለች። 

አብዮት ምንም እንኳን ከአጎቷ ልጅ ጋር ብትኖርም ራሷን 
ችላ ነው የምትማረው። እግሯን እያመማት በእጅ ሙያዋ 
እየተጠቀመች ዓመቱን አጠናቃለች። ሁለተኛ ዓመቱን ግን 
በመካከላቸው አለመግባባት በመፈጠሩ ዳግም እህቷ ቤት 
መመለስ ግድ ሆነባት። ክረምትን  ከእርሷ ጋር አሳለፈች ። 

አብዮት ለችግሮች እጅ ሰጥታ አታውቅም። ሁልጊዜ  
መፍትሄ እንዳለ ታስባለች። ለዚህም  ይመስላል የመማር 
ህልሟን ላለማጨናገፍ ከአንዱ ቤት ወደ አንዱ የዞረችው። 
ከሁለተኛ እስከ አምስተኛ  ክፍል  አጎቷ  ከገጠር  ወደ 
አነስተኛዋ ከተማ  በመምጣቱ  ከእርሱ  ጋር  ሆና ተማረች።  

  መማር ለእርሷ መውጫዋም፤ መታያዋም፤ የአዕምሮ 
ዕረፍቷ ነው። አጎቷ ጋር የምታገኘው ግልጋሎት ሁለት ነገር 
ብቻ ነበር። የመጀመሪያው መጠለያ ሲሆን፤ ሁለተኛው 
የእለት ጉርሷ ነው። አጎቷ ሀብታም የሚባል ነው። አምስት 
ልጆች አሉት፤ ለእነርሱ የፈለጋቸውን ሲያሟላላቸው  ለእርሷ 

ሀዘንን በፈገግታ
አንድም ቀን ለትምህርት ቤት የሚሆን  ወጪ እንኳን አግዟት 
አያውቅም።   የራሷ ጥረት ስኬት ላይ እንደሚያደርሳት  
ታምናለችና  የአንድ ብር በረከቷን ተጠቅማ እስከ አምስተኛ 
ክፍል ዘልቃለች። 

የመዳን ጉጉት
ከአጎቷ ጋር መጀመሪያ  የወጣችው የአምስተኛ ክፍል 

ትምህርቷን የመጀመሪያ መንፈቅ ዓመት ፈተናን ልክ 
እንደጨረሰች ነበር። ለዚህ ያበቃት ደግሞ ጎረቤት የምትኖር 
ሴት ንግግር ነው። ይህች ሴት ዘወትር  ስለ እንጦጦ ማርያም 
ጸበል ፈዋሽነት  ታወራታለች። በዚህም ጉጉቷ ጫፍ ደረሰና 
ወደስፍራው  ለመሄድ ተሰናዳች። አባቷንም ወደዚያ 
ቦታ እንዲወስዷት ጎተጎተቻቸው ። ምላሻቸው የሚያረካ 
አልነበረም። 

‹‹እናቴ ብትኖር ኖሮ›› ስትላቸው አባት ውስጣቸው 
ተነካና ፈቃደኝነታቸውን ሰጧት። ፈተናዋን ስትጨርስም 
ከአጎቷ  ልጅ እና ከእህቷ ጋር ወደጸበል ቦታው  ላኳት። 
መጀመሪያ  ከወር በኋላ  የአጎቷን ልጅ እናቷ መጥታ 
ወሰደቻት።  እህቷም  ትምህርት ሊጀመር  ሲል ትታት 
ሄደች። እርሷ ግን አመጣጧ  ለድህነት  ነውና  በጽናት  
ከዚያው  ከረመች። 

ቀለብና የቤት ኪራይ እየተላከላት ለስድስት ወር 
ያህል ተቀመጠች። ይህ ነገር ግን እስከመጨረሻው  የዘለቀ 
አልነበረም።  አንድ ቀን በአጎቷ በኩል ምንም እንደማይላክላት  
ተነገራት።   አማራጭ አልነበራትምና  ጸበሉን አቋርጣ ወደ 
አጎቷ ቤት ተመለሰች። ግን የአምስተኛ ክፍል ትምህርቷን 
እስክትጨርስ ብቻ ነበር የቆየችው። ቤተሰቦቿ ለእርሷ 
እንዳልተጨነቁ ስለተሰማት ትታቸው በመጥፋት በራሷ 
ጥረት ያሰበችውን ለማሳካት  ቆረጠች፤ አደረገችውም። 

አሁን የትም ብትሆን ለፍታ ማደር እንደምትችል 
ታውቃለችና ማቄን ጨርቄን ሳትል ወደ አዲስ አበባ ዳግም 
ተመለሰች። ከለመደችው የእንጦጦ አካባቢም ኑሮዋን 
ቀጠለች። መጀመሪያ ነገሮች እንዳይከብዷት የምታውቀው 
ሰው የሦስት ወር ኪራይ  ከፍሎላት  ሄደ። 

   ኪራዩ ለብቻዋ የምትኖርበት ቤት አልነበረም። 
ጸበልተኞች በአንድ ቤት አድረው የሚከራዩት ፍራሽ 
ነው። እናም ለአንድ ፍራሽ በወር 30 ብር እየተከፈለም 
ይተኛበታል።  ሦስት ወሩ ካለቀ በኋላ ደግሞ በአጋጣሚ 
የተዋወቀቻት  ጸበልተኛ  ነበረችና ወደ እርሷ ቤት  አቀናች። 
ይህ አጋጣሚ ደግሞ ሌላ ተጨማሪ ዕድል አቀበላት። ጸበል 
የምትጠመቀው ‹‹ጉስቋም ማርያም›› ነበርና  ከአንድ መልካም 
ሰው ጋር አገናኛት። ይህ ሰው የቤት ኪራዩን ሳያቋረጥ 
የሚከፍልላት  ነበር። 

የስም ለውጥ
አብዮት ከቤተሰብ ጠፍታ ሳምንታትን ብታሳልፍም 

አንድም ቤተሰብ ሊያያት አልመጣም። በዚህም በጣሙን 
ተበሳጨች። እንዳያገኝዋትም ስሟን ሳይቀር ቀየረች። አሁን 
ብዙዎቹ  ጓደኞቿ የሚያውቋት  በአዲሱ ሀና በሚለው 
ስሟ ነው። ንዴቷ ግን እስከመጨረሻው  አልዘለቀም።  
ምክንያቱም  ‹‹አለሁልሽ ›› የሚል  ወገን ያስፈልጋታል። አንድ 
ቀን  ቤተሰቦቿ በመጡበት ጊዜ  በሯን ከፍታ አስገባቻቸው።

 ‹‹እንሂድ›› ሲሏት ግን አልተቀበለችውም። ምክንያቱም 
መምጣቷ ለፈውስ ነው። እነሱም ብዙ መጫን አልፈለጉም። 
ከዚያ ይልቅ  የአቅማቸውን  እየላኩ መደገፉን አመኑበት።     

የአብዮት ፈተና ዛሬም እንደቀጠለ ነው። አብራት 
የተከራየችው ሴት እጇ አይፈታም። እሷ እንደምትለው 
‹‹ገብጋባ›› የሚሏት  አይነት  ነች። ቤተሰብ የሚልከውን  ብቻ  
ሳይሆን ጸጉር ሰርታ ያመጣችው  ገንዘብ ሳይቀር   የቤት  
ጎዶሎ   መሙያ  እንዲሆን ትፈልጋለች።  ይባስ ብሎም  
ለአካባቢው ሰው ታሳጣታለች። ይህ ደግሞ አብዮትን ጥገኛ  
እንደሆነች  አስመሰላት።  ‹‹እኔ እየቻልኳት ለምን››  በሚል 
ቁጭትም  ትታት  ወጣች። እንደቀደመው  በ30 ብር የፍራሽ 
ኪራይም መኖሩን ተያያዘችው ። 

ቦታው የጸበል ስለሆነ ምግብ ይሉት አያሳስብም።  
ማደሪያ ግን  ስቃይ ነበር። በዚህ  ሳቢያ  አብዮት ብዙውን 
ጊዜ ሳትበላ  ትውላለች ፣ ታድራለችም። ይህ እውነት ግን 
ስሜቷን  ነክቶት አያውቅም።  ሁልጊዜ የምታዝንበት 
ጉዳይ ቢኖር ማደሪያ ማጣቷ ነው።  ቅዝቃዜው ከእግር 
ህመሟ ጋር ተዳምሮ ስቃይዋን ያበረታዋል።  መውጣት 
መውረዱና  የቤቱ  ርቀትም እንዲሁ ፈተና ነው። በተለይም 
እንጦጦና ክረምት እጅግ አሰቃቂ ሕይወትን እንድታሳልፍ 
አስገድደዋታል።  

አንድ ቀን ግን  ይህን   ቋጠሮ  የሚፈታላት  እድል  አገኘች። 
የቤት ኪራይ እየከፈለ ሰዎችን  የሚያግዝ ሰው ድንገት ከጸበል 
ቦታ አጋጠማት። ይህን ሰው ቤት እንዲከራይላት ጠየቀችው። 
ሰውዬውም ያሰበችውን ሞላላት። የተከራየላት ቤት ግን በሩ 
የሸራ ነበር። ያም ሆኖ ብዙ አልፈተናትም፤ ይልቁንም ወደዚያ  
መሄዷ መፍትሄ ሆነላት። በአንድ ወር  የእግሯ  ብሬስ ወልቆ 
መንቀሳቀስ ጀመረች። በወቅቱ ወደጸበል ስፍራው የሄደችበት 

ምክንያት ነበራት። አንደኛው ቅዝቃዜውና ኑሮው ክብደት፣ 
ሌላው  ደግሞ ቃሊቲ ‹‹ጉስቋም ማርያም ›› አካባቢ አዲስ 
ጸበል ፈልቋል መባልን  መስማቷ  ነው። 

አብዮት ቤተሰቦቿ ከጎኗ ባለመሆናቸው ብዙ 
ጎድሎባታል። ትምህርቷን አቋርጣለች።  እድናለሁ ብላ 
የሄደችበትና ተስፋ የሰጣትን ጸበልም አቁማለች። ከሁሉም 
ግን ብቸኝነቷ ያስከፈላትን ዋጋ መቼም አትረሳውም። 
በአንድ ወቅት እንዲህ ገጠማት።       

በአካባቢዋ  አንድ የአዕምሮ ህመምተኛ ነበረች። 
በድንገት ከባሏ ጋር ሊደበድቧት መጡ። እርሷም  ለጊዜው 
ፖሊስ ጠርታ ተረፈች። ሆኖም በዚያ መቆየቷ ስጋት 
ሆነባት።  ቤቱንም አካባቢውንም ለቃ ወጣች። በዚህ 
ምክንያት የጠላችውን ቦታ ዳግም ተመለሰችበት።  ኑሮዋም 
በዚያ ቀጠለ። 

እንዳለፈው ጸበል ቦታ አልሄደችም። ሰው ቤት ተጠግታ  
መኖር ያዘች። የቤቱ  ባለቤት  ሦስት ልጆች አሉት።  ልክ 
እንደሰራተኛ  ነው የሚያዛት፤ አካል ጉዳቷን ሳያስብ የተለያዩ  
ሥራዎችን ያሠራታል። በዋናነት የምትሰራውም ልጆችን 
መንከባከብ ነው። እንጀራ ትጋግራለች፤ ምግብ ታበስላለች፤ 
ልብስም ታጥባለች። ነገር ግን ክፍያ  ይሉት የላትም።  ቅባት 
እንኳን  አይገዛላትም።  መውደቂያ ስለሌላት አምስት 
ዓመታትን አሳልፋለች። 

ቤቱ በርካታ እድሎችን ነፍጓታል። ዛሬ ድረስ 
የምትቆጭበት ግን  አንዱ ነው። የመነጽር ሥራ ሙያ 
ስልጠናን።  ስልጠናው በየምስራች የመነጽር ሥራ ድርጅት 
የሚሰጥ ነበር።   ለሁለት  ዓመታትም ሙሉ  ወጪ 
ይሸፈንበታል።    አስጠጊዎቿ  ግን ይህን  ሊፈቅዱላት 
አልቻሉም። ምክንያቱም እንደሠራተኛ ማን ያገለግላቸዋል። 
ለጊዜው ምክንያታቸው   ‹‹ይርቃታል፣ አካልጉዳተኛም 
ነች››  የሚል ነበር።  ሆኖም  እውነታው  ርቀቱ   ሳይሆን 
የልጆቻቸው  ጉዳይ ነበር። 

በጊዜው  አብዮት  በጣም  አዝና  ነበር። ድርጊታቸው  
ግን  አስተምሯት አልፏል። ‹‹ለእኔ››  ብላ መስራት  
እንዳለባትም አስገንዝቧታል ። ቆየት ብለው የመጡ 
እድሎችን  መጠቀም የቻለችውም  ከአንዲህ አይነቱ   
አጋጣሚ በመማሯ ነው። 

አዲስ ሥራ በአዲስ ተስፋ 
አብዮትና ጓደኞቿ የቆዳ ሙያ  ስልጠና አገኙ። 

ከሥልጠናው በኋላ የሚሰሩበት ብርም  በብድር መልክ  
ተሰጣቸው። ወቅቱ ብዙ እድሎቿን  ከነጠቋት  ሰዎች  
ቤት የነበረችበት ጊዜ  ነበርና  ‹‹ገንዘቡን ስጪን›› ከሚል 
ንትርክ እንድትገባ አድርጓታል።  ወደፊት ከየትም አምጥታ 
ልትከፍለው ስለማትችል ‹‹እንቢኝ›› አለቻቸው። በዚህ 
አለመግባባቱ  ሰፋና  ከቤት ልትወጣ ግድ  ሆነ። 

ከቤት እንደወጣች አማራጭ አልነበራትም። በተሰጣት  
ገንዘብ ቤት ተከራየች። ብዙም ሳትቆይ ግን በሰለጠነችበት 
ሙያ የምትሰራበት አጋጣሚ አገኘች። በጥቃቅንና አነስተኛ 
ተደራጅተው እንዲሰሩ እድሉ ተመቻቸላቸው። ሁሉም 
አካል ጉዳተኛ ናቸው።   እግራቸው ላይ ጉዳቱ በስፋት 
የሚታይ። ሆኖም የአዕምሯቸው ጥንካሬ ብርታታቸው  

ሆነና በስፌት መኪና  እስከመስራት ደርሰዋል።
የአብዮት ጉዳት  በእግሯ ብቻ ሳይሆን በእጇም ላይ 

ይስተዋላል።  ያም ሆኖ  ‹‹አልችልም›› ብላ አታውቅም።  
‹‹ካልለፋሁ የትም አልደርስም››  ብላ ስለምታምን ጠዋት 
ማታ    ከእንጦጦ ሥራዋ ድረስ  መመላለስ ግድ ይላታል። 
ሁሌም  በአውቶቡስ  እስከ አራት ኪሎ ትመጣና  ቀሪውን 
መንገድ ደግሞ በእግሯ  ትሄዳለች። የሥራ ቦታዋ በተለምዶ  
‹‹ሳንፎርድ›› ከሚባል ትምህርት ቤት አካባቢ ነው። 

በራሷ ጥረት እዚህ ደረጃ ላይ መድረሷ የሚያስደስታት 
አብዮት፤ በታክሲ  አልያም  በአውቶቡስ  ለመጠቀም  
እጅጉን ትቸገራለች። ሁሌም  ለመንቀሳቀስ  ብሬሱን   በእጇ 
መስበርና መዘርጋት ይጠበቅባታል። በዚህ ምክንያት   ከባድ 
እቃ ይዛ መንቀሳቀስ አትችልም።    እንዲያም ሆኖ  ደስታዋን   
መነጠቅ  አትፈልግም።  ከአንዳንድ  ሰዎች ጋር  ሰቆቃ  
የበዛበትን  ወሬ ማውራትና መስማት  አትሻም።  ሁሌም  
‹‹ተመስገንን››  ልታጋራቸው ትፈልጋለች። ይህ ደግሞ መራር 
ጉዞዋን በደስታ እንድትቀይረው  አስችሏታል። 

‹‹አካል ጉዳተኝነት  አለመቻል አይደለም። አካል 
ጉዳትን ተቀብሎ ወደፊት መራመድ ነው›› የሚል  እምነት 
ያላት አብዮት፤ አካል ጉዳተኞች ማንነታቸውን ሳይደብቁ  
አስፈላጊውን የአካል ድጋፍ  በመጠቀም ራሳቸውን መለወጥ 
ይችላሉ። ይህንን  ካላደረጉ ደግሞ  ከመለመን ውጪ 
አማራጭ አይኖራቸውም።  እናም ተስፋቸው፣ የራሳቸው 
ጥረት ነውና የተሰጣቸውን እድል ሁሉ  ተጠቅመው 
ከ‹‹አልችልምነት›› ወጥተው ተፈጥሮን ጭምር መገዳደር  
አለባቸው  ስትል መልዕክቷን ታስተላልፋለች። 

በሴትነት ላይ አካል ጉዳት ተጨምሮ በብዙ ፈተናዎች  
ውስጥ ብታልፍም አብዮት ሁሌ የተሻሉ ነገሮችን ታልማለች፤ 
ተስፈኛም ነች። ነገ ቢሳካላት መሥራት የምትፈልገውም 
የራሷን ሱቅ ከፍታ በዚሁ በሰለጠነችበት ሙያ ትርፋማ 
መሆን ነው። እንደምታሳካውም ታምናለች።

አሁን  ከጎኗ ‹‹አለሁልሽ›› የሚላትን     ትፈልጋለች። 
ጥንካሬ  የሚመጣው ከሰው ጋር አብሮ  በመሥራት ነው፤ 
መደጋገፍና  ልምድን  ማጋራት ሲኖር ነው። ስለዚህም 
ለእኔ  ልምዶቼ፤ እዚህ  ላይ የመድረሴ ምስጢር በተለያዩ 
አጋጣሚዎች  የቀረብኳቸው ሰዎች ናቸው  ሁሉም ይህንን  
ቢያደርግ በማለትም ትመክራለች።  

አብዮት በቀን 50  ብር  እየተከፈላት ትሰራለች። ምንም 
ቀን  ካልቀረች  ደግሞ በወር 1200 ብር ይደርሳታል። ይህን 
ብር ለቤት ኪራይ፤ ለምግብና ትራንስፖርት ታውላለች። 
ይህ ገንዘብ ባለመሆኑም የማትበላባቸው  ጊዜያት  
ይበረክታሉ። ይህንን ሀዘኗን ግን ሁሌም   በፈገግታ መሸፈን  
ልምዷ ነው። ይህ እውነታም  ግን ለሌሎች  ‹‹ድረሱልኝ›› 
የሚል መልዕክትን ያደርሳል።

 አብዮት  ቢያንስ  ቤት ብታገኝ  ብዙ ነገሮች 
ይቀሉላታል። እናም በዚህ አጋጣሚ አንድ ነገር ማለት 
እንፈልጋለን።  የቀበሌ  አመራሮች የቀበሌ ቤት ካላችሁ 
ከችግሯ ብትታደጓት።  ሥራውን  አክባሪና የአገር ጫና 
ላለመሆን የሚጥርን ሰው መደገፍ ደግሞ  ሥራ አጥነትን  
መቀነስ ብቻ ሳይሆን  የአገር አበርክቶን ማስፋት ነውና ።

 አብዮት ሳህሌ፤

ማረፊያ

ዓለም አቀፍ

አዲስ ዘመን ድሮ

ኃይለማርያም ወንድሙ

በ1960ዎቹ መባቻ የታተሙ ጋዜጦች ከዚህ 
ዘመን ጋር ተመሳሳይ የሆኑ ጉዳዮችን የሚዳስሱ 
ናቸው። ለዛሬ ከመርጠናቸው ዘገባዎች መካከል 
በወቅቱ በማንአለብኝነት ሕግን የጣሰ ባለሥልጣን 
በገንዘብ ሲቀጣ፤ በአዲስ አበባ ዕድሮች ስለልማትና 
ስለ አካባቢ ፀጥታ መወያየታቸውና ሌሎችም ወጣ 
ያሉ ርዕሰ ጉዳዮች የያዙ ናቸው፡፡                               

               ሕፃኑ ብረት ውጦ ሞተ
አዲስ አበባ፤ (ኢ-ዜ-አ) መስፍን ቸርነት የተባለ 

የ፭ ዓመት ሕፃን መስፍን ፳፫ ቀን ፲፱፻፷ አንዲት ቀለህ 
የምትመስል ብረት ውጦ መስከረም ፳፬ ቀን ቀዳማዊ 
ኃይለሥላሴ ሆስፒታል ዶክተር ማይክ ኢቫኖቪች 
ኦፕራሲዮን ሲያደርጉት ሞተ፡፡ 

መስከረም ፳፫ ቀን ረቡዕ ከሰዓት በኋላ ‹‹ልጅዎ 
አንድ የፍሉቨር ቀለህ የሚመስል ብረት ውጧል 
ብለው ለአቶ ቸርነት እንደነገሩዋቸው፡፡ አቶ ቸርነት 
ወዲያውኑ ደጃዝማች ባልቻ ሆስፒታል ወስደው ሕፃኑን 
አስመረመሩት፡፡ የሆስፒታሉም ሠራተኞች ኤክስሬይ 
አንስተው የኤክስሬይ ፊልም በማሳየት ‹‹አንድ ድብልብል 
ነገር በሳምባው አጠገብ በሚገኘው ሥጋ ላይ ተለጥፏል 
አሏቸው፡፡ አባትየው ሕፃኑን በዚያኑ ዕለት ወደ ቀዳማዊ 
ኃለሥላሴ ሆስፒታል ወሰዱት፡፡

ቀዳማዊ ኃይለሥላሴ ሆስፒታልም በድጋሚ ሕፃኑን 
ራጅ አንስተው ከላይ የተጠቀሰው ብረት በቀኝ ሳምባው 
በ፪ኛው ክፍል ላይ ተለጥፏል፡፡ እዚሁ አድሮ ነገ 
ኦፕራሲዮን እናደርገዋን በማለት ልጁን እዛው አሳደሩት 

በነጋታው መስከረም ፳፬ ቀን ሐሙስ ወደ ፭ ሰዓት ገደማ 
የአንገት በላይ ልዩ ዶክተር ማይክ ኢቫኖቪች ኦፕራሲዮን 
ካደረጉት በኋላ ሕፃኑ ሞተ፡፡

ወላጆቹ ሕፃኑ ኦፕራሲዮን እንዲሆን ሳይፈቅዱ 
በመቀደዱ በብርቱ ተቃውመዋል፡፡ ከዚህም በቀር 
ራጅ በታየ በማግስቱ ኦፕራሲዮን በመሆኑ ይህ አደጋ 
ሊደርስበት ቻለ በማለት ወላጆቹ ተናግረዋል፡፡ ለዚህም 
አስረጂ የሚሆነን መጀመሪያ የመጣው ከችግሩ እንዲወገድ 
ነው፡፡ ይህ ሕፃን ቀለህ የሚመስል ብረት ውጧል፡፡ 
በኦፕራሲዮኑም የዋጠውን ብረት ዐይቻለሁ ፡፡ ቤተሰቦቹ 
ስለኦፕራሲዮኑ ባይፈርሙም ተግባብተናል፡፡ ዳሩ ግን 
በእኛ በኩል ችግር አለብን ፡፡ ይህም ማለት ለሕፃናት 
ኦፕራሲዮን በሚረዱ መሣሪያዎች በኩል ሆስፒታሉ 
የተሟላ አይደለም፡፡ ካሉ በኋላ ›› ባለን መሣሪያ ለመጠቀም 
ሞክሬ ነበረ፡፡ ዳሩ ግን የሕፃኑ ሕዋሳቶች ቀዳዳቸው ጠባብ 
ስለነበር መንጠቆው የተዋጠውን ብረት አልደረሰበትም ፡፡ 
በአጭሩ ለሕፃኑ ሞት ምክንያት ይህ ነው፡፡

ይሁንና በተቻለን መጠን ለማውጣት በሙከራ ላይ 
ሳለሁ የቀኝ ሳምባው ውስጣዊ ስሮች ፈነዱ በውስጡ 
የተቋጠረው አየር ወጥቶ ሳምባው ተጣበቀ፡፡  አየር 
እንዲያገኝ ቀዳዳ ባበጅለትም የሕፃን ሕዋሳት ከመሆኑ 
የተነሳ ሊቀበል ስላልቻለ ወዲያውኑ ሕይወቱ አለፈ፡፡›› 
ብለዋል፡፡            

(መስከረም 27 ቀን 1960 ዓም የታተመው 
አዲስ ዘመን)  

በጠላት ጊዜ የተጣለ ቦምብ በደብረ ማርቆስ ተገኘ
ደብረ ማርቆስ /ኢ.ዜ.አ/ በደብረ ማርቆስ ከተማ 

ውስጥ በጠላት ዘመን የተቀበረ አንድ የኤሮፕላን ፈንጂ 

ቦምብ ተገኝቷል፡፡ ቦምቡ የተገኘው ወደ ጥምቀተ ባህር 
የሚወስደው መንገድ ቦይ ሲቆፈር አፈሩ በወሀ ኃይል 
ከታጠበ በኋላ መሆኑ ታውቋል፡፡

ይህ አሁን የተገኘው ቦምብ ዓይነት ጠላት 
ከአኤሮፕላን ይሰደው የነበረ ዓነት መሆኑ ይነገራል። 
የአካባቢው ሰዎች እንደተናሩት ከሆነ በጠላት ወረራ 
ጊዜ ሁለት ቦምቦች በሰፈሩ ሲጣሉ አንደኛው ስለፈነዳ 
ጥቂት ቤቶች አቃጥሏል ይባላል፡፡ ይህ ሁለተኛው ቦምብ 
ግን ባመፈንዳቱ ለብዙ ዘመን በግልጥ ሲታይ ቆይቶ 
ባለመፈንዳቱ በአፈር ተሸፍኗል በማለት የአካባቢው 
ኗሪዎች ተናግረዋል፡፡           

(ጥቅምት 6 ቀን 1960 ዓ.ም ከታተመው አዲስ 
ዘመን)

ከወንጀለኞች የተገኘች አህያ በመጫናቸው ፫፻ 
ብር ተቀጡ

አሰላ /ኢ.ዜ.አ/ በአርባ ጉጉ አውራጃ የጉና ወረዳ ገዥ 
አቶ አድማሱ አበበ ከወንጀለኛ እጅ ተያዘችውን አህያ 
በገዛ ሥልጣናቸው እየጫኑ ስለተጠቀሙባት ፫፻ ብር 
እንዲቀጡ ተፈረዶባቸዋል፡፡ 

አቶ አድማሱ የወረዳውን ፍርድ ቤት ትዕዛዝ 
ካለመቀበላቸውም በላይ ሊሠሩበት ከተፈቀደላቸው 
ሥልጣን ዘልለው በአህያይቱ ጉልበት ሲጠቀሙ 
መቆየታቸው ተገልጧል፡፡

ከዚህም ሌላ አቶ አድማሱ አህያይቱ ከአንድ ወንጀለኛ 
በፍርድ የተያዘች መሆኗን እያወቁ በኢትዮጵያ ወንጀለኛ 
መቅጫ ሕግ በቁጥር ፬፻፳ እና ፬፻፵፪ የተደነገገውን 
ተላልፈዋል፡፡

በአህያዋ ጉልበት የተጠቀሙት የወረዳው ገዥ አቶ 

አድማሱ አበበ አርባ ጉጉ አውራጃ ፍርድ ቤት ተከሰው 
ከቀረቡ በኋላ ፫፻ ብር መቀጫ እንዲከፍሉ ፍርድ ቤቱ 
መወሰኑን የአውራጃው ፍርድ ቤት ምክትል ፕሬዚዳንት 
አቶ ድፋባቸው በንቲ ገለጡ፡፡   (ጥቅምት 6 ቀን 1960 
ዓ.ም ከታተመው አዲስ ዘመን)

የዕድር ወኪሎች ስለልማትና ፀጥታ ተወያዩ
አዲስ አበባ ኢ.ወ.ም/ በመስፍነ ሐረርና በአርበኞች 

መንገድ መካከል ለሚገኙ ፭ ሺህ ዕድርተኞች የተወከሉ 
የሰፈር ሽማግሌዎች ጳጉሜ ፭ ቀን እሁድ ከጧቱ ፫ 
ሰዓት በወይዘሮ ቀለመወርቅ ትምህርት ቤት ጠቅላላ 
ስብሰባ አድርገው ፤ስለሠፈራቸው ልማትና ፀጥታ ጥበቃ 
ተወያይተዋል፡፡

በስብሰባውም ላይ የአካባቢው ሠፈረተኞች ፤ 
የ፯ ዕድር አጠቃላይ ፕሬዚዳንት አቶ አማረ ሙላት 
በሠፈሩ ውስጥ የሚገጥመው የማኅበራዊ ኑሮ ችግር 
የሚወገድበትን የሠፈሩ አዛውንቶች በኅብረት ማስወገድ 
ያለባቸው መሆኑን አስረድተዋል፡፡

ቀትሎም የዕድሮቹ ምክትል ፕሬዚዳት አቶ ፍስሐ 
ሀብተ ሥላሴ የአካባቢው ሕዝብ በኅብረት በመሥራት 
የቀበሌውን ንጽህናና ፀጥታ መጠበቅ ያለበት መሆኑን 
አስገንዝበዋል፡፡

በቀበሌው ሕዝብ በኩል ተወክለው የመጡት 
ሽማግሌዎቹም በየተራ ንግግር አድርገዋል፡፡ እንዲሁም 
የአካባቢው ንጽህናና ፀጥታ የሚጠበቅበትን በተለይም 
ለበዓሉ ሰሞን ያለፈቃድ ያልተመረመሩ ከብቶች 
እንዳይታረዱ ምክርና ማስጠንቀቂያ የሚሰጡ 
መሆናቸውን ተወያይተዋል፡፡     
(መስከረም 1 ቀን 1960 ከወጣው አዲስ ዘመን)

ቻይና ለሦስተኛ ቀን እያካሄደች ባለችው የጦር 
ልምምድ የታይዋን ደሴትን “በከበባ መዝጋት” 
የሚመሳሰል ተግባራዊ ልምምድ ማድረጓን ገለጸች።ቻይና 
በዚህ ወታደራዊ ልምምድ ላይ አውሮፕላን ተሸካሚ 
የጦር መርከብ በመጠቀም ተዋጊ ጄቶችን ወደ ታይዋን 
ለማሰማረት የሚያስችላትን ልምምድ አድርጋለች።

ቻይና ሻንዶንግ የተባለው አውሮፕላን ተሸካሚ 
መርከቧ በጦር ልምምዱ መሳተፉን የገለጸች ሲሆን፣ 
ታይዋንም በምሥራቃዊ ክፍሏ ጄቶች መመልከቷን 
ገልጻለች። ቻይና ወታደራዊ ልምምዱን ቅዳሜ ዕለት 
ማድረግ የጀመረችው፣ የታይዋን ፕሬዝዳንት ሳይ ኢንግ-
ዌን በካሊፎርኒያ ከአሜሪካ ምክር ቤት አፈጉባኤ ጋር 
ከተገናኙ በኋላ ነው።

ታይዋን እራሷን እንደ ሉዓላዊ አገር የምትመለከት 
ሲሆን፣ ቻይና ግን የራሷ አማጺ ተገንጣይ ግዛት 
እንደሆነች እና አስፈላጊ ከሆነ በኃይል እንደምትጠቀልላት 
ስትገልጽ ቆይታለች።ትናንት ሰኞ ታይዋን በዙሪያዋ 70 
የጦር አውሮፕላኖች እና 11 መርከቦች ደግሞ በባሕር 
ላይ ተሰማርተው እንደነበር እንዲሁም ተዋጊ ጄቶች 
ከዚህ በፊት ባልተለመደ ሁኔታ በምሥራቅ በኩል ጥቃት 
የመፈጸም ልምምድ ሲያደርጉ እንደነበር ገልጻለች።

የቻይና ጦር ሠራዊት ሰኞ ዕለት በተካሄደው የጦር 
ልምምድ ላይ ሻንዶን የተባለችው አውሮፕላን ተሸካሚ 
መርከብ መሳተፏን ባወጣው መግለጫ አረጋግጧል። 
ጨምሮም ለልምምዱ እውነተኛ ጥይት ጥቅም ላይ 
መዋሉን እና “ወሳኝ ተብለው በተዘጋጁ ምስለ ኢላማዎች 
ላይ ተከታታይ ጥቃቶችን በመፈጸም” ልምምድ 

ቻይና ታይዋንን በከበባ ለመዝጋት የሚያስችላትን ወታደራዊ ልምምድ ማድረጓ ተነገረ

ተካሂዷል።
ጃፓንም የቻይና ወታደራዊ ልምምድ መካሄዱን 

አረጋግጣ፣ ከሻንዶንግ መርከብ ላይ በተነሱ አውሮፕላኖች 
የአየር ጥቃት ልምምድ ተደርጓል ብላለች። ካለፈው 
አርብ ጀምሮ እስከ እሁድ ድረስም ተዋጊ ጄቶች እና 
ሄሊኮፕተሮች 120 ጊዜ ከአውሮፕላን ተሸካሚ መርከቧ 
ላይ ተነስተው ማረፋቸውን የጃፓን መከላኬያ ሚኒስቴር 
ገልጿል።

ትናንት ሰኞ አሜሪካ ሚሳኤል አውዳሚ የሆነችውን 
ዩኤስኤስ ሚሊየስ የተባለች መርከብ ከታይዋን 1,300 
ኪሎ ሜትር ያህል ርቀት ላይ ወደሚገኘው የደቡብ ቻይና 

ባሕር አሰማርታለች።ይና ግን ይህ የአሜሪካ መርከብ 
“በሕገ-ወጥ ሁኔታ ወደ ባሕር ክልሌ ጥሶ ገብቷል” ስትል፣ 
አሜሪካ ደግሞ የመርከቧ ተልዕኮ ዓለም አቀፍ ሕግን 
ያከበረ ነው ብላለች።

አሜሪካ፣ ቻይና ከታይዋኗ ፕሬዝዳንት ጉብኝት 
አንጻር ጸብ ከሚጭር ድርጊት እንድትቆጠብ በተደጋጋሚ 
ስትጠይቅ ቆይታለች። ቻይናም ፕሬዝዳንቷ ከከፍተኛ 
የአሜሪካ ባለሥልጣናት ጋር የሚገናኙ ከሆነ “አጸፋዊ 
እርምጃ” እንደምትወስድ አስጠንቅቃ ነበር።ቻይና 
ይህንን የጦር ልምምድ ማድረግ የጀመረችው የፈረንሳዩን 
ፕሬዝዳንት ኢማኑኤል ምክሮንን እና የአውሮፓ ኅብረት 

ኮሚሽን ፕሬዝዳንት ኡርሱላ ቮን ደር ሌይንን ጨምሮ 
ከፍተኛ የውጭ አገራት ባለሥልጣናትን አስተናግዳ 
ከሸኘች በኋላ ነው።

የፈረንሳዩ ፕሬዝዳንት ከጉብኝታቸው በኋላ በታይዋን 
የተነሳ በአሜሪካ እና በቻይና መካከል በሚፈጠረው 
ፍጥጫ ውስጥ አውሮፓ እንዳትገባ መናገራቸው ትችትን 
አስከትሎባቸዋል።የቻይና የጦር ልምምድ የተጀመረው 
የታይዋን ፕሬዝዳንት በአሜሪካ እና በአካባቢው አገራት 
ያደረጉትን የ10 ቀናት ጉብኝት አጠናቀው ከተመለሱ በኋላ 
ቅዳሜ ዕለት ነው።

የታይዋኗ ፕሬዝዳንት ሳይ ኢንግ-ዌን በአሜሪካ 
መንግሥት የሥልጣን ተዋረድ ውስጥ ሦስተኛው ሰው 
ከሆኑት ከአፈጉባኤ ኬቭን ማካርቲ ጋር ተገናኝተው 
ተወያይተዋል።

ባለፈው ዓመት ነሐሴ ላይ የቀድሞዋ የአሜሪካ 
ምክር ቤት አፈጉባኤ ናንሲ ፔሎሲ በታይዋን ጉብኝት 
ማድረጋቸውን ተከትሎ ቻይና ታይቶ የማይታወቅ 
ወታደራዊ ልምምድ በታይዋን ዙሪያ አድርጋ ነበር።በቻይና 
ሲካሄድ በነበረው የእርስ በርስ ጦርነት የቻይና ኮሚኒስት 
ፓርቲ የበላይነት ይዞ፣ የቻይና የቀድሞ መሪዎች ወደ 
ደሴቲቱ ካፈገፈጉበት ከአውሮፓውያኑ 1949 ጀምሮ 
የታይዋን ሕጋዊ ሰውነት አወዛጋቢ ሆኖ ቆይቷል።

የአሁኑ የቻይና ፕሬዝዳንት ዢ ጂንፒንግ በቅርቡ 
እንደተናገሩት ታይዋንን ከቻይና ጋር “መልሶ ማዋሃድ 
ተግባራዊ መሆን አለበት” ማለታቸውን የዘገበው ቢቢሲ 
ነው፡፡

ወደ የመኗ ዋና ከተማ ሰንአ ያቀናው የሳዑዲ 
የልዑክ ቡድን ከሁቲ አማጽያን ጋር የጀመረው 
አዲስ ንግግር ዘላቂ የተኩስ አቁም ስምምነት 

ላይ ለመድረስ ተስፋ ተጥሎበታል። ሶስተኛ ወገን 
በመሆን የሚያቀራርበው ከኦማን የተጓዘው ቡድንም ሰንአ 
ገብቷል።

እአአ 2015 ላይ አማጽያኑ የየመን መንግስትን 
አስለቅቀው ከተማዋን ከተቆጣጠሯት ወዲህ በእጃቸው 
ትገኛለች።ይህ በሆነ በአጭር ጊዜ ውስጥ በአማጽያኑና 

በሳዑዲ መራሹ ጥምረት በሚመራው መንግስት መካከል 
ጦርነት ተቀስቅሷል። እስካሁን የቀጠለው ጦርነት በ10 
ሺህዎች የሚቆጠሩ ሰዎችን ለሞት የዳረገ ሲሆን 80 
በመቶ የሚሆነውን ህዝቧን እርዳታ ጠባቂ አድርጓል።

በሁለቱ የጦርነቱ ተዋንያን መካከል የሚደረገው 
ንግግር ስለመጀመሩ በሳዑዲ በኩል ማረጋገጫ ባይሰጥም 
የሁቲ የዜና ምንጮች ግን የሳዑዲና የኦማን ልዑክ 
ቡድኖች ሰንአ መግባታቸውን አስታውቀዋል። አንድ 
ሾልኮ የወጣ ፎቶ የሁቲው መሪ ሞሃመድ አሊ አልሁቲ 

ፊታቸው በግልጽ የማይታይን የሳዑዲ ባለስልጣን እጅ 
ጨብጠው ይታያሉ።

ይህም ሁለቱ ኃይሎች ጦርነቱን ለማቆም የሚያስችል 
ስምምነት ላይ ለመድረስ ያላቸውን ፍላጎት የሚያሳይ 
ቁልፍ ምልክት ነው ተብሏል።

በስም የተጠቀሰ ባለስልጣን የሰጠው ማረጋገጫ 
ባይኖርም በተያዘው የፈረንጆቹ ወር መጨረሻ ላይ 
በሁለቱ ኃይሎች መካከል ስምምነት ሊደረስ እንደሚችል 
በርካታ ምንጮች እየገለጹ መሆኑን ቢቢሲ ዘግቧል።

ዘላቂ የተኩስ አቁም 
ስምምነት ላይ ለመድረስ 
በሳዑዲና ሁቲ መካከል 
ንግግር ሊጀመር ነው

ከ1ኛው ገጽ የዞረ

ሚኒስትሯ ታንጃ ፋጆን አገራቸው ከኢትዮጵያ ጋር 
ላላት ግንኙነት ልዩ ትኩረት እንደምትሰጥ ገልፀዋል 
ያሉት አቶ መለስ፤  የስሎቬኒያ መንግሥት ከኢትዮጵያ 
ጋር በኢኮኖሚያዊ እና ማህበራዊ መሥኮች መሥራት 
እንደሚፈልግ አስረድተዋል:: 

እንደ ቃል አቀባዩ ገለፃ፤ የስሎቬኒያ መንግሥት እና 

ባለሀብቶች በግብርና፣ በውሃ፣ ፋርማሲዩቲካል፣ በቱሪዝም 
እና በሌሎችም መሥኮች ከኢትዮጵያ ጋር በትብብር 
መሥራት ይፈልጋሉ::  ስሎቬኒያ በንብ ማነብ በዓለም ላይ 
ትልቅ ሥም ካላቸው አገራት አንዷ እንደመሆኗም በዚህ 
መስክ ለመሥራት ፍላጎት አላት:: በተጨማሪም የስሎቬኒያ 
ባለሀብቶች በኬሚካል ኢንዱስትሪ መስክ የመሳተፍ 
ፍላጎት አላቸው:: 

የሁለቱን አገራት ግንኙነት ወደ ላቀ ደረጃ ለማሸጋገርም 

አገሪቷ በኢትዮጵያ ኤምባሲዋን ለመክፈት ፍላጎት እንዳላት 
ገልጸው፤ ይህ የኢትዮጵያ መንግሥት የዲፕሎማሲ ሥራ 
ትልቅ ውጤት ተደርጎ የሚታይ ነው ሲሉ ገልጸዋል:: 

ይህ ግንኙነት የኢትዮጵያ መንግሥት ባለፉት ሁለት 
ዓመታት እየወሰዳቸው ያሉ የዲፕሎማሲ ሥራዎች 
ፍሪያማ መሆናቸውን የሚያመላክት ነው ያሉት ቃል 
አቀባዩ፤ የኢትዮጵያ መንግሥት በዲፕሎማሲው መሥክ 
ለሀገራት የኢትዮጵያን ሁኔታ የማስገንዘብ፣ የማለዘብ 

እና አወንታዊ ውጤቶችን የማስፋት ስልቶችን ተጠቅሞ 
እየሠራ ነው ብለዋል:: 

የኢትዮጵያ መንግሥት የሰላም ስምምነቱን 
አስመልክቶ እያከናወናቸው ስለሚገኙ ተግባራት ሰፊ ገለፃ 
የተደረገላቸው ሚኒስትር ታንጃ ፋጆን ስሎቬኒያ ኢትዮጵያ 
የምታደርገውን የመልሶ ማቋቋምና የዳግም ግንባታ 
ሥራ ለመደገፍ ፍላጎትና ዝግጁነት አላት ማለታቸውን 
አምባሳደር መለስ ተናግረዋል:: 

ኢትዮጵያና ስሎቬኒያ... 

የብልጽግና ፓርቲ ዋና ጽሕፈት ቤት በወቅታዊ 
ጉዳዮች ላይ ትናንት ባወጣው መግለጫ እንዳለው፤ 
የክልል ልዩ ኃይሎች ሕገመንግሥታዊ በሆኑት የጸጥታ 
መዋቅሮች ገብተው እንዲያገለግሉ መደረግ እንዳለበት 
ከብልጽግና እኩል (አንዳንዴም በላይ) ሀሳብ ሲያነሱ 
እና ሲሞግቱ የነበሩ ፓርቲዎችና አመራሮችም ጭምር 
ዛሬ ላይ «ከስጋው እጾማለሁ፤ ከመረቁ ስጡኝ» ዓይነት 
መግለጫ ለማውጣት መጋጋጣቸው ፓርቲያችንን 
እጅጉን አሳዝኖታል:: በመሆኑም የእገራችን የፖለቲካ 
ተዋንያን ከሕገ ወጥ እና መርህ አልባ እንቅስቃሴ 
ሊቆጠቡ ይገባል::  

የብልጽግና ፓርቲ የሁሉም አቋሞቹ እና ተግባሩ 
መነሻ እና መድረሻ የኢትዮጵያ ህልውና፣ ታላቅነት፣ 
ብልጽግና እና የሕዝቦቿ ሰላም ብቻ ነው ያለው 
መግለጫው፤ በዚህ የማይናወጥ አገራዊ እና ሕዝባዊ 
መሠረት ላይ ቆመን ለመላ የአገራችን ሕዝቦች የጋራ 
ደጀን፣ መከታ፣ ክንድ እና የማይታጠፍ አለኝታ የሆነ 
አገራዊ ሠራዊት  ለመገንባት ሕገ መንግሥቱን መሠረት 
ያደረገ ጥረቶች ማድረግ ከጀመርን ውለን አድረናል:: 
በስድስተኛው አገራዊ ምርጫ ቅስቀሳ ወቅትም 
የክልሎችን ልዩ ኃይል በሕገ መንግሥቱ መሠረት 
መልሰን እንደምናደራጅ  አቋማችንን ለሕዝብ ግልጽ 
ማድረጋችን ይታወሳል ብሏል::  

አሁን ላይ ለብዥታ እና ተገቢውን መስመር ለሳተ 
የትርጉም አንድምታ የተጋለጠው ልዩ ኃይሎቻችንን 
መልሶ የማደራጀት እንቅስቃሴም አንዳንዶች 
በሚያሳዝን ሁኔታ አጣመው እንደሚለፍፉት እንግዳ 
ደራሽ የሆነ የቶሎ ቶሎ ቤት ዓይነት ውሳኔ ሳይሆን 
በብዙ ጥናት፣ በጥልቅ ውይይት፣ በሰከነ ንግግር እና 

በጋራ መግባባት የተደረሰበት ውሳኔ እንደሆነ መገንዘብ 
ያስፈልጋል የሚለው መግለጫው፤ በዚህ ጉዳይ ላይ 
ከሕዝባችንም የክልል ልዩ ኃይሎች ሕገ መንግሥቱን 
መሠረት ባደረገ እና የዜጎችን ሰላም እና ደህንነት በተሻለ 
መልኩ በሚያስጠብቅ አኳኋን መልሶ የማደራጀት ሥራ 
መሠራት እንዳለበት በተለያየ መልኩ ለመንግሥትና 
ለፓርቲያችን ሲገልጽ መቆየቱንም መግለጫው 
አስታውሷል:: 

እንደ ፓርቲው መግለጫ፤ ውሳኔው የሕዝቡን 
ፍላጎት ከግምት ውስጥ ያስገባና ሕገመንግሥታዊ 
እንደሆነ መረዳት ያስፈልጋል:: በሕገ መንግሥታችን ላይ 
በማያሻማ መልኩ እንደተመለከተው አገርን እና ሕዝብን 
ከየትኛውም ጥቃት እና ጠላት የሚከላከል አገራዊ 
ኃይል የመገንባት ኃላፊነት እና ስልጣን የፌዴራል 
መንግሥቱ ብቻ እንደሆነ በግልጽ ተመልክቷል:: 
የክልል መንግሥታትም የክልላቸውን ሰላምና ጸጥታ 
የሚያስጠብቅ ክልላዊ ፖሊስ አደራጅተው እንደሚመሩ 
በሕገ መንግሥቱ ተደንግጓል::

በዚህም መሠረት የክልል ልዩ ኃይሎችን እንደገና 
የማደራጀት አስፈላጊነት ልክ ያልነበረን ጉዳይ 
ልክ የማድረግ ውሳኔ እና ጥረት እንጂ ሌላ ምንም 
አመክንዮ እንደሌለው በውል ሊታወቅ ይገባል ያለው 
መግለጫው፤ አንዳንድ የተፎካካሪ ፖለቲካ ፓርቲዎች 
እና መሪዎቻቸው እንዲሁም ማህበራዊ አንቂዎች ነን 
የሚሉ ግለሰቦች ጉዳዩን አንድን  ክልል ብቻ ትጥቅ 
የማስፈታት ጉዳይ አድርገው የሚያቀርቡበትና ጉዳዩን 
ለመግለጽ የሚጠቀሙባቸው ‹‹ማክሰም፣ ማጠፍ፣ 
ማፍረስ፣ መበተን…›› ወዘተ የሚሉት አገላለጾች ግባቸው  
ርካሽ የፖለቲካ ትርፍ ለማጋበስ እና ሕዝብን ለማሳሳት 

በመሞከር ጊዜያዊ ቅቡልነት ለማግኘት የመጣር ፍላጎት 
እንደሆነ በቀላሉ መረዳት ይቻላል ብሏል:: ስለሆነም 
ከዚህ አገርን ዋጋ ከሚያስከፍል ሕገ ወጥ እና መርህ 
አልባ እንቅስቃሴ እንዲቆጠቡ ፓርቲው አሳስቧል::  

ፓርቲው በመግለጫው እንዳመለከተው፤ 
ፓርቲያችን በጽኑ መግለጽ የሚፈልገው ዋና ጉዳይ ልዩ 
ኃይልን ትጥቅ የማስፈታት ሳይሆን የተሻለ የማስታጠቅ፤ 
የመበተን ሳይሆን በጠንካራ መሠረት ላይ የማደራጀት 
ሥራ ላይ የመሆናችንን የማያሻማ እውነት ነው:: የሁሉም 
ክልል ልዩ ኃይሎች በብዙ አገራዊ ፈተናዎቻችን እና 
ድሎቻችን ውስጥ መቼም ሊደበዝዝ የማይችል ደማቅ 
አሻራ እንዳላቸው ፓርቲያችን በጽኑ ያምናል:: በምንም 
ስለማይተመነውና በነፍሳቸው ተወራርደው ስለሰጡት 
አገልግሎትም በተለየ አክብሮት እና ፍቅር ያመሰግናል::

የልዩ ኃይሎቻችን በመከላከያ፣ ፌዴራል ፖሊስ እና 
የክልል ፖሊስ መዋቅሮች ውስጥ ተደራጅተው አገርን 
እና ሕዝብን ማገልገል ለመላው የአገራችን ሕዝቦች 
የሚኖረው አስተዋጽኦ እጅጉን ሰፊ እና መሠረታዊ 
ለውጥ የሚያስገኝ እንደሆነ ሊታወቅ ይገባል ያለው 
መግለጫው፤ ልዩ ኃይሎቻችንን እስከዛሬ ስትሰጡት 
ከነበረው አገልግሎት በተሻለ አደረጃጀት፣ ትጥቅ 
እና ወታደራዊ ብቃት እንድታገለግሉ አስተማማኝ 
እድል የሚያጎናጽፋችሁ በመሆኑ ሕግ እና ሥርዓትን 
በጠበቀ አኳኋን ለውሳኔው ተግባራዊነት የበኩላችሁን 
እንድትወጡ ጥሪያችንን እናቀርባለን ብሏል:: 

ይህ ውሳኔ በአማራ ክልል ላይ ብቻ የተወሰነ ውሳኔ 
አድርገው ለማቅረብ የሚጋጋጡ አገር ነቅናቂ ግጭት- 
ናፋቂ ኃይሎች የሚነዙት መርዛማ መረጃ ፍጹም ሀሰት 
እንደሆነ ፓርቲያችን በአጽንኦት ማሳወቅ ይፈልጋል 

ያለው የብልጽግና ፓርቲ መግለጫ፤ ውሳኔው ሁሉም 
ክልሎች እና ከተማ አስተዳደሮች ተነጋግረው የተወሰነ 
ውሳኔ ብቻ ሳይሆን በተመሳሳይ የጊዜ መስመር በሁሉም 
ክልሎች እና ከተማ አስተዳደሮች የሚተገበር መሆኑን 
አበክሮ ያስታውቃል ነው ያለው:: 

የክልል ልዩ ኃይሎች ሕገመንግሥታዊ በሆኑት 
የጸጥታ መዋቅሮች ገብተው እንዲያገለግሉ መደረግ 
እንዳለበት ከብልጽግና እኩል (አንዳንዴም በላይ) ሀሳብ 
ሲያነሱ እና ሲሞግቱ የነበሩ ፓርቲዎችና አመራሮችም 
ጭምር ዛሬ ላይ «ከስጋው እጾማለሁ ከመረቁ ስጡኝ » 
ዓይነት መግለጫ ለማውጣት መጋጋጣቸው ፓርቲያችንን 
እጅጉን አሳዝኖታል ያለው መግለጫው፤  ብልጽግና 
ፓርቲ በተግዳሮቶች ውስጥም ቢሆን ከሕዝባችን እና 
ከሁሉም የልዩ ኃይል አመራሮችና አባላት ጋር በስክነት 
በመወያየት እና የተፈጠረውን የተግባቦት ክፍተት 
በመሙላት ለአገር እና ለሕዝብ ዘላቂ ሰላም በሚበጀው 
ጎዳና መጓዙን ይቀጥላል ሲል አስታውቋል:: 

አንዳንድ የፖለቲካ ፓርቲዎች እና መሪዎቻቸው 
ነገሮችን ከማባባስ እና ሞትን ለመጥመቅ- ግጭት 
ከመጠንሰስ እንዲቆጠቡ በአጽንኦት ለማሳሰብ 
እንወዳለን የሚለው መግለጫው፤ ‹‹እውነት እና ንጋት 
እያደረ ይጠራል›› እንደሚባለው ውሳኔው ነገ ከነገ ወድያ 
በሁሉም ክልሎች እና ከተማ አስተዳደሮች ተግባራዊ 
ሆኖ በታሰበው መሠረት ተፈጻሚ ሲሆን ለሚታይ 
ግልጽ ውሳኔ ተገቢ ያልሆነ ዋጋ በመክፈል ሰላማችን 
እንዳይደፈርስ መላው የአማራ ሕዝብ እና የልዩ ኃይል 
አባሎቻችን ነገሮችን በሰከነ መልኩ እንዲያዩ እና ለዚህ 
አገርን እና ሕዝብን ለሚጠቅም ቀና ውሳኔ ቀና ምላሽ 
እንዲሰጡ በአክብሮት እንጠይቃለን ሲል ገልጿል::

የአገራችን የፖለቲካ...

የግንባታ ጨረታ ማስታወቂያ 
የደቡብ ምዕራብ ኢትዮጵያ ህዝቦች ክልላዊ መንግስት ክህሎትና ቴክኖሎጂ ቢሮ በካፋ 
ዞን ዴቻ ወረዳ አውራዳ ኮንስትራክሽንና ኢንዱስትሪያል ኮሌጅ ቀሪ ግንባታ ስራ 
በጨረታ አወዳድሮ ለማሰራት ይፈልጋል፡፡
በዚህ መሰረት፡-
1. የታደሰ የንግድ ፍቃድ፣ የምዝገባ ምስክር ወረቀት፣ ተጨማሪ እሴት ታክስ / VAT 

ምዝገባ ሰርተፊኬት ያላቸው እና የ2015 ዓ/ም ግብር የከፈሉበትን ማስረጃ ማቅረብ 
የሚችሉ፤

2. ተጫራቾች የግንባታ ስራ ደረጃ BC/ GC -5 እና ከዚያ በላይ የምዝገባ ማስረጃ 
ማቅረብ የሚችሉ፤

3. ተጫራቾች የ100,000 ብር / አንድ መቶ ሺህ ብር / የጨረታ ማስከበሪያ በባንክ 
የተረጋገጠ ህጋዊ CPO ማቅረብ አለባቸው፡፡

4. ተጫራቾች የጨረታውን ዝርዝር መረጃ ሰነድ የማይመለስ 500 / አምስት መቶ ብር/ 
በመክፈል ከቢሯችን ግ/ፋ/ን/አስ/ር ዳይሬክቶሬት ማግኘት ይቻላል፡፡

5. ጨረታው ይህ ማስታወቂያ ከወጣበት ቀን ጀምሮ ለ21 /ሃያ አንድ / የስራ ቀን 
ለተጫራቾች ክፍት ሆኖ ይቆያል፡፡

6. ተጫራቾች የገዙትን የጨረታ ሰነድ ሞልተው ኦርጅናሉንና አንዱን ኮፒ ማስታወቂያው 
ከወጣበት ቀን ጀምሮ በተከታታይ ለ21 /ሃያ አንድ / የስራ ቀናት ውስጥ ለዚሁ 
በተዘጋጀ ሳጥን በቢሯችን ግ/ፋ/ን/አስ/ር ዳይሬክቶሬት ቢሮ ቁጥር 07 ማስገባት 
ይቻላል፡፡

7. ጨረታው በ22ኛ /ሃያ ሁለተኛ / ቀን ከረፋዱ 4፡00 ሰዓት ታሸጎ ከቀኑ 8፡30 ላይ 
ተጫራቾች ወይም ህጋዊ ወኪሎች በተገኙበት ይከፈታል፡፡

8. ተጫራቾች ወይም ህጋዊ ወኪሎች ባይገኙም በተባለው ሰዓት ይከፈታል፡፡
9. ጨረታ የሚከፈትበት ቀን ከስራ ቀን ውጪ ከዋለ በሚቀጥለው የስራ ቀን ይከፈታል፡፡
10. ቢሮው የተሻለ አማራጭ ካገኘ ጨረታውን በሙሉም ሆነ በከፊል የመሰረዝ መብቱ 

የተጠበቀ ነው ፡፡

የደቡብ ምዕራብ ኢትዮጵያ ህዝቦች ክልላዊ መንግስት
ክህሎትና ቴክኖሎጂ ቢሮ

ፍልውሃ አገልግሎት ድርጅት ከዚህ በታች የተገለጹትን እቃ/አገልግሎት ግዥ ለመፈፀም ተጫራቾችን በግልጽ ጨረታ አወዳድሮ 
ለመግዛት ይፈልጋል፡፡ በዚህ መሰረት፡
በድጋሚ ለጨረታ የወጡ የዕቃ/ የአገልግሎት ግዥ
ሎት 1. የሦስተኛ ወገን የጥበቃ የሰው ሀይል አቅርቦት
ተጫራቾች የሚከተሉትን መመሪያዎች በማሟላት ተግባራዊ ማድረግ አለባቸው፡፡
1. ተጫራቾች በዘርፉ የተሰማሩበት ሕጋዊና የታደሰ የ2015 ዓ.ም ንግድ ፍቃድ ያላቸውና የዘመኑን ግብር ስለመክፈላቸው 

ማስረጃ ማቅረብ የሚችሉ፤
2. ተጫራቾች የተጨማሪ እሴት ታክስ ተመዝጋቢ ስለመሆናቸው የምስክር ወረቀት ማቅረብ የሚችሉ፣ TIN እና VAT ሰርተፍኬት 

ያላቸው፣የገቢዎች ክሊራንስና ጨረታ ለመሳተፍ ከሀገር ውስጥ ገቢ የተሰጣቸውን ማስረጃ ማቅረብ የሚችሉ፣ በገንዘብና 
ኢኮኖሚ ልማት ሚኒስቴር በአቅራቢዎች ዝርዝር የምዝገባ ፈቃድ የተመዘገቡና የቅርብ ጊዜ ማስረጃ ማቅረብ የሚችሉ፤

3. ተጫራቾች በአዲስ አበባ ከተማ  አስተዳደር ሠራተኛና ማህበራዊ ጉዳይ ቢሮ የስራና ሰራተኛ አገናኝ ኤጀንሲ የብቃት 
ማረጋገጫ ሰርተፍኬት የታደሰ ፈቃድ ማስረጃ ማቅረብ የሚችሉ፤

4. በኢትዮጵያ ፌዴራላዊ ዴሞክራሲዊ ሪፐብሊክ መንግስት ፌደራል ፖሊስ የግል የጥበቃ ተቋማት ብቃት ማረጋገጫ ምስክር 
ወረቀት የታደሰ ፍቃድ ማስረጃ ማቅረብ የሚችሉ፤

5. ማንኛውም ተጫራች የጨረታ ማስከበሪያ ብር 20,000.00 /ሃያ ሺ ብር/ በባንክ በተረጋገጠ ሲፒኦ/CPO/ ብቻ ማስያዝ 
አለበት፡፡

6. ለእያንዳንዱ ጨረታ ሰነድ መግዣ የማይመለስ ብር 100.00/አንድ መቶ ብር/ በድርጅታችን አዲሱ ፍልውሃ ሆቴል እንግዳ 
መቀበያ በመክፈል ከድርጅቱ ግዥ አቅርቦት ቡድን መሪ ቢሮ ቀርበው የጨረታ ሰነዱን መግዛት ይችላሉ፡፡

7. ተጫራቾች የሚሰጡት ዋጋ ከቫት በፊትና ከነቫቱ ተብሎ በኢትዮጵያ ብር መገለጽና መሆን አለበት፤ ተጫራቾች በጨረታ 
ሰነዶቻቸው ላይ ስማቸውን፣ መሉ አድራሻቸውን፣ ፊርማቸውንና ማህተም አሟልተው ማቅረብ አለባቸው፡፡

8. ጨረታው ከተከፈተ በኋላ በጨረታ ሠነድ ላይ የተሰጠ ዋጋን መለወጥ አይቻልም፡፡ ዕቃው የሚቀርብበት ጊዜ፣ ቦታና ዋጋው 
ፀንቶ የሚቆይበት ጊዜ መገለጽ አለበት፡፡ ሰለ ዕቃው ዋስትናና የዋስትና ጊዜ በግልጽ መገለጽ አለበት፡፡

9. ጨረታውን በሚመለከት ለማሸነፍ እንዲረዳዎት ለማንኛውም ኃላፊና ሠራተኛ መደለያ የሰጠ ተጫራች ከጨረታ የሚሰረዝ 
ሲሆን አሸንፎም ውል ቢዋዋል ውሉ ይሰረዛል፡፡

10 ድርጅታችን የዋጋ ለውጥ ሳይኖር በመጠን ወይም በዋጋ እስከ 25% በመጨመር መግዛት እንደሚችል በቅድሚያ መታውቅ 
ይኖርበታል፡፡

11. ተጫራቾች የሚጫረቱበትን ዋጋ ከቫት በፊት ወይም ከቫት ጋር በግልጽ በመሙላት በሰም በታሸገ ኤንቨሎፕ ማስታወቂያው 
በአዲስ ዘመን ጋዜጣ ከወጣበት ቀን ጀምሮ እስከ 18/8/2015  ከጠዋቱ 4፡00 ሰዓት ድረስ በተዘጋጀው የጨረታ ሣጥን 
ውስጥ ማስገባት ይችላሉ፡፡ ጨረታው ጠዋት በዕለቱ 4፡30 ይከፈታል፡፡

12. ተጫራቾች በሚጫረቱበት የግዥ አይነት መሠረት የተሟላ የቴክኒካል ሰነድ እና ፋይናሽያል በተዘጋጀ የጨረታ ሰነድ /
Bid document/ መሰረት ጨረታ ሰነዳችሁን ማስገባት ይኖርባችኋል፡፡ የጨረታው ቴክኒካል ፕሮፖዛል ሰነድ ለብቻው 
የጨረታ ማስከበሪያ /CPO/ ለብቻው እና ፋይናሽያል ሰነድ ለብቻው በጨረታ ሣጥኑ ማስገባት አለባቸው፡፡

13. የጨረታ ሂደቱ የቴክኒክ ግምገማ ድርጅቱ በሚያወጣው መስፈርት  መሠረት ቴክኒካል ሠነድ  ግምገማና ድርጅታዊ ብቃት 
ግምገማ ውጤት (60%) እና የፋይናንሽያል (ዋጋ) ግምገማ ውጤት (40%) ሲሆን ድምር ውጤት አሸናፊ የሚለይ መሆኑን 
ማወቅ አለባችሁ:፡  ነገር ግን ቴክኒካል ግምገማ ሰነድ ወይም ድርጅታዊ ብቃት ያላለፈ ተጫራች ድርጅት ፋይናንሽያል 
ሠነድ እንደማይከፈት እንዲታወቅ የመገምገሚያ መስፈርቶቹን ከሚሸጠው የጨረታ ሰነድ ማየት ይቻላል፡፡

- ድርጅቱ የተሻለ አማራጭ ካገኘ ጨረታውን በሙሉም ሆነ በከፊል የመሰረዝ መብቱ የተጠበቀ ነው፡፡
ለበለጠ መረጃ- ስልክ ቁጥር 011 5 51 91 00/0115 53 07 67/011 5 15 73 37

የፍልውሃ አገልግሎት ድርጅት

በድጋሚ የወጣ የጨረታ ማስታወቂያ

ከ1ኛው ገጽ የዞረ



አለማየሁ ግዛው

በብዙዎች ዘንድ ‹‹ዝምተኛው ስፖርት›› በሚል 
ቅጽል ይጠራል፤ መስማት የተሳናቸው ስፖርት። መስማት 
በተሳነው ፈረንሳዊ ሰው ሩቤንስ አሊሼስ የተመሰረተው 
ይህ ስፖርት፤ መነሻ የሆነው በወቅቱ በሀገሩ ያሉ እሱን 
መሰል በርካታ መስማት የተሳናቸው ዜጎች ነው:: አንቶኔ 
ድሬስ በተባለው ቤልጂየማዊ አጋሩ እገዛም እአአ በ1924 
የመጀመሪያው መስማት የተሳናቸው የስፖርት ውድድር 
ሲካሄድ፤ ተሳታፊ የነበሩት ጥቂት አውሮፓውያን ብቻ 
ነበሩ:: 

በሂደትም ስፖርቱ አድጎ በብሄራዊ እና በዓለም 
አቀፍ ደረጃ ፌዴሬሽን የተቋቋመለት ሲሆን፤ በተለያዩ 
ስፖርቶችም ውድድሮች ይካሄዳሉ:: በጥቂቶች 
የተጀመረው ስፖርቱም በዚህ ወቅት በዓለም አቀፉ 
ፌዴሬሽን ስር ያሉ አባላት ቁጥሩን ወደ 108 አሳድጓል። 
ይህ መስማት የተሳናቸው ስፖርት በኢትዮጵያም በማደግ 
ላይ ካሉ ስፖርቶች መካከል ይገኛል:: ከሰሞኑም ለ3ኛ ጊዜ 
መስማት የተሳናቸው አትሌቲክስ ቻምፒዮና በሃዋሳ ከተማ 
ተካሂዷል:: በኢትዮጵያ መስማት የተሳናቸው ስፖርቶች 
ፌዴሬሽን አዘጋጅነት ከመጋቢት 27-30/2015 ዓ.ም 
የተካሄደው ውድድሩ፤ በፉክክሮች ታጅቦ በደመቀ ሁኔታ 
ፍጻሜውን አግኝቷል::

ለአራት ተከታታይ ቀናት በሜዳና የመም ተግባራት 
ፉክክሮች ሲካሄድ የቆየው ውድድር፤ ዓላማውም  
መስማት የተሳናቸውን የህብረተሰብ ክፍሎች ተሳታፊና 
አቋማቸውን መፈተሻ እንደሆነ ሀገር አቀፍ መስማት 
የተሳናቸው ስፖርቶች ፌዴሬሽን አስታውቋል:: 
በተጨማሪም በውድድሩ የተሻሉ አትሌቶችን በመለየት 

ገጽ 31

ስፖርት
አዲስ ዘመን ማክሰኞ  ሚያዝያ 3 ቀን 2015 ዓ.ም

ለአህጉርና ዓለም አቀፍ ውድድሮች ተሳታፊ ለማድረግ 
መሆኑም ተጠቁሟል:: እነዚህ የህብረተሰብ ክፍሎች 
ከሌላው በተለየ መልኩ ድጋፍና ተጠቃሚነታቸውን 
የሚያረጋግጥ ሥራ ያስፈልጋቸዋል:: በዚህም በስፖርቱ 
ዘርፍ እነሱን የሚያሳትፉ ውድድሮችን ማዘጋጀት እና 
ተፎካካሪነታቸውን ማሳየት ያስፈልጋል። በኢትዮጵያ 
ተጨባጭ ሁኔታ ልዩ ፍላጎት ላላቸው የህብረተሰብ 
ክፍሎች ስፖርታዊ ውድድሮችን በስፋት ማዘጋጀት 
አልተለመደም:: 

ነገር ግን ሀገርን በመወከል የራሳቸውን አስተዋጽኦ 
ማበርከት ስለሚችሉ ትኩረት ሰጥቶ መሰል የውድድር 

እድሎችን ማስፋትና መስማት የተሳናቸውን የህብረተሰብ 
ክፍሎች አቅም መጠቀም  አስፈላጊ መሆኑን ጠቋሚ 
ነው:: በኢፌዴሪ ባህልና ስፖርት ሚኒስትር የብሄራዊ 
ፌዴሬሽኖች ጽህፈት ቤት ኃላፊ አቶ ቃልቤሳ ኤባ፤ 
መስማት ለተሳናቸው የህብረተስብ ክፍሎች ውድድሮችን 
ከማዘገጀት አንጻር ያለው እንቅስቃሴ በቂ እንዳልሆነና 
በስፋት መስራት እንደሚኖርበት ይገልጻሉ:: 

በአሁኑ ወቅትም ሀገር አቀፍ መስማት የተሳናቸው 
ስፖርቶች ፌዴሬሽን በአትሌቲክስ፣ በጠረጴዛ ቴኒስና 
በክብደት ማንሳት ስፖርቶች ላይ አትኩሮ እየሰራ መሆኑን 
ጠቁመው፤ በአትሌቲክስ ውድድር መካሄዱን ተከትሎ 

በቀጣይ ደግሞ በጠረጴዛ ቴኒስና ክብደት ማንሳት ስፖርቶች 
ውድድሮችን ለማዘጋጀት መታቀዱንም ያብራራሉ:: በእግር 
ኳስ ስፖርትም ከአንድ ዓለም አቀፍ ተቋም ጋር ለመስራት 
በእቅድ ተይዟል:: ፌዴሬሽኑ ከተቋቋመ አጭር ጊዜ  
ቢሆነውም ጥሩ የሚባል እንቅስቃሴ እያደረገ ይገኛል። 
ለዚህ ማሳያ የሚሆነውም በአንድ አህጉር እና ዓለም አቀፍ 
ውድድር ተሳትፎ ማድረጉን ነው:: በቀጣይም ስፖርተኞቹ 
ባላቸው ውጤት ተመርጠው በአህጉር እና ዓለም አቀፍ 
ውድድሮች ተሳተፊ እንደሚሆኑም ተነግሯል::

በስፖርት እንቅስቃሴ መስማት ለተሳናቸው 
የህብረተሰብ ክፍሎች የተሰጣቸው ትኩረት አነስተኛ 
እንደሆነ የገለጹት አቶ ቀልቤሳ፤ ጅማሮ እንዳለና ብዙ 
መስራትን እንደሚጠይቅም አክለዋል:: ማህብረሰቡ 
መስማት ለተሳናቸው ዜጎች ያለውን አመለካከት 
እንዲቀይርና ተሳታፊነታቸውንም ማረጋገጥ እንደሚገባም 
መልእክታቸውን አስተላልፈዋል::

በቻምፒዮናው ክልሎችና ከተማ አስተዳደሮች 
ተሳታፊ የነበሩ ሲሆን፤ እነዚህ የህብረተሰብ ክፍሎች 
እድል ከተሰጣቸው ውጤታማ መሆን እንደሚችሉ 
ያሳዩበት መድረክ ሆኖ መጠናቀቁም ተነግሯል:: በውድድሩ 
አዲስ አበባ ከተማ አስተዳደር አጠቃላይ አሸናፊ መሆን 
ችሏል:: በ8 የወርቅ፣ በ5 የብርና በ8 የነሃስ በአጠቃላይ 
21 ሜዳሊያዎችን ይዞ በቀዳሚነት አጠናቋል:: አማራ 
ክልል በ7 የወርቅ፣ በ12 የብርና በ8 የነሃስ በአጠቃላይ 27 
ሜዳሊያዎችን ይዞ ሁለተኛ ደረጃን በመያዝ ጨርሷል። 
ኦሮሚያ ክልል ደግሞ በ3 ወርቅ፣ በ6 ብርና በ4 ነሃስ 
በአጠቃላይ በ13 ሜዳሊያዎች በማግኘት በደረጃ ሰንጠረዡ 
ሶስተኛ ደረጃን መያዝ ችሏል::

ተስፋ የታየበት መስማት የተሳናቸው አትሌቲክስ ቻምፒዮና

በውድድሩ አዲስ አበባ ከተማ አስተዳደር አጠቃላይ አሸናፊ መሆን ችሏል፣

ድሬዳዋ አስተዳደር

አዲስ አበባ አስተዳደር
በከሳሽ ወ/ሮ ሙርሺዳ መሀመድ እና በተከሳሽ አቶ አንዋር ራህመቶ መካከል ስላለው የቤተሰብ 

ክስ ጉዳይ ተከሳሽ አቶ አንዋር ራህመቶ ረሺድ ለ12/08/2015 ዓ.ም. ለሆነው ቀጠሮ በ4፡00 

ሰዓት የፌ/መ/ደ/ፍ/ቤት ኮ/ቀ ምድብ 3ኛ ቤተሰብ ችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት

በከሳሽ/አመልካች አቶ ዘሪሁን አስራት ለኔ እና

በተከሳሽ/ተጠሪ አቶ ተስፋዬ ጌታቸው ሀይሌ መካከል በፌ/መ/ደ/ፍ/ቤት ልደታ ምድብ 1ኛ 

ቤተሰብ ችሎት ባለው ክርክር ጉዳይ ተጠሪ በ20/08/2015 ዓ.ም. በ8፡00 ሰዓት ላለው ቀጠሮ 

በችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት

የባለንብረቱ ስም ሚሊዮን ሙላቱ ተክሉ የሰሌዳ ቁጥር 03-04911 ድሬ የተሽከርካሪ ዓይነት የጭነት 
የሻንሲ ቁጥር MROHR29G002013731 ሞዴል KUN2SL-CRMSHW የሞተር ቁጥር 2KD-7238917
ከላይ የተጠቀሰው የተሽከርካሪ ሰሌዳ (የፊት) ጠፋብኝ ብለው በ14/07/2015 ዓ.ም. አመልክተዋል፡፡
በመሆኑም ምትክ  ሰሌዳ ከመስጠታችን በፊት ሰሌዳው ወድቆ፣ ተሰርቆ ወይም በሌላ ተሽከርካሪ 
ላይ ተለጥፎ ያገኘ ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ 
እንዲያቀርቡ እያስታወቅን ይህ ባይሆን ግን ለአመልካቹ ተለዋጭ ሰሌዳ የምንሰጥ መሆኑን እንገልጻለን፡፡

የድሬዳዋ አስተዳዳር ትራንስፖርትና ሎጅስቲክስ ባለስልጣን

በከሣሽ ናትናኤል፣ ዳንኤል እና ዳዊት ግሮስ ኪራይ እና በተከሳሾች የቱዲሃር ኤክስካቬሽን እና እርዝ 
ሙቪንግ ሊሚትድ መካከል ስላለው የፍታብሔር ክርክር ጉዳይ ተከሳሽ መከሰስዎን አውቀው 
ለ18/08/2015 ዓ.ም. በ8፡00 ሰዓት የተቀጠረ መሆኑን አውቀው የፌ/ከ/ፍ/ቤት ልደታ ምድብ 3ኛ 
ንግድ ፍታብሔር ቀጥታ ክስ ችሎት እንዲቀርቡ ፍ/ቤቱ አዟል፡፡ የማይቀርቡ ከሆነ ጉዳዩ በሌሉበት 
ታይቶ የሚወሰን መሆኑን እንገልጻለን፡፡

የፌዴራል ከፍተኛ ፍርድ ቤት

በከሳሽ/አመልካች፡- አንበሳ ኢንሹራንስ  ኩባንያ እና በተከሳሽ/ተጠሪ፡- አቶ እጅጉ ገ/ሚካኤል 
መካከል በፌ/መ/ደ/ፍ/ቤት ን/ኢ ምድብ 1ኛ ችሎት ባለው ክርክር ጉዳይ ተከሳሽ/ተጠሪ መጥሪያ 
ደርሷቸው መልስ እና ማስረጃቸውን በሬጅስትራር በኩል ለ03/08/2015 ዓ.ም በ4፡00 ሰዓት 
ስላለው ቀጠሮ በተጨማሪም ክስ ለመስማት ለ04/08/15 ዓ.ም በ5፡00 ሰዓት ስላለው ቀጠሮ 
በችሎት  እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍርድ ቤት
ንግድና ኢንቨስትመንት ምድብ ችሎት

አመልካች ከላይ የተመለከተውን የንግድ ምልክት ለማስመዝገብ ጥያቄ አቅርበዋል፡፡ስለሆነም ተቃዋሚ 
ካለ የጋዜጣ ማስታወቂያው በወጣ በ 60 ቀናት ውስጥ የተጠቀሰው የንግድ ምልክት በመዝገብ እንዳይገባ 
የሚያስችል ማስረጃ ለኢትዮጵያ አዕምሯዊ ንብረት ባለስልጣን መ/ቤት ካልቀረበ ምልክቱን የምንመዘግብ 
መሆኑን እናስታውቃለን፡፡ስለሆነም ማንኛውም ሰው ካለባለቤቱ ፍቃድ በዚህ ምልክት ከተጠቀመ 
በኢትዮጵያ ህግ ይጠየቃል፡፡

የኢትዮጵያ አዕምሯዊ ንብረት ባለስልጣን

የንግድ ምልክት ምዝገባ ተቃውሞ ጥሪ ማስታወቂያ
1 የአመልካች ስም ፡- ኬ ኤ ኤም ኃላ/የተ/የግ/ማ

የአመልካች አድራሻ፡- ወረዳ 02 የቤት ቁጥር አዲስ, ን/ስ/ላፍቶ, አዲስ አበባ ኢትዮጵያ

2. የማመልከቻ ቁጥር ፡- LTM/14034/2015
ማመልከቻው ገቢ የሆነበት ቀን፡- 18/07/2015 E.C.

3. ምልክት፡ 4. የምልክቱ መግለጫ፡-የቃልና ምስል

5. የቀለም ዓይነት፡- ቡርትካናማ እና ጥቁር

6. የብቸኛነት መብት አለመጠየቅ መግለጫ፡የህንጻ ምስል (REAL 
ESTATE )

7. ዓለም አቀፍ ምድብ፡- 36

8. ማመልከቻው የሚሸፍናቸው ምርቶች ወይም አገልግሎቶች

ሪል እስቴት የማልማት የማከፋፈል እና የኢንዱስትሪ ፓርኮችን የማልማት ስራዎች (ምድብ 36)

የንግድ ምልክት እድሳት ማስታወቂያ
1.የንግድ ምልክቱ ባለቤት ስም SHARP KABUSHIKI KAISHA also trading as SHARP CORPORATION 
አድራሻ: 22-22 NAGAIKE-CHO, ABENO-KU, OSAKA-SH, OSAKA, Japan 2.የማመልከቻው ቁጥር   
FTM /3150  3.የጥበቃ ጊዜው 23/3/2023 እስከ 23/3/2030 GC
4. የንግድ ምልክቱ

5.ባለቤቱ የንግድ ምልክቱን የሚጠቀምበት በአዲስ ዘመን በወጣው 29/09/2001 Vol.No. LXVIII-269 ሲሆን 
ይህ የንግድ ምልክት የታደሰ በመሆኑ ማንኛውም ሰው ካለ ባለቤቱ ፍቃድ በዚህ የንግድ ምልክት ከተጠቀመ 
በኢትዮጵያ ሕግ ይጠየቃል፡፡

የኢትዮጵያ አዕምሯዊ ንብረት ባለስልጣን

AQUOS

